
16ገጽ

እስኪነጋ - ፀሐይ 
እስክትወጣ … አምራችነት ለተሻለና 

ለላቀ ግብይት

ሴተኛ አዳሪዎችን 
አነፍንፎ አዳኙ

 10ገጽ

ኢትዮጵያን ... ወደ ገጽ 4 ዞሯል«የተደረገልን ... ወደ ገጽ 4 ዞሯል

ጌትነት ምህረቴ

አዲስ አበባ፡- በጎነት መስፈርት የሌለው፤ በነፃ 
የሚሰጥ፣ ከማይነጥፍ መልካም እሴት የሚቀዳ ሀብት 
በመሆኑ  ሁሌም ልንተገብረው ይገባል ሲሉ ጠቅላይ 

“በጎነት
 ከማይነጥፍ መልካም እሴት የሚቀዳ ሀብት ነው”

ሚኒስትር ዐቢይ አሕመድ (ዶ/ር) ገለጹ፡፡ 
ጠቅላይ ሚኒስትር ዐቢይ አሕመድ በጎነት ለሀገር 

በሚል መሪ ቃል የበጎነት ቀን  በወዳጅነት አደባባይ 
ሲከበር እንደገለጹት፤በጎነት ከማያልቅ ምንጭ እየቀዱ  
መስጠት ነው፡፡ እኛ አፍላ ጉልበትና ጤንነት የተሰጠን 

ሰዎች ለእናት አባቶቻችን፣ለወንድምና እህቶቻችን ለሀገራችን 
ብሎም ለአህጉራችን አፍሪካ ሳይከፈለን በነፃ የምናገለግልበትና 
የምንሰጥበት እሳቤና የተግባር መነሻ ስለሆነ ሁሌም ልንተገብረው 
ይገባል፡፡

 “በጎነት ... ወደ ገጽ 4 ዞሯል

ለምለም መንግሥቱ

አዲስ አበባ፡- ኢትዮጵያን የአምራች ኢንዱስትሪ 
ዘርፍ ማዕከል ለማድረግ እየተሠራ መሆኑን  የኢንዱስትሪ 
ሚኒስቴር አስታወቀ፡፡ ከሦስት ዓመት በፊት የተጀመረው 
ኢትዮጵያ ታምርት ንቅናቄ መርሀ ግብር ተቋማዊ 
አደረጃጀት ኖሮት ተጠናክሮ እንዲቀጥል የአሠራር 
ሥርዓት መዘርጋቱንም  አስታውቋል፡፡

የኢንዱስትሪ ሚኒስትር ዴኤታ አቶ ታረቀኝ ቡሉልታ 
አጠቃላይ የኢንዱስትሪውን እንቅስቃሴ በተመለከተ

ኢትዮጵያን የአምራች ኢንዱስትሪ ማዕከል 
ለማድረግ እየተሠራ ነው

ኢፕድ የበጎነት ቀንን 
አስመልክቶ ለአቅመ 
ደካሞችና ለተቸገሩ 
ዜጎች ድጋፍ አደረገ

«የተደረገልን ድጋፍ ወገን 
እንዳለን እንድናውቅ 

አድርጎናል»
- የድጋፉ ተጠቃሚዎች 

ራስወርቅ ሙሉጌታ 

ወይዘሮ መቅደስ በቃሉ ይባላሉ፤  በንፋስ ስልክ 
ላፍቶ ክፍለ ከተማ ወረዳ ሰባት ነዋሪ ናቸው። የሚኖሩት 
በቤት ኪራይ  ከአንድ ልጃቸው ጋር  ሲሆን፤ የኩላሊት 
ሕመምተኛም ናቸው። በዚህም የተነሳ  የሚሰሩትን 
የልብስ ማጠብ ሥራ እንደልብ  እየተንቀሳቀሱ መሥራት 
ባለመቻላቸው  አብዛኛውን ጊዜ የሚያሳልፉት ራሳቸውን

- ጠቅላይ ሚኒስትር ዐቢይ አሕመድ (ዶ/ር)

ዜና

ሞገስ ጸጋዬ

አዲስ አበባ፡- ከውጭ ይገቡ የነበሩ አልባሳት፣ ቀላል 
ማሽነሪዎችና የአግሮ ፕሮሰሲንግ  ምርቶች ተመራጭ  በሆኑ 
የሀገር ውስጥ ምርቶች የመተካቱ ሂደት ውጤት እያስገኘ 
መሆኑን የኢትዮጵያ ኢንተርፕራይዝ ልማት አስታወቀ፡፡

የኢትዮጵያ ኢንተርፕራይዝ ልማት የኢንቨስትመንት 
ፕሮሞሽንና የገበያ ልማት መሪ ሥራ አስፈጻሚ አቶ ስዩም 
ኡጅራ ዛሬ የሚከበረውን የአምራችነትን ቀን አስመልክቶ  
ለኢትዮጵያ ፕሬስ ድርጅት እንደገለጹት፤ የኢትዮጵያ 
ኢንተርፕራይዝ ልማት ከውጭ የሚገቡ ምርቶችን በሀገር 
ውስጥ ምርት ለመተካት እቅድ ይዞ እየሠራ ነው፡፡ 

በተለይ ከውጭ የሚገቡ ምርቶችን መለየት፣ 
የሀገር ውስጥ ኢንዱስትሪዎችን ማጠናከርና የተለዩ 
ኢንተርፕራይዞች ያሉባቸውን የአቅም ችግር በጥናት 
በመለየት እያስተካከለ ነው ያሉት አቶ ስዩም፤ እንዲሁም 
በሙሉ አቅማቸው ተኪ ምርቶችን እንዲያመርቱ እቅድ 
ተይዞ እየተሠራ መሆኑን ጠቁመዋል፡፡

እንደ ሥራ አስኪያጁ ገለጻ፤  ከኢኮኖሚ ተጠቃሚነት 
አንጻር በሀገር ውስጥ ቢመረቱ የተሻሉ ኢንዱስትሪዎች 
እየተለዩ እንዲያመርቱ ድጋፍ እየተደረገላቸው ነው። 
አብዛኞቹ አልባሳትና የሌዘር ምርቶች በሀገር ውስጥ 
እየተመረቱ ነው፤ ከተወሰኑ የቅንጦት ምርቶች ውጭ 
በብዛት ኅብረተሰቡ የሀገር ውስጥ ምርት የሆኑትን ጫማ 
፣የእጅ ቦርሳዎች እየተጠቀመ ነው፡፡  

በሀገር ውስጥ የሚመረቱ የአልባሳት ምርቶችን 
ተመራጭ  በማድረግ ከፍተኛ የውጭ ምንዛሬ ማስቀረት 
ተችሏል ያሉት ሥራ አስኪያጁ፤ በሀገር ውስጥ የሚመረቱ 
ምርቶች  ለኢኮኖሚው ከፍተኛ እገዛ እያደረጉ መሆኑንም 
ጠቁመዋል፡፡

ሥራ አስኪያጁ እንደገለጹት፤  በርካታ የውጭ  
ምንዛሬ ያስወጡ የነበሩ የአግሮ ፕሮሰሲንግ ምርቶች 
በብዛት በሀገር ውስጥ እንዲመረቱ እየተደረጉ ነው፡፡ 
እንዲሁም የዳቦ መጋገሪያ ማሽን፣ የብረት ማጠፊያዎችና 
ቀላል ማሽነሪዎችን በሀገር ውስጥ በማምረት ከውጭ 
የሚገቡ ምርቶች እንዲቀንሱ እየተደረገ ነው፡፡  

ወደፊት በጥራት፣ በብቃትና በብዛት እንዲመረት 
በማድረግ ከውጭ የሚገቡ ምርቶችን ሙሉ ለሙሉ 
ማስቀረት የሚያስችል እቅድ ተዘርግቶ እየተሠራ ነው 
ሲሉም ገልጸዋል፡፡

እንደ አቶ ስዩም ገለጻ፤ መንግሥት ለሀገር ውስጥ 
ምርቶቸ ከፍተኛ ትኩረት ሰጥቷል፡፡ የአምራች ዘርፉ 
ለኢኮኖሚ ያለው ጠቀሜታ ከፍተኛ መሆኑን በመገንዘብ 
ዘርፉን ለማሳደግና ከውጭ የሚገቡ ምርቶችን በሀገር 
ውስጥ ምርት ለመተካት ያሰበ  92 የምርት ዓይነቶችን 
ታሳቢ ያደረገ የስትራቴጂክ እቅድ  እያዘጋጀ ነው፡፡ 
በስትራቴጂክ ሰነዱ አነስተኛና መካከለኛ ኢንዱስትሪዎች 
ጎልተው እንዲታዩና ከውጭ የሚገቡ ምርቶችን ለመተካት 
ያለመ  ድጋፍ ይደረግላቸዋል ሲሉ ገልጸዋል፡፡

ከውጭ የሚገቡ ምርቶችን በሀገር ውስጥ ምርት 
ከመተካት አንጻር የአንድ ተቋም ጥረት ብቻ ተገቢ ውጤት 
አያመጣም ያሉት አቶ ስዩም፤ ሁሉም ዜጋ በሀገሩ ምርቶች  
መኩራት፣ መጠቀምና ማስተዋወቅ መቻል አለበት 
ብለዋል፡፡ 

እንደ አቶ ስዩም ገለጻ፤ የሚመረቱ ምርቶችን የኔ 
ናቸው በሚል ስሜት መያዝ ያስፈልጋል፤ ያደጉ ሀገሮች ዋና 
የእድገት ሚስጥራቸው  የሀገራቸውን ምርት ስለሚጠቀሙ 
ነው፡፡ የሀገር ውስጥ ምርቶች ለማሳደግ ሁሉም በሚችለው  
የሙያ እገዛ ማድረግ አለበት፡፡ በተለይ ሚዲያዎች የሀገር 
ውስጥ ምርቶች አስፈላጊነት ላይ ለኅብረተሰቡ መረጃ 
በመስጠት ኢንዱስትሪዎችን ማገዝ አለባቸው፡፡

ከውጭ ይገቡ የነበሩ 
ምርቶችን በሀገር ውስጥ 
የመተካቱ ጥረት ውጤት 

እያስገኘ ነው

ሳሙኤል ወንደሰን 

አዲስ አበባ፦ ኢትዮ ቴሌኮም በ8 ነጥብ 6 ሚሊዮን 
ብር የተሠሩ ተንቀሳቃሽ ሱቆችን ለወጣት ሥራ ፈጣሪዎች 
አበረከተ።

ኩባንያው የበጎነት ቀንን አስመልክቶ በትናንትናው 
እለት በመላው የሀገራችን ክፍሎች ለሚገኙ አረጋውያንና 
ሴቶች ማዕድ አጋርቷል፣ ለተማሪዎች  የመማሪያ ደብተር  
እና ለወጣቶች ተንቀሳቃሽ ሱቆችን አበርክቷል። 

የኢትዮ ቴሌኮም ዋና ሥራ አስፈጻሚ ፍሬሕይወት 
ታምሩ በወቅቱ እንደተናገሩት፤ ኩባንያቸው ከተቋቋመለት 
ዓላማ በተጨማሪ ማኅበራዊ ፋይዳ ባላቸው ዘርፈ ብዙ 
ማኅበረሰባዊ ጉዳዮች ላይ የበኩሉን አሻራ እያሳረፈ 
መሆኑን ጠቅሰው፤ በተለይም የኅብረተሰቡን የረጅም ጊዜ 
ተጠቃሚነት ማጠናከር በሚችሉ እንደ ትምህርት፣ ጤና፣ 
አካባቢ ጥበቃ፣ አረንጓዴ ልማት እና ደም ልገሳ ተቋሙ 
በንቃት የሚሳተፍባቸው አበይት ጉዳዮች ናቸው ብለዋል። 

ኩባንያችን ለዜጎች የሥራ ዕድል እና የገቢ ምንጭ 
ለመፍጠር ትኩረት ሰጥቶ በመሥራት የበኩሉን 
አስተዋጽኦ እያበረከተ የሚገኝ ሲሆን፤ በቂርቆስ ክፍለ 
ከተማ በማኅበር ለተደራጁ 99 ወጣቶች ሰላሳ  ተንቀሳቃሽ 
ሱቆችን ከስምንት ነጥብ ስድስት ሚሊዮን ብር በላይ 
ወጪ በማድረግ አስረክቧል ብለዋል። 

ይህንን በቅንነት ተቀብሎ ለሌሎች አርዓያና አካፋይ 
መሆን ይገባል ያሉት ወይዘሪት ፍሬሕይወት፤ ለወጣቶቹ 
የሥራ ዕድል ከመፍጠር ባሻገር የቴሌብር ሕጋዊ ወኪል 
ሆነው በመሥራት ተጨማሪ ገቢ ያገኛሉ።  በሚያካሂዱት 
የንግድ እንቅስቃሴም ያለዋስትና ብድር በማግኘት 
ንግዳቸውን ለማስፋፋት የሚያስችላቸው እድል 
ይመቻቻል ሲሉ ገልጸዋል። 

ኩባንያቸው “በአዲስ ጅማሮ፤ በአዲስ ተስፋ፤ ወደ 

ኢትዮ ቴሌኮም በ8 ነጥብ 6 ሚሊዮን ብር 
ያስገነባቸውን ሱቆች ለወጣቶች አበረከተ

አዲስ ዓመት” በሚል መሪ ቃል የጳጉሜን 6 ቀናት በመላው 
የሀገራችን ክፍሎች በ26 የበጎ አድራጎት ማዕከላት ውስጥ 
ለሚገኙ 7 ሺህ 112 አረጋውያን እና ሴቶች አዲስ ዓመትን 
ምክንያት በማድረግ ለምገባ መርሀ ግብር ከስምንት ነጥብ 
89 ሚሊዮን ብር በላይ ድጋፍ እንዳደረገም ገልጸዋል። 

ኩባንያችን “ለነገ ተስፋዎች” በሚል መርህ 
በተዘጋጀው መርሀ ግብር ላይ በመላ ሀገሪቱ ለሚገኙ 
430 በላይ ትምህርት ቤቶች ውስጥ ለሚማሩ ከ70 ሺህ 
በላይ ተማሪዎች ለእያንዳንዳቸው አንድ ደርዘን የመማሪያ 
ደብተር ከ72 ነጥብ 9 ሚሊዮን ብር በላይ ወጪ በማድረግ 

በስጦታ አበርክቷል ነው ያሉት ወይዘሪት ፍሬህይወት። 
የቂርቆስ ክፍለ ከተማ ዋና ሥራ አስፈፃሚ ሙባረክ 

ከማል በበኩላቸው፤ ኢትዮ ቴሌኮም ከራሱ ቆርሶ 
ለወጣቶች በመስጠቱ በቂርቆስ ክፍለ ከተማ ነዋሪዎች ስም 
አመስግነው፤ ሌሎች የግል ተቋማትም የኢትዮ ቴሌኮምን 
በጎነት ተግባራዊ ማድረግ አለባቸው። ይህም ለሀገር 
አንድነትና ብልጽግና ከፍተኛ አስተዋጽኦ ያበረክታል 
ብለዋል።

የበጎነት ቀን “በጎነት ለሀገር” በሚል መሪ ሃሳብ 
በተለያዩ መርሀ-ግብሮች በትናንትናው ዕለት ተከብሯል። 

ዳግማዊት አበበና ማህሌት ብዙነህ

አዲስ አበባ፡- የፎቶግራፍ አውደ ርዕዩ የኢትዮጵያ 
ብሎም የአዲስ አበባ ለውጥ ምን ያህል ፈጣን እንደሆነ 
ማሳያ ነው ሲሉ ጎብኚዎች ገለጹ፡፡

የኢትዮጵያ ፕሬስ ድርጅት ከአዲስ አበባ ከተማ 
አስተዳደር ጋር በመተባበር “አዲስ አበባ የኢትዮጵያ 
ተምሳሌት” በሚል መሪ ሃሳብ የተዘጋጀው ስለ ኢትዮጵያ 
የፎቶግራፍ አውደ-ርዕይ በተለያዩ የአዲስ አበባ ከተማ 
ነዋሪዎች እየተጎበኘ ይገኛል፡፡

የፎቶግራፍ አውደ ርዕዩን ሲጎበኙ ያገኘናቸው 
የአዲስ አበባ ነዋሪ አቶ እንግዱ በላቸው ለኢትዮጵያ 
ፕሬስ ድርጅት እንደገለጹት፤ ፎቶግራፎቹ ኢትዮጵያ 
እየተለወጠች መምጣቷን ማሳያ ናቸው፡፡ በተለይም 
የአዲስ አበባ ለውጥ ምን ያህል ፈጣን እንደሆነ 
በፎቶግራፎቹ መመልከት ይቻላል፡፡

አዲሱ ትውልድ ታሪኩን እንዲያውቅ መጽሐፎችን 
ከማንበብ በዘለለ እንደዚህ ዓይነት የፎቶግራፍ አውደ 
ርዕዮች ትልቅ አስተዋጽኦ ያበረክታሉ ያሉት አቶ እንግዱ፤ 
በተጨማሪም የፎቶግራፍ አውደ ርዕዩ  ሀገር ውስጥ 
እየተሠሩ ያሉ የልማት ሥራዎችን ማኅበረሰቡ በተለይም 
የአሁኑ ትውልድ እንዲያውቅ የሚያደርግም ነው ብለዋል።

ሌላኛው የፎቶግራፍ አውደ ርዕዩን ሲጎበኙ 
ያገኘናቸው አቶ በቀለ ፈለቀ በበኩላቸው፤ የፎቶግራፍ 
አውደ ርዕዩ ሀገሪቱ ብሎም መዲናዋ በተለያዩ ጊዜያት 
እያስመዘገበች ያለውን እድገት የሚያሳይ ሲሆን፤ 
በተለይም ለወጣቱ ሰፊ እድል እንዳለ ተስፋ የሚሰጥ ነው 
ብለዋል።  

እንደ አቶ በቀለ ገለጻ፤ ለሚታየው የሀገር ፣ የከተማ 
እና የማኅበረሰብ መበልጸግ  ሁሉን አሳታፊ የሆነ መሪ 
መኖር ዋነኛ ምክንያት ነው::  እየተሠሩ የሚገኙትንም 
ሥራዎች ቀጣዩ ትውልድ ማስቀጠል እንዳለበት ጥሪ 

አውደ ርዕዩ የኢትዮጵያ ብሎም የመዲናዋ ለውጥ  
ምን ያህል ፈጣን እንደሆነ  ማሳያ ነው

አቀርባለሁ ብለዋል።
ኢፕድ ያዘጋጀው የፎቶ አውደ ርዕይ  የሚበረታታ እና 

ይቀጥል የሚባል ነው፡፡ ቀጣዩ ትውልድ ካለፈው ታሪክ 
የሚማርበትና ለወደፊቱ የበለጠ ለመሥራት የሚነሳሳበት 
ነው ሲሉ ጎብኚዎቹ ተናግረዋል። 

“አዲስ አበባ የኢትዮጵያ ተምሳሌት” በሚል መሪ 
ሃሳብ የተዘጋጀው ስለኢትዮጵያ የፎቶግራፍ አውደ-ርዕይ  
በአዲስ አበባ ከተማ ከንቲባ አዳነች አቤቤ እና በኢፕድ 
ዋና ሥራ አስፈጻሚ አቶ ጌትነት ታደሰ የተከፈተ ሲሆን፤ 
በተለያዩ የማኅበረሰብ ክፍሎች እየተጎበኘ ይገኛል።

በአውደ ርዕዩ የአዲስ አበባ ከተማን የትናንትና የዛሬን 
ገጽታ  እንዲሁም በመዲናዋ እየተከናወኑ ያሉ ዘርፈ ብዙ 
አገልግሎቶችን የሚያሳዩ ፎቶግራፎች ለዕይታ ቀርበዋል። 
አውደ ርዕዩ በነጻ ለእይታ የቀረበ ሲሆን፤ እስከ ጳጉሜን 6 
ቀን 2015 ዓ.ም ለሕዝብ ክፍት ሆኖ ይቆያል።



አዲስ ዘመን   ቅዳሜ  ጳጉሜን 4 ቀን 2015 ዓ.ም ገጽ 3

ዜና

አመለወርቅ ከበደ

አዲስ አበባ፡- በኢትዮጵያ ፕሬስ ድርጀት የተሰጠው 
ሥልጠና በሥራ ሂደት የሚኖረውን ተግባቦት የተሳለጠ 
ለማድረግ ሚናው የጎላ መሆኑን የኢንዱስትሪ ፓርኮች 
ልማት ኮርፖሬሽን የሥራ ኃላፊዎች ገለጹ፡፡ ኢፕድ 
ለኢንዱስትሪ ፓርኮች ልማት ኮርፖሬሽን የሥራ አመራሮች 
በተግባቦት ዘርፍ የሰጠውን ሥልጠና አጠናቆ ሠልጣኞችን 
አስመርቋል፡፡

ሥልጠናውን ከወሰዱት መካከል የመቀሌ ኢንዱስትሪ 
ፓርክ ሥራ አስኪያጅ አቶ ፊልሞን ተረፈ እንደገለጹት፤ 
በሥልጠናው  ስለዲጅታል ኮሙኒኬሽንና መሰል 
ዕውቀቶች ተግባራዊ ትምህርት ተገኝቷል።

እንደዚህ አይነት ሥልጠናዎችን ማግኘታችን 
በድርጅቶች ያለውን የተዘበራረቀ የኮሙኒኬሽን ሥርዓት 
የተደራጀ እንዲሆን ያደርገዋል ያሉት አቶ ፊልሞን፤ 
በተጨማሪም ከውስጥና ከውጭ ደንበኞች ጋር የሚደረገው 
ግንኙነት ግቡን እንዲመታ ያግዛል ሲሉ አስረድተዋል፡፡

የአዳማ ኢንዱስትሪ ፓርክ ሥራ አስኪያጅ አቶ ጉልላት 
አበበ በበኩላቸው፤ ሥልጠናው በሥራ ሂደት ከተግባቦትና 
ከሕዝብ ግንኙነት ጋር የተያያዙ ሥራዎችን በምን አይነት 
መልኩ ማስኬድ እንደሚገባ ልምድ የተገኘበት ነው 
ብለዋል። 

የትኛውም ድርጀት ያለሕዝብ ግንኙነትና ተግባቦት 
እራሱን ተደራሽ ማድረግ አይችልም ያሉት ሥራ 

አስኪያጁ፤ በዚህም ድርጅቱ እራሱን እንዴት መሸጥ 
እንዳለበትና የሚሠራውን ሥራ በምን አይነት መልኩ 
ለአጋር አካላት ማቅረብ እንደሚችል ሥልጠና ተገኝቷል 
ሲሉ አስረድተዋል፡፡

በተገኘው ሥልጠና መሠረት ከስር ካሉት ሠራተኞች 
ጋር የሚያደርጉትን የተግባቦት ሂደት የተሳለጠ ለማድረግና 
ውጤታማ ሥራ ለማከናወን መዘጋጀታቸውን ተናግረዋል።

የኮምቦልቻ ኢንዱስትሪ ፓርክ ዋና ሥራ አስኪያጅ አቶ 
አህመድ ሰይድ የሱፍ በበኩላቸው፤ በኢፕድ ሥልጠናው 
አማካኝነት በተግባቦት ዘርፍ ከነበረን ዕውቀት የተሻለ 
ክህሎት አግኝተናል ብለዋል፡፡

የኢፕድ ሥልጠና በሥራ ሂደት የሚኖረውን ተግባቦት          
የተሳለጠ ለማድረግ ይረዳል 

አቶ አህመድ ሰይድአቶ ጉልላት አበበአቶ ፊልሞን ተረፈ 

በሥልጠናው ማስተላለፍ የፈለግነውን መልዕክት 
እንዴት ማሰራጨት እንደሚገባንና  መልዕክቱ ምን 
አይነት መሆን እንዳለበት ተምረናል ያሉት አቶ ጉልላት፤ 
ይህም በሥራችን ከምናገኛቸው የተለያዩ አካላት ጋር 
የምናደርገውን ግንኙነት የተሻለ ለማድረግ አስተዋጽኦ 
ይኖረዋል ሲሉ አስረድተዋል። 

በአሁኑ ወቅት ኢትዮጵያ ውስጥ ሳይጠኑ በሚተላለፉ 
መረጃዎች የተነሳ ችግሮች እየተፈጠሩ ይገኛል ያሉት ዋና 
ሥራ አስኪያጁ፤ ሥልጠናው ችግሩን ለመፍታት የሚረዳና 
ከወቅቱ ጋር የሚሄድ በመሆኑ ሁሉም ባለሙያ ሊወስደው 
እንደሚገባ  ገልጸዋል። 

በኢንዱስትሪ ፓርኮች ልማት ኮርፖሬሽን የሰው ሀብት 
ልማት መምሪያ ኃላፊ ወይዘሮ ጃለኔ ሀሰን እንዳመለከቱት፤ 
ከኢትዮጵያ ፕሬስ ድርጀት የተገኘው የተግባቦት ሥልጠና 
ለሁለተኛ ጊዜ ሲሆን፤ በዚህም መደበኛና መደበኛ ባልሆነ 
መልኩ የምናደርገውን ተግባቦት በምን መልኩ ማድረግ 
እንዳለብን ተምረናል ብለዋል፡፡

ሥልጠናውን የወሰዱት አመራሮች እንደመሆናቸው 
ድርጅቱን እንዴት ማስተዋወቅ እንደሚገባቸው ትምህርት 
አግኝተናል ያሉት ወይዘሮ ጃለኔ፤ በሥልጠናው ያገኘነውን 
አቅም ወደ ተቋማችን በማምጣት ተግባራዊ ለማድረግ 
ተዘጋጅተናል ሲሉ ሃሳባቸውን ሰጥተዋል። 

ማህሌት ብዙነህ

አዲስ አበባ፡- የኢንዱስትሪ ፓርኮች ልማት ኮርፖሬሽን 
ከሦስት የስኳር ፋብሪካዎች ጋር ያደረገው የሥራ ስምምነት 
የፋብሪካዎቹን  ዘላቂ ትርፋማነትና ውጤታማነትን ለማሳደግ 
የሚያስችል እንደሆነ የኢንዱስትሪ ፓርኮች ልማት ኮርፖሬሽን 
አስታወቀ፡፡

በኢንዱስትሪ ፓርኮች ልማት ኮርፖሬሽን የኢንዱስትሪ 
ፕሮጀክቶች አገልግሎት ከመተሐራ ስኳር ፋብሪካ ፣ ከጣና በለስ 
ስኳር ፋብሪካ እና ከወንጂ ስኳር ፋብሪካ ጋር  የውል ስምምነት 
በትናንትናው ዕለት ተፈራርመዋል፡፡

የኢትዮጵያ ፓርኮች ልማት ኮርፖሬሽን ዋና ሥራ አስፈጻሚ 
አቶ አክሊሉ ታደሰ እንደገለጹት፤ በስምምነቱ የሦስቱን ፋብሪካዎች 
ትርፋማነት እና ዘላቂ ውጤታማነትን ማረጋገጥ የሚያስችል 
ጥናት ይካሄዳል። በጥናቱ መሠረት የሚወሰደው የመፍትሔ 
ውሳኔ  ፋብሪካዎች ወደቀድሞ አቅማቸው እንዲያድጉና በዘርፉ 
የሚስተዋሉ ችግሮችን ለመፍታት ያስችላል፡፡

አቶ አክሊሉ የኢንዱስትሪ ፕሮጀክቶች አገልግሎት በኩል 
የሚተገበረው የውል ስምምነቱ ተቋማቱ የሚስተዋሉ ችግሮችን 
በመለየትና በመፍታት ወደቀድሞ አቅማቸው ለመመለስ ጥናትና 
ምርምር ይደረጋል፡፡ ይህም ሦስቱም ፋብሪካዎች ውጤታማ 
እንዲሆኑና በሀገር አቀፍ ደረጃ የሚስተዋለውን የስኳር እጥረት 
ለማቃለል አስፈላጊ ነው ብለዋል፡፡

የመተሐራ ስኳር ፋብሪካ እና በወንጂ ስኳር ፋብሪካ በሀገሪቱ 
በአምራች ኢንዱስትሪ ዘርፍ ቀደምትና ሰፊ የስኳር ፍጆታን 
ይሸፍኑ የነበሩ ፋብሪካዎች መሆናቸውን ገልጸው፤ ፤ለበርካታ 
ዜጎች የሥራ እድል፣የቴክኖሎጂ  ሽግግር እና ለአካባቢዎች 
የኢኮኖሚ መነቃቃት ከፍተኛ አስተዋጽኦ ያደረጉ ናቸው ብለዋል። 

የሥራ ስምምነቱ ወደ ቀደመ ቦታቸው ከመመለስ ባለፈ ወደ 
ተሻለ ደረጃ በማሳደግ ያላቸውን አቅም የበለጠ እንዲያሳድጉ እና 

ትርፋማ እንዲሆኑ ማድረግ ያስችላል ሲሉ አስታውቀዋል፡፡
የኢንዱስትሪ ፕሮጀክቶች አገልግሎት ከአርባ ዓመታት 

በላይ ከ600 በላይ ለሆኑ ኩባንያዎች የአዋጭነት፣የምስረታ 
ሂደት፣የውስጥ አሠራር  እንዲሁም በአትራፊነት በኩል ሰፊ 
ጥናቶችን ያበረከተ ተቋም መሆኑን አውስተው፤ አሁን ላይም 
በሚተገበረው ጥናት አመርቂ ውጤትን የሚያስገኝ መሆኑን 
ገልጸዋል፡፡

የወንጂ ስኳር ፋብሪካ ሥራ አስኪያጅ  አቶ ጀማል አማን  በጊዜ 
ቆይታ ፋብሪካው በመዳከሙ  በማምረት አቅሙ ልክ  እያመረተ 
አይደለም ፡፡ ፋብሪካው በአቅሙ ልክ ምርታማ እንዲሆንና 
ችግሮቹን ለመፍታት ከመንግሥት በተሰጠው አቅጣጫ መሰረት 
ጥናቶችን ማካሄድ አስፈላጊ ሆኖ ተገኝቷል ብለዋል፡፡

ፋብሪካ ከተመሰረተ 70 ዓመታትን ያስቆጠረ መሆኑን 
አውስተው፤ ጥናቶችን በማካሄድ መተካት የሚገባቸው መሠረተ 
ልማቶች ለማሻሻል፣ የአገዳ ምርትር እና ምርታማነትን ለማሳደግ፣ 
የመስኖ መሠረተ ልማቶችን ለማሻሻል፣ የግብአት አቅርቦት 
ችግሮችን ለመፍታት እንዲሁም ሰው ኃይል አያያዝ ዙሪያ ሰፊ 
መሻሻሎችን ለማድረግ ጥናቱ አስፈላጊ መሆኑን ተናግረዋል፡፡

የመተሐራ ስኳር ፋብሪካ ሥራ አስኪያጅ አቶ አብዱላዝዝ 
የሱፍ በበኩላቸው፤ የሥራ ስምምነቱ ፋብሪካው ያጋጠመውን 
የምርታማነት ችግር ለመፍታት የሚያስችል ነው ብለዋል፡፡

የጣና በለስ ስኳር ፋብሪካ ሥራ አስኪያጅ አቶ አበበ ይሁኔ 
እንደገለጹት፤ ፋብሪካው አዲስ የተቋቋመ ከመሆኑ አንጻር ሙሉ 
አቅሙን በመጠቀም ምርት እና ምርታማነትን ለመጨመርና 
የብድር አገልግሎትን ለማግኘት ጥናቶችን ማካሄድ አስፈላጊ 
መሆኑን ገልጸዋል፡፡

ፋብሪካው በአሁኑ ወቅት ወደ ስድስት ሺህ 033 ሄክታር 
አገዳ መሬት ያለው ሲሆን፤ ለአካባቢው ኅብረተሰብ የሥራ እድል 
ለመፍጠር እንደሚሠራ አስታውቀዋል፡፡   

መዓዛ ማሞ

አዲስ አበባ፡- የተገልጋዮችን ቅሬታ 
ለመቅረፍ እየሠራ እንደሆነ የኢሚግሬሽንና 
ዜግነት አገልግሎት  አስታወቀ። በአንድ ወር 
ጊዜ ውስጥ 190ሺ ፓስፖርቶች ታትመው ሀገር 
ውስጥ መግባታቸውንና  ተቋርጦ የነበረው “ቪዛ 
ኦን አራይቫል” መስከረም 15 እንደሚጀመርም 
ተጠቁሟል፡፡

የኢሚግሬሽንና ዜግነት አገልግሎት ዋና 
ዳይሬክተር ወይዘሮ ሰላማዊት ዳዊት ትናንት 
በሰጡት መግለጫ እንዳስታወቁት፤ በአገልግሎቱ 
በነበሩት ብልሹ አሠራሮች ኅብረተሰቡ ሲማረር 
ቆይቷል። ተቋሙ አዲስ አመራር የተሾመለት 
መሆኑን ተከትሎ ችግሮቹን በመለየት የአጭር 
ጊዜና የረዥም ጊዜ ዕቅድ ታቅዶ ወደ ተግባር 
ተገብቷል፡፡ በዚህም በአገልግሎት አሰጣጡ 
መሻሻሎች እየታዩ ነው፡፡

ዋና ዳይሬክተሯ በተለይ ከፓስፖርት 
አሰጣጥ ጋር ሲነሳ የነበረውን ችግር ለመቅረፍ 
ተቋርጦ የነበረውን የፓስፖርት ሕትመት 
በማስጀመር በአንድ ወር ውስጥ 190ሺ 
ፓስፖርቶች ታትመው ወደ ሀገር እንዲገቡ 
መደረጉን  ተናግረው፤ ተቋርጦ የነበረው 
የ“ቪዛ ኦን አራይቫል” አገልግሎትም በመጪው 
መስከረም 15 እንደሚጀመርም አመልክተዋል፡፡

ባለፉት ስድስት ወራት ፓስፖርት 
አስቸኳይ ካልሆነ አይሰጥም ነበር ያሉት 
ወይዘሮ ሰላማዊት፤ በዚህም ከ300 ሺ በላይ 
ደንበኞች አመልክተው ሲጠባበቁ እንደነበር 
ገልጸዋል፡፡ ታትመው ወደ ሀገር ውስጥ የገቡት 
ፓስፖርቶች ተራ በመጠባበቅ ላይ ለነበሩ 
ተገልጋዮች እንደሚሰጡና በቀጣይም ፓስፖርት 
የማሳተሙን ሥራ በማጠናከር የተገልጋዮችን 
ፍላጎት ለማርካት እንደሚሠራ ጠቁመዋል፡፡

በመላው ዓለም የሚገኙ ኢትዮጵያውያን 
በፓስፖርት ችግር ምክንያት ከሥራ እስከ 
መባረር ደርሰው እንደነበር የገለጹት ዋና 
ዳይሬክተሯ፤ ይህንን ለመቅረፍ ከፍተኛ ችግር 
ላለበት መካከለኛው ምስራቅ 16 ሺህ 712 
አመልካቾችን ፓስፖርት እንዲታተም በማድረግ 

የነበረውን የፓስፖርት ጥያቄ ለመፍታት 
መቻሉን ጠቁመዋል። 4 ሺ176 ፓስፖርቶች 
በአፍሪካና በመላው ዓለም ለሚኖሩ ተገልጋዮች 
መላካቸውንም አክለው ገልጸዋል፡፡ 

ኢትዮጵያ የአፍሪካ የዲፕሎማሲ ማዕከል 
በመሆኗ በርካታ ዲፕሎማቶች እንደሚመጡባት 
የተናገሩት ዋና ዳይሬክተሯ፤“ቪዛ ኦን አራይቫል” 
አገልግሎት መጀመሩ ከዚህ ቀደም አገልግሎቱ 
በመቋረጡ ሲያጋጥም የነበረውን ችግር 
እንደሚያቀለው ተናግረዋል፡፡ 

“ቪዛ ኦን አራይቫል” ተቋርጦ መቆየቱ 
ለቱሪዝም ዘርፉም ትልቅ ችግር እንደነበር 
አስታውሰው፤ አገልግሎቱ መጀመሩ  ለቱሪዝሙ 
እንቅስቃሴ ትልቅ አስተዋጽኦ እንደሚኖረው 
ጠቁመዋል። 

ሌብነትና ብልሹ አሠራሮች በአገልግሎቱ 
ተንሰራፍተው መቆየታቸውን አንስተው፤ ከዚህ 
ጋር በተያያዘ የታሰሩም ከቦታቸው የተነሱም 
መኖራቸውን ጠቁመዋል፡፡ በሌብነትና ብልሹ 
አሠራሮች የተጠረጠሩ ግለሰቦችም ለፀረ ሙስና 
ኮሚሽን ስማቸው መተላለፉንም አክለው 
ገልጸዋል፡፡

የነበሩ ብልሹ አሠራሮችን በመቅረፍ 
እንደሚሠራ የተናገሩት ወይዘሮ ሰላማዊት፤ ቀጠሮ 
ያለፈባቸውን ደንበኞች ለማገልገል ቅዳሜ ጭምር 
አገልግሎት ይሰጣል ብለዋል። ኅብረተሰቡም 
ፓስፖርት ለማውጣት ደላሎችን ከማነጋገር 
እንዲቆጠብም አሳስበዋል፡፡ 

ስምምነቱ የፋብሪካዎቹን ዘላቂ ትርፋማነት ለማሳደግ 
የሚያስችል ነው

የኢሚግሬሽንና ዜግነት አገልግሎት  የተገልጋዮችን 
ቅሬታ ለመቅረፍ እየሠራ እንደሆነ አስታወቀ

• በአንድ ወር ጊዜ ውስጥ 190ሺ ፓስፖርቶች ታትመው ሀገር ውስጥ ገብተዋል
• ተቋርጦ የነበረው “ቪዛ ኦን አራይቫል” መስከረም 15 ይጀመራል

ወይዘሮ ሰላማዊት ዳዊት

ከ1ኛ ገጽ የዞረ

ከ1ኛ ገጽ የዞረ

ዜና

“በጎነት ቀብድ አይጠየቅበትም፣ በጎነት ወለድ 
አይሰላበትም፣ በጎነት ቀስቃሽና የሚያበረታታ ኃይል 
አያስፈልገውም” ያሉት ጠቅላይ ሚኒስትሩ፤ በዚህ 
ታላቅ ዓላማ ተሰልፋችሁና ተሰማርታችሁ ትልልቅ ድል 
የሠራችሁ ወጣቶች እንኳን ደስ አላችሁ ብለዋል፡፡

ክፉ የዘራ የዘራውን እንደሚያጭደው ሁሉ ዛሬ በጎ 
ሥራ የምትሠሩ ወጣቶች እንዲሁ ከመልካም ሥራችሁ 
በማምሻ ዕድሜያችሁ መልካም ፍሬን ታጭዳላችሁ ነው 
ያሉት፡፡

ከበጎነት ተግባር እናተርፍ እንደሆን እንጂ አንከስርም 
ያሉት ጠቅላይ ሚኒስትሩ፤ ወደውና ፈቅደው ለኢትዮጵያ 
በነፃ ጉልበታቸውን  ለሰጡ ወጣቶች ኢትዮጵያ 
ታመሰግናቸዋለች፣እኛ ለኢትዮጵያ ሰላምና ብልጽግና 
በጋራ እንትጋ ሲሉ ተናግረዋል፡፡

 ከኢትዮጵያ በመስረቅና በማጉደል ማንም ተጠቃሚ 
መሆን እንደማይችል ገልጸው፤ ወጣቶች  ልባችሁ 
የሰፋ፣ አእምሮአችሁ የሰከነ፣ ባሉባልታና በወሬ ሳይሆን 

በሚጨበጥ ነገር የምትመሩ መሆን አለባችሁ ሲሉ 
መልዕክታቸውን አስተላልፈዋል፡፡

ጠቅላይ ሚኒስትር ዐቢይ በአዲሱ ዓመት 2016ዓ.ም 
የተጀመሩ በርካታ ፕሮጀክቶች የሚመረቁበት ፣በኢኮኖሚ 
ያጋጠሙ ፈተናዎች የሚቃለሉበት፣ኢትዮጵያ ጸንታ 
የቆመችና ለአፍሪካ መከታ የሆነች ሀገር መሆኗን ብዙ 
ዜጎች የሚያዩበት፣ እጅግ ትላልቅ ድል የሚመዘገብበት እና  
የአፍሪካ የኃይል ማዕከል መሆኗ የሚረጋገጥበት  ዘመን 
እንደሚሆንም ተመኝተዋል፡፡

በ2015 ዓ.ም በኢትዮጵያ ከ24 ሚሊዮን በላይ በጎ 
ፈቃደኞች የበጎ ፈቃድ አገልግሎት መስጠታቸውንና 
በዚህም ከ17 ቢሊዮን ብር በላይ የሚገመት የበጎ 
ፈቃድ አገልግሎት መሰጠቱን የሴቶችና ማኀበራዊ 
ጉዳይ ሚኒስቴር ገልጿል፡፡በሥነ ሥርዓቱ ላይ ከየክልሉ 
የመጡ በጎ ፈቃደኞች፣ ሚኒስትሮችና የመንግሥት የሥራ 
ኃላፊዎች ተገኝተዋል፡፡

“በጎነት...

በማስታመም እቤት ውስጥ ሆነው ነው። «ሰሞኑን ሥራ 
ባለመሥራቴ የአራት ወር ቤት ኪራይ ውዝፍ አለብኝ፤  
በዛ ላይ ደግሞ አውደ ዓመት  ደርሷል፤ በዚህ ሁሉ ጭንቅ 
ውስጥ እያለሁ ነው ይህ ድጋፍ የተደረገለኝ» የሚሉት 
ወይዘሮ መቅደስ፤ ድጋፉ ለክፉ ቀን የሚደርስ ወገን 
እንዳለኝ አሳውቆኛል ሲሉ ተናግረዋል። 

በተመሳሳይ  በወረዳ አስራ አራት  ነዋሪ የሆኑት አቶ 
ገብረሀና በልሁ፤  አቅመ ደካማ መሆናቸውንና በቅርብ 
የሚደግፋቸው ወዳጅ ዘመድ  እንደሌላቸው  በመግለጽ  
«እንኳን የኑሮ ውድነት  እያለ ወትሮም በበአላት ወቅት  
ሁሉም ነገር ይጨልምብኝ ነበር።  አሁን  የተደረገልኝ 
ድጋፍ ግን ከምበላው ባለፈ የሚያስታውሰኝ  ወገን እንዳለ  
እንድገነዘብ ነው።   ለዚህም ይህንን ሁሉ ያመቻቸልንን  
መንግሥት ማመስገንም መመረቅም እፈልጋለሁ  ይላሉ። 

በልደታ ክፍለ ከተማ ወረዳ አንድ ነዋሪ የሆነው 
ወጣት ሙዴ ባዴ ላለፉት አምስት ዓመታት በበጎ ሥራ 
በመሰማራት ብዙዎችን ሲያገለግል መቆየቱን ይናገራል። 
በዕለቱም የበጎነት ቀንን በማስመልከት በአዲስ አበባ ከተማ 
ከንቲባ ጽሕፈት ቤት በመገኘት የተሰበሰቡ ድጋፎችን 
ለተረጂዎች  በማድረስ ሥራ ላይ ተሳትፏል፡፡ ወጣት 
ሙዴ  እሱ በጎ ተግባር መሰማራት ከጀመረበት ጊዜ አንስቶ 
በርካታ ለውጦችን ማየቱን ይናገራል። 

በዓልን አስመልክቶ ድጋፍ እንደሚያደርግላቸው 
ስንነግራቸው መናገር እስኪያቅታቸው የተደሰቱ ሰዎች 
አሉ፤ የሚለው ወጣት  ሙዴ  በተለይ በአሁኑ ወቅት 
በመንግሥት በዚህ ደረጃ  እውቅና ተሰጥቶት መሠራቱ  
ብዙዎችን ተጠቃሚ እንደሚያደርግና በጎ ፈቃደኛ 
አገልጋዮችንም የሚያበረታታ እንደሆነ ይናገራል። 

የአዲስ አበባ ከተማ ከንቲባ  አዳነች አበቤ   በማዕድ 
ማጋራት  መርሀ ግብሩ  ማስጀመሪያ  ላይ እንደተናገሩት፤ 

በጎነት አንድ ቀን የሚከወን ሳይሆን በጎ ልብ ባላቸው ሰዎች 
በራስ ተነሳሽነት በዘላቂነት የሚሠራ ነው። ዛሬ ለበዓል 
ማክበሪያ የተሠጠው 25ኪሎ ዱቄት ዶሮና ዘይት ሲሆን፤ 
በቀጣይም በተቻለ አቅም መደጋገፉ ተጠናክሮ የሚቀጥል 
ነው። 

እዚህ የተጀመረውን መረዳዳትም ውጤታማና ዘላቂ 
እንዲሆን እርስ በእርስ በመደጋገፍ ማስፋፋት የሚጠበቅ 
ይሆናል ያሉት ከንቲባ አዳነች፤  ለዚህም ዓመቱን 
ሙሉ  በሚሊዮን የሚቆጠር ገንዘብ እያወጡ ድጋፍ 
ለሚያደርጉ ልበ ቅን የከተማዋ ባለሀብቶችና በጉልበታቸው 
የተለያዩ አገልግሎቶችን ለሚሰጡ በጎ ፈቃደኛ ወጣቶች 
ምስጋናቸውን በማቅረብ  ሥራቸውን አጠናክረው 
እንዲቀጥሉ ጥሪ አቅርበዋል።  

 በከተማ አስተዳደሩ የኅብረተሰብ ተሳትፎና በጎ ፈቃድ 
ማስተባበሪያ ኮሚሽነር አቶ  አብርሃም ታደሰ  በበኩላቸው፤ 
የበጎነት ቀን ዝቅተኛ ገቢ ያላቸውን የኅብረተሰብ ክፍሎች 
ከመደገፍ ባለፈ የከተማዋ ነዋሪዎች የእርስ በእርስ ግንኙነት 
እንዲጠናከር ትልቅ ፋይዳ አለው ብለዋል።  

በከተማዋ በርካታ  በጤና እክል፣ በእድሜ መግፋት፣   
በኑሮ ውድነትና  በተለያዩ ምክንያቶች ራሳቸውን  
መደጎም የማይችሉ የኅብረተሰብ ክፍሎች አሉ ያሉት አቶ 
አብርሃም፤ ከተማ አስተዳደሩ እነዚህን ዜጎች ለመታደግ 
የሚያከናውነው የማዕድ ማጋራት ተግባር ከወረዳ እስከ 
ከተማ  ያሉትን የሚያጠቃልል እንደሆነ ጠቁመዋል፡፡ 

አቶ አብርሃም እንደገለጹት፤ በዘንድሮው የዓመት 
በዓል በጠቅላላው  424 ሺ 683  ዜጎች ተጠቃሚ  
ይሆናሉ።   ይህ   ለከተማዋ ነዋሪ የሕዝብ ለሕዝብ 
ትስስርን የሚያጠናክርና አብሮነትን የሚያጎለብት ተግባር  
ሲሆን፤ በቀጣይም በየወቅቱ እየተጠናከረ የተጠቃሚንም፣ 
የተሳታፊንም ቁጥር እያሳደገ የሚቀጥል ይሆናል፡፡

«የተደረገልን ድጋፍ... 
ከኢፕድ ጋር በነበራቸው ቆይታ እንደገለጹት፤ ዘርፉን 
ወደላቀ ደረጃ ለማድረስ የተያዘውን እቅድ መተግበር 
ከተቻለ በሚቀጥሉት ዓመታት ኢትዮጵያን የአምራች 
ኢንዱስትሪ ማዕከል ማድረግ ይቻላል፡፡

ለዚህም የኢትዮጵያ ታምርት ንቅናቄ ትልቅ አቅም 
መሆኑን የጠቀሱት አቶ ታረቀኝ፤ ይህ ሥራ በኃላፊነትና 
በዘላቂነት ተጠናክሮ እንዲቀጥል ተቋማዊ አደረጃጀት 
እንዲኖረው ማድረግ አስፈላጊ መሆኑንም ጠቁመዋል፡፡

አደረጃጀቱ ከተለያዩ መንግሥታዊ ተቋማት የሥራ 
ኃላፊዎችና ሌሎችም የተካተቱበት በቴክኒክ ኮሚቴና 
በንዑስ ኮሚቴ መዋቀሩንና ይህን ማድረግ ያስፈለገውም 
ሁሉም የየድርሻቸውን ኃላፊነት እንዲወጣ ለማስቻልና 
የዘርፉ ክፍተቶች ተለይተው ተገቢው ድጋፍ እንዲደረግ 
እንዲሁም መልካም አፈጻጸሙ እንዲጠናከር ለማስቻል 
እንደሆነ አስረድተዋል፡፡

ተቋማዊ መሆኑ ዘርፉን የሚደግፉት ሁሉ 
ኃላፊነታቸውን እንዲወጡ ያስችላል ያሉት አቶ 
ታረቀኝ፤ 126 ኢንዱስትሪዎች በተሳተፉበት ባለፈው 
አመት በተካሄደው ንቅናቄ ትስስር የተፈጠረበት፣ 
ለአምራች ኢንዱስትሪው ዘርፍ ትኩረት የሚሰጥ አመራር 
በመፍጠር ልምድ የተገኘበት፣ ሥራ ከተሠራ ችግሮችን  
መፍታት እንደሚቻል ትምህርት የተወሰደበት፣ ሥራ 
አቋርጠው የነበሩ 350 አምራች ኢንዱስትሪዎችን ወደ 
ሥራቸው እንዲመለሱ በማድረግ ለባለሀብቱም ለሀገርም 
እንደተሞክሮ የሚቀመር ልምድ የተገኘበት መሆኑን 
በማስታወስ፤ ይሄን መልካም ተሞክሮ ተቋማዊ አድርጎ 
ማጠናከሩ ለዘርፉ እድገት እንደሚያግዝ አስረድተዋል፡፡

እንደ አቶ ታረቀኝ ማብራሪያ የንቅናቄ ሥራ በመሠራቱ 
አዳዲስ የኢንቨስትመንት ፍላጎቶች መጥተዋል፡፡ ዘርፉ 
ከዚህ ቀደም ድጋፍ የለውም፣ትኩረት አልተሰጠውም 

በሚል ተስፋ ቆርጦ የነበረ ባለሀብት ተመልሶ ወደ አምራች 
ኢንዱስትሪው እንዲገባ የተደረገበት በመሆኑ እንደ አንድ 
መልካም ተሞክሮ ተወስዷል፡፡ የፋይናንስ አቅርቦት 
መሻሻል፣የኢትዮጵያ ብሔራዊ ባንክ በውጭ ምንዛሪ 
አቅርቦት ላይ ያደረገው ማሻሻያ የንቅናቄው ውጤት ነው፡
፡ ንቅናቄው በፈዴራል ብቻ ሳይሆን በክልሎችም ጭምር 
ይጠናከራል፡፡

ያደገች፣ የምትበለጽግ፣ ተወዳዳሪ የምትሆን፣ ቀጣይ 
ተስፋ ያላት ሀገር እንድትሆን ከተፈለገ አምራችነትን 
መደገፍ እንደሚያስፈልግና ይህም የመንግሥት 
ፍላጎት መሆኑን የተናገሩት አቶ ታረቀኝ፤ በተለይም 
ከሁለተኛው ዙር ሀገር በቀል የኢኮኖሚ ማሻሻያ ሪፎርም 
ውስጥ የተካተቱት ነጥቦች ከአምራችነት ጋር የተያያዙ 
መሆናቸውንም አመልክተዋል፡፡

እነዚህም የተረጋጋ ማክሮ ኢኮኖሚና የቢዝነስ 
ከባቢያዊ ሁኔታ መፍጠርና ምርታማነትንና አስተዳደራዊ 
ሁኔታን ማሻሻል የሚሉ መሆናቸውን ጠቁመው፤ 
እነዚህ ለአምራች ኢንዱስትሪው ትልቅ ተስፋ እንደሆኑ 
አስረድተዋል፡፡ ዘርፉን ወደላቀ ደረጃ ለማድረስ 
የተያዘውን እቅድ መተግበር ከተቻለ በሚቀጥሉት 
ዓመታት ኢትዮጵያን የአምራች ኢንዱስትሪ ማዕከል 
ማድረግ እንደሚቻል ገልጸዋል፡፡

ኢትዮጵያ ታምርት ንቅናቄ ዓመታዊ ብቻ 
ሳይሆን፣የሁልጊዜም ሥራ መሆን ይኖርበታል የሚል እሳቤ 
መኖሩን የጠቆሙት አቶ ታረቀኝ፤በየጊዜው የተከናወነው 
ሥራ በዓመታዊ የንቅናቄ ሥራ ሊጠናከር እንደሚገባና 
እንዲህ ያለው መርሀ ግብር በሌሎች ሀገሮችም መለመዱን 
ገልጸዋል፡፡ በዚሁ መሠረትም የዘንድሮው ኢትዮጵያ 
ታምርት ንቅናቄ በተለያየ መርሀ ግብር እንደሚከናወን 
አመልክተዋል፡፡

ኢትዮጵያን የአምራች...
ከ1ኛ ገጽ የዞረ

ዳግማዊት አበበ

አዲስ አበባ፡- የኢትዮጵያ ፕሬስ ድርጅት የበጎነት 
ቀንን ምክንያት በማድረግ ለአቅመ ደካሞችና በችግር 
ውስጥ ለሚገኙ ወገኖች ድጋፍ አደረገ፡፡  

የኢፕድ ዋና ሥራ አስፈጻሚ አቶ ጌትነት ታደሰ በዚሁ 
ጊዜ እንደተናገሩት፤ በጎነት ከልብ የሚመነጭ ተግባር 
ነው፡፡ እንደ ሀገር ዜጎች ስር ከሰደደ ድህነት ወጥተው 
ቢያንስ የምግብ፣ የመኖሪያ እንዲሁም ልጆቻቸውን 
የሚያስተምሩበት ሳያሳስባቸው እንዲኖሩ የሚያስችሉ 
ሥራዎች እየተሠሩ ነው፡፡ 

ኢፕድም እንደ ተቋም አመራሩና ሠራተኛው ተጋግዞ 
ይህንን በጎ ዓላማ በመደገፍ በቋሚነት እያገዛቸው ያሉ 
አቅመ ደካሞች መኖራቸውን ጠቅሰው፤  የበጎነት ቀንን 
ምክንያት በማድረግ ለተጨማሪ አቅመ ደካሞች የዓይነት 
ድጋፍ አድርጓል ብለዋል።

ለውጦች አሉ፤ በተቃራኒውም የሚታዩ ጥቃቅን 
ችግሮች አሉ ያሉት ዋና ሥራ አስፈጻሚው፤ ያለውን 
ችግር እያንዳንዱ ሰው በሚያደርገው ጥረት እና እንደ 
ሀገር በሚሠራው ሥራ ሙሉ በሙሉ እስኪቀረፍ ድረስ 
የተቸገሩ ወገኖችን ከጎን ማየት ያስፈልጋል ብለዋል፡፡

ዋና ሥራ አስፈጻሚው  በበጎነት ቀን ላይ በጎ ተግባር 

በማድረግ ሂደት ውስጥ ሁሉም የተቋሙ ሠራተኛ እና 
አመራር የበኩሉን ማበርከቱን ገልጸው፤ ወደፊትም 
ድጋፉን በቋሚነት የማስቀጠል ሥራዎች የሚሠሩ ይሆናል 

ብለዋል፡፡
በዕለቱ ድጋፍ የተደረገላቸው ወገኖች ባስተላለፉት 

መልዕክት ኢፕድ በየዓመቱ እያስታወሰ ለሚያደርግላቸው 

ኢፕድ የበጎነት ቀንን አስመልክቶ ለአቅመ ደካሞችና ለተቸገሩ ዜጎች ድጋፍ አደረገ
ድጋፍ ምሥጋናቸውን አቅርበዋል።

በዕለቱ የእንኳን አደረሳችሁ የበጎነት ድጋፍ 
ከተደረገላቸው ወገኖች መካከል አንዷ የሆነችው የአንድ 
ሴት ልጅ እናት የሆነችው ሌሊሴ፤ ኢፕድ ባደረገላት 
ቋሚ ድጋፍ ከመንገድ ላይ ምጽዋት ተላቃ የራሷን ገቢ 
አመንጭታ እየኖረች መሆኗን ተናግራለች። 

ሌሊሴ የምትሠራበት ቦታና የሥራ መጀመሪያ 
ቁሳቁሶች በኢፕድ ተሟልቶላት ሥራ መጀመሯን 
አስታውሳ፤ ዛሬ ከልመና ሕይወት ወጥታ ራሷንም 
ልጇንም ሠርታ በምታገኘው ገቢ እያስተዳደረች መሆኑን 
ተናግራለች።

እርሷ ሥራ ላይ ስትውልም ልጇን በኢፕድ 
የሕፃናት ማዋያ ውስጥ ከድርጅቱ ሠራተኞች ልጆች ጋር 
አብራ እንድታውል እድሉ እንደተሰጣት የተናገረችው 
ሌሊሴ፤ አሁን በኢፕድ በተደረገላት ትብብር ልጇን 
በመጪው አዲስ ዓመት ትምህርት ቤት ለማስተማር 
እንዳስመዘገበቻት አስታውቃለች።

በዕለቱ የድርጅቱ ዋና ሥራ አስፈጻሚ አቶ ጌትነት 
ታደሰ፤ ሌሊሴ በሥራዋ እጅግ አመርቂ ውጤት 
ማስመዝገብ በመቻሏና ልመናን በሥራ በማሸነፏ ቦታው 
እንደተሰጣት አስታውቀዋል።



የዘመን እንግዳ 

ወቅታዊ እና ቃለ ምልልሶች

ወደ ገጽ 7 ዞሯል

  አዲስ ዘመን፡- ከአስተዳደጎት እንጀምርና 
የቤተሰብ ሁኔታን እንዲሁም አሁን ላሉበት ደረጃ 
እንዴት ደረሱ የሚለውን እንነጋገር።  

ወይዘሮ ዓለም፡- ለቤተሰቦቼ የመጀመሪያ ልጅ ነኝ። 
አስር ልጆች ነበርን። የመጀመሪያ ልጅ በመሆኔ የተያዝኩት 
በተለየ መንገድ፤ በትልቅ እንክብካቤ እና በጥንቃቄ ነበር። 
እናቴ ‹‹በሰባ ብር ልብስ ትገዛልኝ ነበር። በዛ ጊዜ በ70 
ብር ቤት ይገዛ ነበር፡፡›› ትለኛለች እናቴ ካደግኩ በኋላ 
ስታጫውተኝ። ቤተሰቦቼ ባደረጉልኝ ልዩ እንክብካቤ 
ወንድም እና እህቶቼም የቤተሰቡ ዕዳ አለብሽ ይሉኛል። 
እንክብካቤው የተለየ ሲሆን ደግሞ ውለታው ከባድ ነበር። 

ቤተሰቦቼ ነጋዴዎች ናቸው። እናቴ ሱፐር ማርኬት 
ስትሠራ አባቴ ብረታ ብረት ይሸጥ ነበር። አባቴ በጣም 
ኃይለኛ ነው። ትምህርት ቤት የምመላለሰው በመኪና 
ነው። ከትምህርት ቤት ስወጣ 10 ደቂቃ ከዘገየሁ 
አውቶብሷ ታመልጠኛለች። 10 ደቂቃ ካረፈድኩ አባቴ 
ይገድለኛል። ከጓደኞቼ ጋር ማውራት አልችልም። ደጁን 
ማየት አይፈቀድልኝም ነበር። አባቴ “ምንም ባይኖረኝ 
ኮቴን ሽጬ አስተምርሻለሁ” ይለኝ ነበር። ትምህርት 
ይወዳል። 

አሁን ላለሁበት ደረጃ የደረስኩት ግን “ዓላማ 
ይዤ በመነሳቴ እና ፈጣሪም መዳረሻሽ ይህ ነው” ብሎ 
ስላስቀመጠልኝ ነው የሚል እምነት አለኝ። ሁሉም 
ይለፋል፤ እኔም እለፋለሁ ፈጣሪ ሲያግዝ ደግሞ ይሳካል። 
የጠዋት እና የማታ ትኩረቴም ሆነ ከሠዎች ጋር ያለኝ 
ግንኙነት ሥራ ላይ የተመሠረተ ነው። እንደአንዳንድ 
ሰዎች ተገናኝቶ ሻይ ቡና እያሉ ጊዜ ማጥፋት አልወድም። 
በአብዛኛው ግንኙነቴ ከወንዶች ጋር ነበር። ያውም በሥራ 
ላይ ያተኮረ ነው። ስለቤተሰብ ከተነሳ አይቀር ሁለት 
ልጆች አሉኝ፤ በትምህርት ከፍተኛ ደረጃ የደረሱ ናቸው። 
አንዷ ልጄ በቢዝነስ ማኔጅመንት ሶስተኛ ዲግሪ አላት። 
ወንዱ ልጄም አሜሪካን ሀገር ካውንስለር ነው። 

አዲስ ዘመን፡- ሥራ የጀመሩበትን ጊዜ 
እናስታውስ?

ወይዘሮ ዓለም፡- መጀመሪያ ከንግድ ሥራ ኮሌጅ 
ከአሁኑ (ኮሜርስ) በቢዝነስ አድምንስትሬሽን ተመርቄ 
ነበር። ስለዚህ ትምህርቴን እንዳጠናቀቅኩ በአንድ ቆዳ 
ላኪ ድርጅት ውስጥ ተቀጠርኩ። በዛ ጊዜ አስመጪ 
እና ላኪ አልነበረም። ኤክስፖርተር ወይም ላኪ የተሰኙ 
የኢትዮጵያን ምርት የሚልኩ ድርጅቶች ነበሩ። በዛ 

ተቋም ተቀጥሬ ትልቅ ልምድ አግኝቻለሁ። በተቋሙ 
ለሶስት ዓመት ብሠራም ትልቅ የቢዝነስ ሥራ ተሞክሮን 
ሸምቻለሁ። 

 በጊዜው ቴክኖሎጂ አልነበረም። እንደአሁኑ ዋትስ 
አፕ፣ ቴሌግራም እና ሌሎችም በቴክኖሎጂ የመገናኛ 
መንገዶች አልነበሩም። ይህ ቢሆንም በእርግጥ የሥራ 
ልምዴ የተሻለ ነበር። ነገር ግን ከሶስት ዓመት በኋላ 
በአጋጣሚ ድርጅቱን ለቀቅኩኝ። ብዙም ሳልቆይ ወዲያው 
የኢትዮጵያ ብሮድካስት ኮርፖሬሽን (በወቅቱ አጠራር 
ኢትዮጵያ ቴሌቪዥን) ተቀጥሬ ፕሮዳክሽን የተባለ ክፍል 
ውስጥ መሥራት ጀመርኩ። እዛም ሶስት ዓመት ከቆየሁ 
በኋላ ለቅቄ የራሴን ሥራ ለመሥራት ወሰንኩ። ሥራው 
የጫማ መሸጫ ሱቅ መክፈት ነበር። ፒያሳ አካባቢ 
ሱቅ ከከፈትኩ በኋላ ወደ ሳውዲ ዓረቢያ የምሔድበት 
አጋጣሚ ተፈጠረ። 

አዲስ ዘመን፡- የጫማ ሱቁን ትተው ለምን 
ሄዱ? 

ወይዘሮ ዓለም፡- ወደ እዛ የሔድኩት ለሥራ 
ሳይሆን ለእህቴ ሠርግ ነበር። ጊዜው የደርግ ዘመን 
ነበር። የተወሰነ ጊዜ በሳውዲ ከቆየሁ በኋላ ቤተሰቦቼ 
መቋቋሚያ ገንዘብ ሠጡኝ። ከዛው ሁለት ሚኒባሶች እና 
የካፌ ዕቃዎችን ይዤ ወደ ኢትዮጵያ መጣሁ። ያንን ዕቃ 
ያመጣሁት ካፍቴሪያ ለመክፈት ነበር። አራዳ ገበያ ሱቅ 
ሲጫረት በዛ ጊዜ 189 ሺህ ብር ቁልፍ ገዛሁኝ። ለጊዜው 
ያ ጨረታ በጣም የተጋነነ ነው ተብሎ ተነግሮለት ነበር። 
ሆኖም ካፍቴሪያውን ትቼ ወደ ቪዲዮ ሥራ ገባሁ። በጣም 
ታዋቂ “ሌና” የሚል ቪዲዮ ቤት ከፈትኩ። 

ፒያሳ፣ ቦሌ፣ አስመራ መንገድ እና በሌሎችም 
የተለያዩ የአዲስ አበባ አካባቢዎች ሰባት የቪዲዮ 
ቤት ቅርንጫፎችን ከፍቼ እሠራ ነበር። ቪዲዮ 
ቤቶቹ ኮምፒተራይዝድ ሲስተም የነበራቸው ሲሆኑ፤ 
የማመጣቸው ፊልሞች ከሽፋናቸው ጀምሮ ጥራታቸውን 
የጠበቁ ኦርጅናሎች ነበሩ። በየአቅጣጫው በከፈትኳቸው 
ቅርንጫፎች በጊዜው ቪዲዮ በማከራየት ትልቅ ታዋቂነትን 
አትርፌ ነበር። ቴሌቪዥን፣ ካሜራ፣ ሰዓት እና የተለያዩ 
የኤሌክትሮኒክስ እቃዎችንም እሸጥ ነበር።  

የከተማው ሰው በጠቅላላ ቪዲዮ የሚከራየው ከእኔ 
እየወሰደ ነው ማለት ይቻላል። ነገር ግን ሥራውን አደጋ 
ላይ የሚጥል ቴክኖሎጂ መጣ። ሠዎች በቤታቸው ዲሽ 
ማስገጠም ሲጀምሩ፤ የቪዲዮ ሥራ ይወድቃል ብዬ ወደ 

‹‹ኢትዮጵያ ለሠራባት 
የበረከት ምድር ናት››

- ወይዘሮ ዓለም መንግስቱ

አውሮፓ በመሔድ ቪዲዮ ጌም ጭኜ መጣሁ። የቪዲዮ 
ጌም ቢዝነስን በሰፊው ለማካሔድ ሰፊ የገበያ ቦታ 
ሳፈላልግ ቦሌ አካባቢ ገነተ ልማት ላይ አዳራሽ አገኘሁ። 
ዋጋውን ተነጋግሬ ከጨረስኩ በኋላ፤ በሃይለስላሴ ዘመነ 
መንግሥት የንግድ ምክር ቤት ሃላፊ የነበሩ ትልቅ ሰውን 
አማከርኩኝ። ከገነተ ልማት ፊት ለፊት አንድ ህንፃ  ነበረ። 
የሕንፃው አስተዳዳሪ ‹‹መስራት ለሚፈልግ ሰው ሆቴል 
አለ፡፡›› ሲል ላማከሩኝ ሰው ተናገረ። እንዲያማክሩኝ 
የጠራኋቸው ሰው ‹‹የሚሠራ ሰው አይገኝም እንጂ  
የሆቴል ሙያ ያለው ሰው ቢኖር ጥሩ ነበር፡፡›› አሉ። ሥራ 
ጥሩ ከሆነ ለምን እኔ አልሠራም? አልኩኝ፡፡

አዲስ ዘመን፡- የመጫወቻ (የጌም) ቢዝነስ 
ጉዳይስ በዛው ቀረ?

ወይዘሮ ዓለም፡-አዎ! ሃሳቤን ቀየርኩ። በእርግጥ 
አጋጣሚ በጊዜው የኢትዮ-ኤርትራ ጦርነት ተነስቶ ነበር። 
ከውጭ ያዘዝኳቸው ዕቃዎች አሰብ ቢደርሱም እዛው 
ቀሩ። ስለዚህ ፊቴን ወደ ሆቴል ሥራ አዞርኩኝ። ዕቃዬ 
አሰብ መቅረቱ ተስፋ አላስቆረጠኝም። ሆቴሉን በወር 45 
ሺህ ብር ተከራየሁ። ኪሳራ ውስጥ ገብታ ትተወዋለች 
ያሉ ብዙዎች ነበሩ። እኔ ግን አንድ ነገር ከጀመርኩ ወደ 
ኋላ አልልም ብዬ ሥራዬን ቀጠልኩ። በአውሮፓ ዕቃዎች 
አሳምሬ ሥራዬን በትጋት ቀጠልኩ። የመጀመሪያው 
ሜሪዲያን ሆቴልን ስኬታማ ማድረግ ቻልኩ። 

ከዛም በላይ ሶስት ቅርንጫፍ ከፈትኩ። ቀለበት 
መንገዱ ላይ ማሪዮት ሆቴል፣ ማሪዮት ገስት ሃውስ እና 
ኢምፓየር ሆቴልን አከታተልኩ። ሥራዬ ሃያ አራት 
ሰዓት ሆነ። የምሠራው ለሊት እና ቀን ቆሜ ነው። በቀን 
እስከ አንድ ሺህ ሰው አስተናግድ ነበር። በጣም ጠንካራ 
ስለነበርኩ፤ ከኢትዮጵያ፣ ከሳውዲ ዓረቢያ፣ ከኤሜሬት 
እና ከቱርክ አየር መንገዶች ጋር በመሥራት ትራንዚት 
ያላቸው ተሳፋሪዎችን የማሣፈር ሥራ እሥራ ነበር። 
እያበላሁ፣ እያጠጣሁ በአግባቡ እያስተናገድኩ በሚኒባስ 
እያሳፈርኩ የአንድ ሰው በረራ ሳላስተጓጉል ሠራሁ፡፡

በጊዜው ከእኛ የተሻለ ሆቴል አልነበረም። በኋላ ግን 
ሌሎች ትልልቅ ሆቴሎች መምጣት ሲጀምሩ ውድድሩ 
በረታ እና ተዳከምን። የሆቴሉ ሥራ ሲዳከም ወደ እርሻ 
ልማት ገባሁ። አንድ ሺህ ሁለት መቶ ሔክታር አፋር ሄጄ 
አልምቻለሁ። የዛሬ 25 ዓመት ሥራውን ስጀምር ሰዎች 
“ምንጣሮውን እንኳን አትጨርስም” ሲሉኝ፤ እኔ ግን 
ከምንጣሮ አልፌ የመስኖ ቦይ ሠርቼ በሄክታር እስከ 40 
ቶን ጥጥ አመረትኩኝ። እጅግ በጣም ብዙ ምርት ማግኘት 
ይቻል ነበር፤ ነገር ግን አካባቢው ላይ ችግር በመፈጠሩ 
የእርሻ ሥራውን በአፋር መቀጠል አልቻልኩም። ከአፋር 
ለቅቄ ወጣሁ፡፡

በመቀጠል የእርሻ ሥራ አዋጭ በመሆኑ ወደ 
ወልቂጤ በመሔድ ማረስ ጀመርኩ። አበሸጌ ወረዳ ላይ 
እያረስኩ እግረ መንገዴን ያቤሎ የከበረ ማዕድን ማውጣት 
ጀመርኩ። ነገር ግን የማዕድን ሥራ አስቸጋሪ ነው። ብዙ 

ተለፍቶ ትልቅ ትርፍ የሚያስገኝ ገቢ የማይገኝበት ሁኔታ 
ያጋጥማል። ትልቅ አቅም ያለው ሰውና በቴክኖሎጂ 
የታገዘ ሥራ ካልተሠራ ትርፍ የለውም። በወዛደር ሲሠራ 
ዋና ዋናውን ማዕድን ወስደው የማይረባውን ለአሠሪው 
ስለሚሰጡ ብዙም ስኬታማ መሆን አልቻልኩም። 
በተጨማሪ የውጭአገር ዜጎችን እና ማሽን ከውጪ 
በማስመጣት ለመሥራት አሰብኩ፡፡

ቤኒሻጉልም ቦታ ተረክቤ መሥራት ጀምሬ ነበር። 
ቦታው የወርቅ ማዕድን ለማልማት የሚያስችል ጥሩ ቦታ 
ነበር። ሃሳቤ በስፋት ደለል ወርቅ ላይ ለመሥራት ሲሆን፤ 
ከደቡብ አፍሪካ ማሽን አስመጥቼ የእኔን እና የአርሶ 
አደሮቹን ደለል አጣርቼ ወርቅ በኮሚሽን ከአርሶ አደሮቹ 
ጋር ለመሥራት ነበር። በዛ በጣም ስኬታማ እሆናለሁ 
የሚል እምነት ነበረኝ። በዚህም ካፒታል በማጠራቀም 
የመጀመሪያ ደረጃ ማዕድን አፈላላጊ ለመሆን አቀድኩኝ። 
በቶን እስከ ሁለት ግራም አገኝ ነበር። ሆኖም የተሰጠኝ 
ቦታ ላይ ገበሬዎች ያመርቱ ስለነበር ‹‹አንቺ ከገበሬዎቹ ጋር 
በተመሳሳይ መልኩ መሥራትሽ በመንግሥት ላይ ጥያቄ 
ያስነሳል ፤ስለዚህ ወደ መጀመሪያ ደረጃ ማዕድን ወደ 
ማፈላለግ መግባት አለብሽ፡፡›› ተባልኩኝ። 

ሆኖም በዛ ጊዜ የመጀመሪያ ደረጃ የወርቅ ማዕድን 
አፈላላጊ ለመሆን ወደ ሰባት ሚሊዮን ዶላር አካባቢ 
ወጪ ያስወጣል። እኔ ደግሞ በዛ ጊዜ አቅሜ አይፈቅድም 
ነበር። ስለዚህ አቋረጥኩት። እንዳሰብኩት ሳይሆን ቀረ፤  
ለተወሰነ ጊዜ ብቻ ሰርቼ ለማቋረጥ ተገደድኩ። ከማዕድን 
ሥራው ጎን ለጎን አንድ የፕላስቲክ ማምረቻ ፋብሪካ 
አቋቋምኩኝ። በተጨማሪ  በ1997 ዓ.ም አካባቢ የስጋ 
ፋብሪካ አቋቁሜያለሁ። የፕላስቲክ ሥራው ብዙ ስኬታማ 
አልሆነም፤ ምክንያቱም ሥራው የተያዘው በተወሰነ ቡድን 
በመሆኑ ሰብሬ ለመግባት ገድቦኛል፡፡

ስጋ ወደ ውጪ በመላክ በኩል ግን በተለያዩ 
ባንኮች አንደኛ ስጋ ላኪ ሆኜ ተሸልሜለሁኝ። አሁን 
የሥጋ ፋብሪካው እንኳን ለእኔ ለአገር የሚያኮራ ትልቅ 
ፋብሪካ ነው። ጥሩ ገበያ ሲኖር፤ ለእኔ ብቻ ሳይሆን ለሀገር 
የሚተርፍ ይሆናል። አሁንም ባለአምስት ኮኮብ ሆቴል 
እየገነባሁ እገኛለሁ። ወደ ፊት ኢትዮጵያ ለሠራ ሰው 
የዕድል ምድር በመሆኗ ሌሎች ፋብሪካዎችንም የመገንባት 
ዕቅድ አለኝ። ለዚህ የሚሆኑ የተለያዩ ሥራዎችን እየሠራሁ 
ነው። 

ወደ ፊትም ደረጃውን የጠበቀ አዲስ ቄራ ገንብቼ 
ትልቅ ሥራ ለመሥራት በመዘጋጀት ላይ ነኝ። ከዚህ አልፌ 
የሥጋ ኢንዱስትሪውን ለማስቀጠል ወደ አፋር እየገባሁ 
ነው። ቅርንጫፍ ከፍቼ፣ የእንስሳት መኖ ማምረት፣ 
እንስሳት ማራባት፣ ዝርያ መቀጠል እና ማሻሻልን የመሳሰሉ 
ትልልቅ ሥራዎች ለመሥራት እየተንቀሳቀስኩ እገኛለሁ። 

አሁን የሥጋ ሥራውን በዋናነት እያከናወንኩ ያለሁት 
ሞጆ ላይ ነው። አንደኛው የመነሻዬ ቄራ አነስተኛ ሲሆን፤ 

ምሕረት ሞገስ 

ከአራዳ እስከ ቦሌ ታዋቂነትን አትርፈዋል። ሥራ ላይ ታታሪ ከመባልም በላይ ድካም የማይሰማቸው 
ብረቷ እንስት ቢሰኙ ይሻላል የተባለላቸው ናቸው።  ባልንጀሮቻቸው በእርሻ፣ በማዕድን ልማት፣ በሥጋ 
ላኪነት ወይም በአንድ የተለየ የሥራ መስክ ያልረገጡት፣ ያልደረሱበት የኢትዮጵያ ክልል አይገኝም 
ይሉላቸዋል። 

እርሳቸው በበኩላቸው እንደሚናገሩት፤ የኢትዮጵያ ምድር በሙሉ ለሥራ የተመቸ የምርት እና 
የበረከት ቦታ ነው። ከአሜሪካ በተጨማሪ፣ በአውሮፓ እና በአፍሪካ የተለያዩ ሀገሮች ተዟዙረዋል። 
ሌሎችም ምቹ ሀገራት የተባሉትን የማየት ዕድል አግኝተዋል። ‹‹አሜሪካንን ‹land of opportunity/ 
የዕድል ምድር› ይሏታል። ይህን ስም ማግኘት ያለባት ግን ኢትዮጵያ ናት። ምክንያቱም ኢትዮጵያ 
ውስጥ የሠራ ሰው ብዙ እጥፍ ማምረት ብዙ እጥፍ ማትረፍ  ይችላል። አሜሪካን የሠራ ሰው 
ቢያመርትም ማትረፍ የሚችለው ከአምስት እስከ ሰባት በመቶ ብቻ ነው። ኢትዮጵያ ላይ ተግቶ የሠራ 
ግን ብዙ ማምረት እና ብዙ   ማግኘት  ይችላል፡፡›› ይላሉ። 

በኢትዮጵያ ምድር ተግቶ የሠራ ምንም ዓይነት እንቅፋት ቢያጋጥመውም ማለፍ፤ ማሸነፍ እና 
የፈለገበት ቦታ ላይ መድረስ ይችላል። ማንም ቢሆን ከማንም ድጋፍ መጠበቅ የለበትም፤ ሙሉ 
ትኩረቱ ሥራ ላይ ብቻ ከሆነ በትንሽ ተነስቶ ትልቅ ደረጃ ላይ መድረስ ይችላል የሚል ፅኑ እምነት 
አላቸው። የግብርና ልማት ላይ በመሰማራት አፋር በረሃ ላይ የውሃ ቦይ አዘጋጅተው በእርሻ ሥራ ላይ 
ተሠማርተዋል። በአንድ ዓመት ጉድ ያሰኘ ምርት መሠብሰብ ችለዋል። 

ሞጆ ላይ በቀን 100 ቶን ስጋ ማዘጋጀት የሚችል ፋብሪካ ገንብተዋል። የሆቴል ኢንዱስትሪ 
ላይ  ከሶስት በላይ አነስተኛ ሆቴሎች ላይ እየሠሩ ለብዙዎች የሥራ ዕድል ከመፍጠር አልፈው፤ አሁን 
ደግሞ ባለአምስት ኮኮብ ሆቴል ለመገንባት ቅድመ ሁኔታዎችን በማመቻቸት ላይ ይገኛሉ። የማዕድን 
ልማት ዘርፍ ላይም ተሰማርተው ወርቅ በማምረት ላይ ይገኛሉ። በእነዚህ ሁሉ የሥራ መስኮች ላይ 
በመሰማራት 300 ሠራተኞችን ቀጥረው በማሰራት ስኬታማ ሆነዋል። 

እኚህ ለአምራቾች ምሳሌ ሊሆኑ የሚችሉት ወይዘሮ ዓለም መንግሥቱ ናቸው። የአዲስ ዘመን 
ዘግጅት ክፍልም የአምራችነት ቀንን ምክንያት በማድረግ ከወይዘሮ ዓለም መንግሥቱ ጋር ቆይታ 
አድርጓል። መልካም ንባብ፡፡

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

ሁለተኛው ቄራ ግን በጣም ትልቅ እና ዘመናዊ ነው። 
አዲሱ ቄራ በቀን መቶ ቶን ስጋ ማምረት ይችላል። ነገር ግን 
አሁን ኢትዮጵያ ላይ ገበያው አስቸጋሪ ነው። እንስሳቶቹ 
በድንበር እየተሻገሩ ነው። በአጠቃላይ የመካከለኛው 
ምስራቅን የሥጋ ገበያ የተቆጣጠርነው እኛ እና ህንዶች 
ነበርን። አሁን ግን ኢትዮጵያ ሙሉ ለሙሉ ከገበያው 
እየወጣች ነው። እንደ ዕቅዳችን አልሔድንም። አንዳንዴ 
እከፋለሁ፤ አዲስ የገነባሁት ቄራ 100 ቶን መሥራት እየቻለ 
በመከራ በብዙ ጥረት ሶስት ቶን እየሠራ ነው። 

ቄራው ትልቅ አቅም ያለው ቢሆንም እየሠራ ያለው 
ትንሽ ነው። ትልቅ ፋብሪካ ሲቋቋም ጀነሬተር እና 
ሌሎችም ትልልቅ ወጪዎች ይወጡበታል። እንዲህ ብዙ 
ማምረት የሚችል ፋብሪካ በትንሹ ሲገደብ ያሳዝናል። 
የሥራውን እንቅስቃሴ ለመቃኘት ዱባይ ሔጄ ነበር። 
በፊት የኬንያን ስጋ የሚገዛ አልነበረም፤  ርካሽ ነበር። 
አሁን ግን ኬንያዎቹ የኢትዮጵያን ገበያ ተቆጣጥረው 
ደንበኞችን በሙሉ ወስደዋል። የኢትዮጵያ የውጭ የሥጋ 
ገበያ ባልተጠበቀ መልኩ ወርዷል። ይህ ብቻ አይደለም፤ 
የኢትዮጵያ ወርቅ፣ ቡና እና እንስሳት እንዲሁም የተለያዩ 
ማዕድኖች በሙሉ ወደ ጎረቤት አገር እየተሻገሩ ነው። 
አንድም የውጭ ምንዛሪ ችግር ከዚህ ጋር የተያያዘ ነው። 
ከእኛ በተቃራኒው ኬንያ እና ታንዛኒያ ስጋ ሥራ ላይ 
ተሰማርተው ብዙ የውጭ ምንዛሪ እያገኙ ነው። 

በኢትዮጵያ ሀብት የጎረቤት አገሮች ብዙ ቢሊዮን 
ዶላር እያገኙ ነው። አንድ ፍየል የሌላቸው ሳይቀሩ ስጋ 
እየሸጡ ወደ ውጭ እየላኩ ነው። እነሱማሌ ላንድ እና 
ጅቡቲን የመሳሰሉ ሀገራት ሳይቀሩ ኢትዮጵያ ከምትልከው 
አራት እጥፍ የበለጠ ምርት ወደ ውጭ እየላኩ ምንዛሪ 
ያገኛሉ። በዚህ የተነሳ አሁን የሥጋ ሥራ ለኢትዮጵያ 
አስቸጋሪ ሆኗል። 

በሌላ በኩል ምንዛሪውም ላይ ችግር አለ። እኛ 
በዶላር ሃምሳ አራት እና ሃምሳ አምስት ብር ስንከፍል፤ 
የጎረቤት ሀገራት ግን ከኛ የተሻለ እየከፈሉ እነርሱ ከእኛ 
በላይ ያገኛሉ። ስለዚህ የእንስሳት አርቢዎቹ ለእኛ ከመሸጥ 
ይልቅ ወደ ጎረቤት ሀገር ይሸጣሉ። መንግሥት አንድ ነገር 
ፈጥሮ ይሔንን ካላስተካከለ ችግሩ ይቀጥላል። ጉዳዩም 
እየሠፋ ይሔዳል፡፡

ለወደፊቱ በመንግሥት በኩል ርምጃዎች ይወሰዳሉ  
ብለን እናስባለን። በተደጋጋሚ በድንበር የቁም እንስሳት 
እንዳይወጡ ይደረግ እያልን እንጮሃለን። ነገር ግን 
ብዙም የሚሰማን አላገኘንም። ኢትዮጵያ በውጭ ምንዛሪ 
እየተቸገረች ነው። በትክክል የድንበር ጥበቃው ቢኖር እና 
የሥጋ ምርት ወደ ውጭ ቢላክ፤ ይህ ሁሉ ችግር አይኖርም 
ነበር። 

አዲስ ዘመን፡- ነገር ግን ከከብት አድላቢ 
እና አቅራቢ አርሶ አደሮች ጋር ትስስር መፍጠር 
አይቻልም?

ወይዘሮ ዓለም፡- ሌላው ዋነኛው ችግር እርሱ 
ነው። ኬንያ ውስጥ ከብቶችን ሰብስቦ ወደ ግል ቄራዎች 
የሚያደርሰው መንግሥት ነው። እኛ ሀገር ግን አንድ በሬ 
እኛ ቄራ የሚመጣው አራት አምስት ደላላዎችን አልፎ 
ነው። ስለዚህ በአሁኑ ሰዓት እኔ ስጋ የምገዛው 8 ሺህ 
500 ዶላር ነው። ስሸጠው ግን 6 ሺህ 600 ዶላር ነው። 
በአንድ ቶን ከሁለት ሺህ ዶላር በላይ ኪሣራ እየከሠርኩ 
እየሠራሁ ነው። ኪሳራ ቢኖርም ግን ፋብሪካ እንዲሁ 
አይዘጋም፤ የባንክ ጉዳይ አለ፤ የሠራተኛ ጉዳይ አለ፤ 
ኢንቨስት ያደረግናቸው ጉዳዮች አሉ፤ በዚህ ምክንያት 
ብዙ ዋጋ እየከፈልን ነው። ወደ ፊት የተሻለ ይሆናል ብለን 
ተስፋ በማድረግ እየሠራን ነው፡፡

መንግሥት የራሱን ስትራቴጂ ነድፎ በመሃል ያሉትን 
ደላሎች ካልተቆጣጠረ እና የዋጋ ተመንንም ከሽያጩ 
አንፃር ካላረጋጋ ነገሩ እየቀጠለ ይሔዳል። የሥጋ ጥራትን 
በማረጋገጥ በኩል ደግሞ ለገበሬው የተሻለ ዘር እና 
ሥልጠና ቢሠጠው መልካም ነው። 

የእንስሳት የሕክምና አገልግሎትም ቢሰጥ የተሻለ 
ምርት ይመረታል። ሌላው ወቅቶች አሉ። አንዳንዴ ድርቅ 
ያጋጥማል። ሥራው ወጥ አይሆንም። ቋሚ የግብርና ገበያ 
(commercial farm) የለም። ስለዚህ ከመሠረቱ የተሻለ 
ዘር ከማዳቀል ጀምሮ ከብት እርባታው ላይ ለመሠማራት 
እየሠራን ነው። ይሔ ደግሞ የስጋ ምርት መጠናችንን 
ከፍ ያደርግልናል ብለን ገምተናል። ምክንያቱም በግ እና 
ፍየሎች በኢትዮጵያ በሶስት እና በአራት ወር በደንብ 
ከተቀለቡ ጥሩ ኪሎ ይኖራቸዋል። ጥራታቸውም 
የተረጋገጠ ይሆናል። ስለዚህ ኢንቨስትመንቱ እንዳይከስም 
እና የተሻለ የውጭ ምንዛሪ ለማግኘት በአጠቃላይ 
የሥራውን ህልውና ለማረጋገጥ ሥራው ላይ የግብርና ሥራ 
ማለትም ከብቶችን ከማራባት ጀምሮ እስከ መቀለብ ድረስ 

ለመሥራት ጥረት እያደረግን ነው። 
ይህ ገበያው ላይ ያለውን ክፍተት በትንሹም ቢሆን 

ለመደገፍ ይረዳናል። ነገር ግን ሙሉ ለሙሉ ሥጋ 
ወደ ውጭ ለመላክ በራሳችን አደልበን ብቻ የሚሆን 
አይደለም። ምክንያቱም ገበያው እንደዛሬ ሳይሆን በቀን 
እስከ ሁለት ሺህ በግ እና ፍየል የምናርድበት ጊዜ ነበር። 
በወር በአማካኝ 30 እና 40 ሺህ እናርድ ነበር። ያንን ሁሉ 
እንስሳ በራስ ማደለብ ከባድ ነው። 

አዲስ ዘመን፡-  ብዙዎች ደፍረው ወደ ሥጋ 
ኢንቨስትመንት አይገቡም። በተለይ ሴት ሆነው ወደ 
ሥጋ ሥራ እንዴት ገቡ? 

ወይዘሮ ዓለም፡- ወደ ሥራው የተሠማራሁት 
አንድ ተስፋዬ የተባለ ወዳጅ ነበረኝ። የሆቴል ሥራዬን 
እያከናወንኩ ሁል ጊዜ ‹‹ለምን በሥጋ ኢንቨስመንት 
ላይ አትሰማሪም?›› ይለኝ ነበር። እኔ ብዙም ፍቃደኛ 
አልነበርኩም፤ ምክንያቱም ቤተሰቦቼ ስጋ ይሸጡ 
ነበር። በዛ ጊዜ በልጅነቴ ፍሪጅ ስላልነበር ቤተሰቦቼ 
ያልተሸጠላቸውን ሌሊት ተደብቀው ሲጥሉ 
አስታውሳለሁ። ስለዚህ እንደውም የሥጋ ሥራ ስሪ የሚለኝ 
ወዳጄን የፀዳ የሆቴል ሥራ እየሠራሁ ጨምላቃ ‹‹የሥጋ 
ሥራ ስሪ ›› ለምን ይለኛል? ብዬ ለማየትም ጠልቼው 
ነበር። በኋላ ከአንድ ሌላ ኢንቨስተር ጋር እራት እየበላን 
የሥጋ ሥራ ላይ ተሠማሪ የሚለኝ ወዳጄ ተስፋዬ መልሶ 
ጉዳዩን አነሳው፤ ሌላኛው ኢንቬስተር ‹‹ሥጋ ሥራ በጣም 
ጥሩ ነው። አንድ ካምፓኒ ጠቅሶ ካምፓኒው አላተረፈም 
ቢባል በወር 500 ሺህ ብር ያተርፋል አለኝ፡፡›› ስለዚህ 
ሥራውን ማሰብ ጀመርኩ። 

አንድ ሆላንድ ያለ ወዳጄ ጋር ደውዬ የሥጋ ሥራ 
መሥራት እንደፈለግኩኝ ገለፅኩለት፤ በአጋጣሚ ሆላንድ 
ያለው ወዳጄ ወደ ቤልጂየም ሲደውል እዛ ከተማ ላይ 
ቄራ ሥራ ላይ ተሠርቶ የነበረ ግለሰብ በአንድ ወር ውስጥ 
ዕቃዎችህን አንሳ ተባለ። የሆላንዱ ወዳጄ ‹‹ቶሎነይ 
አለኝ፡፡›› በሳምንት ውስጥ ቤልጂየም ደረስኩ፤ ተዋውዬ 
ፋብሪካውን ገዝቼ መጣሁ። ወደ እዚህ መጥቼ መሬትም 
አግኝቼ ሥራውን ቀጠልኩ። 

አዲስ ዘመን፡- የስጋ ሥራም ሆነ ሌሎች 
የተሠማሩባቸው የሥራ መስኮች ከበድ ያሉ ናቸው። 
ሴት ሆነው በእነዚህ ሥራዎች ላይ ሲሠማሩ ፈታኝ 
አጋጣሚዎች አልነበሩም?

ወይዘሮ ዓለም፡- እውነት ለመናገር ሴት በመሆኔ 
ለመሥራት ያስቸገረኝ ወይም ያገደኝ የሥራ ዘርፍ የለም። 
ከወንዶች እኩል እሠራለሁ፤ ከወንዶች እኩል አገኛለሁ። 
በእርግጥ ወንበዴዎች ያጋጥማሉ። ብንዘርፋት ምን 

ታመጣለች? የሚሉ አይጠፉም። በቅርቡ አንዱ መኪና 
ሙሉ ንብረት ይዞ ከነመኪናው ጠፋ፤ ሴት በመሆኔ 
ለመሳደብ እና ለማንቋሸሽ የሚመጣም ያጋጥማል። በተለይ 
ያልተማሩ ሰዎች ሴት ናት ብዘርፋት ምን ታመጣለች? 
የሚሉ አንዳንዴም ከሥራ የሚቀሩ ያጋጥማሉ። ሌላ ግን 
እንደው በሴትነት ያጋጠመ ችግር ተብሎ ሊነሣ የሚችል 
ነገር የለኝም። 

አዲስ ዘመን፡- ኢትዮጵያ ለኢንቨስትመንት 
ምን ያህል ምቹ ናት?

ወይዘሮ ዓለም፡- ኢትዮጵያ ውስጥ ብዙ ኢንቨስት 
ሊደረግባቸው የሚችሉ መስኮች አሉ። ግብርና፣ 
ማኑፋክቸሪንግ፣ የአገልግሎት ዘርፉ ሁሉም ክፍት ነው። 
ከአንድ ሰው የሚጠበቀው ፍላጎት፣ ጥራት እና አዋጪ 
ጥናት ማስጠናት ነው። ሰዎች አሜሪካንን ‹‹ land of 
opportunity›› ይሏታል። ነገር ግን አሜሪካን ውስጥ 
ሰዎች እየሠሩ በወር 100 ዶላር መቆጠብ አይችሉም። 
ኢትዮጵያ ግን በደንብ ለሚሠራ በአምስት ዓመት 
ውስጥ ሚሊየነር መሆን ይቻላል። ዋናው ጉዳይ ሥራ 
ላይ መጠንቀቅ እና ለሥራ ቁርጠኛ መሆን ነው። ጥረት 
ከተደረገ በደንብ ማግኘት ይቻላል። 

በተለያየ ጊዜ አሜሪካን ሄጃለሁ፤ እዛ ያሉ ቤተሰቦቼ 
አንቺ እንደምትይው ትርፍ የለም ይሉኛል፡፤ ኢትዮጵያ 
ውስጥ ሰው ሠርቶ መቶ በመቶ ማትረፍ ይችላል። እዛ 
የሠራ የሚያገኘው ግፋ ቢል አምስት በመቶ ወይም ሰባት 
በመቶ ብቻ ነው። ኢትዮጵያ ውስጥ ከትንሽ ተነስቶ ማደግ 
ይቻላል። የመንግሥት ፖሊሲም የሚያሳድግ ነው። 
በተለይ ለሴቶች የተመቻቹ ሁኔታዎችን በመጠቀም ብዙ 
ማደግ ይቻላል። በመደራጀት በዶሮ ርባታ፣ በከብት 
ርባታ፣ ሽሮ እና በርበሬ ማዘጋጀትም ሆነ በምንም ዘርፍ 
ላይ ከትንሽ ተነስቶ በመሥራት ትልቅ ውጤት ማምጣት 
ይቻላል። 

አዲስ ዘመን፡- ብዙ ሰዎች በግልም ሆነ 
በመደራጀት ሥራ ይጀምራሉ፤ ነገር ግን ብዙ 
አይዘልቁም ያቋርጣሉ። ይህ የሚሆነው ለምንድን 
ነው? በተጨባጭ የትኛውም ሰው ሠርቶ ስኬታማ 
እንዲሆን ምን ያስፈልገዋል? 

ወይዘሮ ዓለም፡- ሰዎች ተሰባስበው እንሥራ 
ስላሉ ብቻ ስኬታማ መሆን አይችሉም። የተሰባሰበው 
ስብስብ ጥናት ላይ ተመርኩዞ ትክክለኛ መሪ ሊያስጉዘው 
ይገባል። ማንም እንደሚያስተውለው አሁን ላይ ወጣቱ 
ተበላሽቷል። ብዙሃኑ ወደ መጥፎ ሱስ እየገባ ነው። 
ያገኙትን ገንዘብ ይዞ ሥራ ከመጀመር ይልቅ ያገኙትን 
ገንዘብ ዓላማ ቢስ የሆነ ተግባር ላይ የሚያውሉ ሰዎች 

ብዙ ናቸው። ስለዚህም ወጣቱ ላይ መስራት ይገባል።  
አዲስ ዘመን፡- ሰዎች ለሥራቸው ምን ያህል 

ትኩረት መስጠት አለባቸው? የእርስዎ ተሞክሮ ምን 
ይመስላል?

ወይዘሮ ዓለም፡- ምሳ የሚባል ነገር አላውቅም። 
ውሃ እንኳን የመጠጫ ጊዜ የለኝም። ሥራን የማየው 
እንደድካም ሳይሆን እንደመዝናኛ ነው። ሰዎች የሥራ 
ዕረፍት ሲወጡ ይገርመኛል። መዝናናት እና እረፍት 
የሚባል ነገር አላውቅም። ሥራዬ ራሱ ያዝናናኛል። 
መዝናናት ከተባለ አካል ወይም ስጋ ብቻ ሳይሆን 
አዕምሮም አብሮ መዝናናት አለበት። ጭንቅላቴ ውስጥ 
የባንክ ዕዳ እያስጨነቀኝ ሰውነቴ ቢዝናና መዝናናት 
አይደለም። ሥጋን ብቻ ማዝናናት ዋጋ የለውም። የሰው 
ዓላማ ሥራ ከሆነ ረሃብ፣ ጥማት እና ድካም የሚባል ነገር 
አይኖርም። 24 ሰዓት እሠራለሁ። ወጣቶች “ደከመኝ ፣ 
ራበኝ” ሲሉ በጣም ይገርመኛል። አንድም ቀን ደከመኝ 
የሚል ቃል ከአፌ ወጥቶ አያውቅም። ሥራ እየሠራሁ ምሳ 
ቀርቤ አልበላም፤ ሙዝም ባገኝ የሆነ ነገር ቀምሼ ልውል 
እችላለሁ። 

አዲስ ዘመን፡- ሴት ነሽ፤ ያለሽ ይበቃሻል 
ከማለትና ከማዳከም ወይም በተቃራኒው በርቺ 
ብሎ መደገፍ እና ማገዝ ላይ ምን ያህል አስተያየት 
ይሠጥዎታል? 

ወይዘሮ  ዓለም፡- ቤተሰቦቼ የመነሻ ድጋፍ 
አድርገውልኛል። ከዛ ውጪ ግን ፈጣሪ እና እኔ ብቻ 
ነን። ብዙ ሰው ይበቃሻል እረፊ ይለኛል። አንድ ጊዜ 
“ማረፍ ይኖርብኝ ይሆን” ብዬ ራሴን ጠየቅኩኝ በኋላ 
ግን ጭንቅላቴን መታሁት፤ ይህንን እንዳትሰማ አልኩት። 
አዕምሯችን ያልነውን ይሰማል። ጉንፋን እንኳ ሲይዘኝ 
ሥራ አለብኝ ተወኝ እለዋለሁ። አመናችሁም፣ አላመናችሁ 
እዛ ጋር ይቆማል። ለአዕምሯችን ድክመትን ከነገርነው 
ደክሞሻል እረፊ ይላል።  

አዲስ ዘመን፡- በመጨረሻ ማለት የሚፈልጉት 
ካለ ?

ወይዘሮ  ዓለም፡- ኢትዮጵያ ትልቅ ሀገር ናት። 
ስናድግ እኛ ኢትዮጵያ የዳቦ ቅርጫት መሆን እንደምትችል 
ተነግሮናል። አሁንም ሀገሪቱን የዳቦ ቅርጫት ማድረግ 
ይቻላል። ብዙ ማምረት፣ ብዙ ማትረፍ እና በሀገር ደረጃ 
መትረፍረፍ እንችላለን የሚል እምነት አለኝ። ኢትዮጵያ 
ከራሷ አልፋ ዓለምን በምርት ማትረፍረፍ ትችላለች። 

90 በመቶ ሕዝቡ ገበሬ ነው። ኢትዮጵያ መቀየር 
የምትችለው በግብርና ዘርፍ ትልቅ ሥራ በመሥራት 
ከፍተኛ ምርት በማምረት ነው። ይህ እንዲሆን የግብርና 
ዘርፍ በየአቅጣጫው ተስፋፍቶ፤ አግሮ ኢንዱስትሪ ላይ 
በየክልሉ መሠራት አለበት የሚል እምነት አለኝ። 

አሁን ግን በተቃራኒው ብዙ ማምረት እየቻልን ምርት 
ከውጭ እያስገባን ነው። ነገር ግን እንኳን የግብርና ምርት 
ከውጭ ማስገባት፤ በሀገር ውስጥ የሚያስፈልገንን ምርት 
አምርተን መሸጥ እንችላለን ብዬ አምናለሁ። በአምስት 
ዓመት እርሻ ላይ በሰፊው ሠርተው የለሙ አገሮችን 
ተሞክሮ በመውሰድ ብንሰማራ በአጭር ጊዜ የኢትዮጵያ 
ታሪክ ሊለወጥ ይችላል። ምርጥ ዘር እና የእርሻ መሳሪያ 
ለየወረዳው ቢሰጥ ወዲያው ትልቅ ለውጥ ይመጣል። 

ትራክተር እና ሌሎችንም የግብርና መካናይዜኝን 
መስጠት እና የተማረው ሰውም በስፋት ለግብርናው 
ትኩረት ቢሰጥ በአጭር ጊዜ የማይታሰብ እና ለመገመት 
የሚያስቸግር ለውጥ ማምጣት ይቻላል፡፤ ብዙ ጊዜ 
ይህንን እላለሁ። ወጣቶችም ሀገር ከሀገር እየተሰደዱ 
እንዳይንገላቱ፤ የኢትዮጵያ ታሪክ እንዲቀየር ለወጣቶች 
የማስተላልፈው  መልዕክት ራዕይ ይዛችሁ ጠንክራችሁ 
ተነሱ እላለሁ።  ካላስፈላጊ ሱሶች ተጠንቀቁ፤ የዓላማ 
ሰዎች ሁኑ እላለሁ። 

ሀገራችን ብዙ ተስፋ አላት። የተለያዩ የሥራ 
መስኮች ላይ ተሰማርቻለሁ። በተለያዩ አካባቢዎች 
ተዘዋውሬያለሁ። አፋር፣ ያቤሎ፣ ጉራጌ ዞን፣ ቤኒሻንጉል፣ 
ትግራይ ያልደረስኩበት የለም። ኢትዮጵያውያን 
አሀገራችንን ልንጠቀምባት እና ልንጠቅማት ይገባል። 
ኢትዮጵያ የበረከት ምድር ናት። በየትኛውም መስክ 
ተግቶ የሠራ ሰው ውጤታማ የሚሆንባት ሀገር ናት። በእኔ 
እምነት ኢትዮጵያ የዕድል ምድር ናት። ይህንን የምለው 
የተለያየ መስክ ላይ ተሠማርቼ፤ ዓይቼ ማግኘት በመቻሌ 
ነው። በእርግጥም ኢትዮጵያ ብዙ ማምረት የሚያስችል 
መሬት እና የተፈጥሮ ሀብት አላት፤ ይህንን ሀብት በአግባቡ 
እንጠቀምበት የሚል መልዕክት ማስተላለፍ እፈልጋለሁ። 

አዲስ ዘመን፡- ስለነበረን ቆይታ በዝግጅት 
ክፍሉ ስም እጅግ እናመሰግናለን። 

ወይዘሮ ዓለም፡- እኔም አመሰግናለሁ።  

‹‹ኢትዮጵያ ለሠራባት...

ማህደረ ጤና  
ማህበራዊ

አስናቀ ፀጋዬ

ኢኮኖሚውን እንዲደግፍና ለብዙዎችም 
የስራ እድል በመፍጠር በርካቶችን 
ከድህነት እንዲያወጣ ትኩረት ተሰጥቶ 

እየተሰራባቸው ካሉ ዘርፎች ውስጥ አንዱና ዋነኛው 
የአምራች ኢንዱስሪው ዘርፍ ነው። የአምራች 
ኢንዱስትሪው ዘርፍ ሲነሳ ታዲያ የመድኃኒትና ህክምና 
መሳሪዎች ዘርፍም አብሮ ይነሳል። በርግጥ በመድኃኒትና 
በህክምና መሳሪያዎች ዘርፍ በአብዛኛው ተሰማርተው 
ያሉት የውጭ ባለሀብቶች ቢሆኑም ከቅርብ ግዜ ወዲህ 
የሀገር ውስጥ አምራቾችም ዘርፉን እየተቀላቀሉ ይገኛሉ። 

   ከነዚህ ውስጥ አንዱ ዘ ኒው ሚሊኒየም ወርልድ 
ሜዲካል ዲቫይስ ማኒዩፋክቸሪንግ ሃላፊነቱ የተወሰ 
የግል ኩባንያ ነው። ኩባንያው  ከተመሰረተ አስራ 
ሶስት ዓመታትን አስቆጥሯል። በባዮ-ቴክኖሎጂ ዘርፍ 
ከኢትዮጵያም ሆነ ከምስራቅ አፍሪካ ቀዳሚ ነው። 
ኢትዮጵያ በዚሁ ዘርፍ  ራሷን እንድትችል ትልቅ ራእይና 
ግብ ሰንቆ እየተንቀሳቀሰም ይገኛል።  ቀደም ሲል የባዮ-
ቴክኖሎጂ ውጤቶችን በተለይ ደግሞ ፈጣን የበሽታ 
መመርመሪያ ግብዓቶችን  ከውጭ ሀገር በማስመጣት 
ስራ ላይ ብቻ ተሰማርቶም የቆየ ሲሆን ካለፉት ሶስት 
ዓመታት ወዲህ እነዚህኑ ግብዓቶች በሀገር ውስጥ ወደ 
ማምረት ተሸጋግሯል፡፡

   በአሁኑ ጊዜም ምርቶቹን ለመንግስት በተለይ 
ደግሞ ለኢትዮጵያ መድሃኒት አቅርቦት አገልግሎት ፣ 
ለግል ድርጅቶች እንዲሁም ለንግድ ድርጅቶች በተለይ 
ደግሞ ለአስመጪዎችና ቸርቻሪዎች እያቀረበ ሲሆን 
በአምስት አመት እቅዱ ፈጣን የበሽታ መመርመሪያ 
ግብአቶችን ሙሉ በሙሉ በሀገር ውስጥ ጥሬ እቃዎች 
ለማዘጋጀት እየሰራ ይገኛል። በያዘው እቅድ መሰረት 
የሀገር ውስጥ ፍላጎትን በማሟላት መንግሥት ለዘርፉ 
የሚያወጣውን የውጭ ምንዛሬ ለማስቀረት ብሎም 
ምርቶቹን ወደ ውጪ ሀገራት በመላክ የውጭ ምንዛሬ 
ለማስገኘት ጥረት እያደረገም ነው።  

  አቶ ተሾመ በየነ የኩባንያው መስራችና ዋና ስራ 
አስፈፃሚ ናቸው። እርሳቸው እንደሚሉት፣ ኩባንያው 
ከሶስት ዓመት በፊት በቂሊንጦ ኢንዱስትሪ ፓርክ 
ውስጥ ቦታ ተሰጥቶት ፈጣን የበሽታ መመርመሪያ 
ግብዓቶችን በማምረት ላይ ይገኛል። ሙሉ በሙሉ 
ከውጭ ሀገር የሚገቡትን ጥሬ እቃዎችን  ወደ 60 ከመቶ 
ዝቅ በማድረግና የሀገር ውስጥ ግብዓቶችን 40 ከመቶ 
በመጠቀም ምርቶቹን አምርቶ ለገበያ እያቀረበ ነው። 

  ኩባንያው ስራ እንደጀመረ የተወሰኑ ፈጣን 
የበሽታ መመርመሪያ ግብዓቶችን በማምረት ውጤታማ 
መሆን ችሏል። ይሁንና እነዚህ ምርቶች በአብዛኛው 
ከውጭ ሀገር የሚገቡ በመሆናቸውና ከአስመጪዎች 
ጋር በትስስር የሚሰሩ በመሆናቸው ምርቶቹን 
በስፋት አምርቶ ለገበያ በማቅረብ ሂደት ችግሮች 
አጋጥመውታል። 

   ምርቶቹንም በእብዛኛው ለኢትዮጵያ መድሃኒት 
አቅርቦት አገልግሎት፣ በአስመጪነት ለተሰማሩ የግልና 
የንግድ ድርጅቶች ለማቅረብ እየጣረ ቢሆንም በጨረታ 
ሂደት በሚታዩ የግልፅነትና ፍትሃዊነት ችግሮች 
ምክንያት ሀገር በቀል ምርቶቹን በሚፈለገው ልክ 
ማቅረብ አልቻለም። 

   እንደ ዋና ስራ አስፈፃሚው ማብራሪያ፣ በ46 
ሚሊዮን ብር መነሻ ካፒታል ስራውን የጀመረው 
ኩባንያው በአሁኑ ወቅት ከ50 በላይ ሰራተኞችን ቀጥሮ 
እያሰራ የሚገኝ ሲሆን በዚህ የሰው ሃይሉ በዓመት 137 
ሚሊዮን 800 ሺ የበሽታ መመርመሪያ ቋቶችን የማምረት 
አቅም አለው። ይህም መንግስት የሚፈልገውን ምርት 
በበቂ ሁኔታ ለማሟላት  ያስችለዋል፡፡

   ኩባንያው በዋናነት እያመረታቸው የሚገኙ 
ምርቶችም አራት ሲሆኑ እነዚህም  UCG /የእርግዝና 
መመርመሪያ መሳሪያ/፣ URS/ አስር የተለያዩ በሽታዎችን 
የሚገልፅ/፣ H.payroly/ የጨጓራ መመርመሪያ / 
እና H.payroia Ab /በደም የሚወሰድ ምርመራ/ 
ናቸው።  ምርቶቹንም ከውጪ ከሚገባው ምርት ባነሰ 
ዋጋ ለገበያ ያቀርባል። እነዚህኑ ምርቶች በበቂ ሁኔታ 
ለመንግስሥትም ሆነ ለግል ተቋማት የማቅረብ አቅምም 
ገንብቷል፡፡

  ኩባንያው የአስር ዓመት ስትራቴጂክ ዕቅድ 

አዘጋጅቶ እየተንቀሳቀሰም የሚገኝ ሲሆን በአቅዱ 
መሰረት በአምስት ዓመት ውስጥ ፈጣን የበሽታ 
መመርመሪያ ግብዓቶችን ሙሉ በሙሉ በሀገር ውስጥ 
ጥሬ እቃዎች ለማዘጋጀት ጥረት እያደረገ ይገኛል። 
ይህ እቅዱ ከተሳካ የሀገር ውስጥ ፍላጎትን በማሟላት 
መንግስት ለዘርፉ የሚያወጣውን የውጭ ምንዛሬ 
ለማስቀረት ተስፋ ሰንቋል። ምርቶቹንም ወደ ውጪ 
ሀገራት በመላክ ለሀገሪቱ ከፍተኛ የውጭ ምንዛሬ 
ለማስገኘትም ውጥን ይዟል፡፡

  የህክምና መሳሪያዎችንና ሌሎች ለህክምናው 
አስፈላጊ የሆኑ ግብዓቶችን በሀገር ውስጥ እያመረቱ 
ለነዚሁ ግብዓቶች የሚወጣውን ከፍተኛ የውጭ 
ምንዛሬ እያስቀሩ ያሉ እምራቾች መንግሥታዊ ድጋፍና 
ማበረታቻ በከፍተኛ ደረጃ ያስፈልጋቸዋል የሚሉት አቶ 
ተሾመ፤ በተለይ ፈጣን የበሽታ መመርመሪያ መሳሪያዎች 
እጅግ አስፈላጊ እንደመሆናቸው በሀገር ውስጥ በስፋት 
እንዲመረቱና ምርቶቹም አገልግሎት ላይ እንዲውሉ 
ሁኔታዎችን ማመቻቸት እንደሚገባው ያመለክታሉ። 

   በተለይ ደግሞ እርሳቸው የገጠማቸው አንዱና 
ዋነኛ ችግር እነዚህን የበሽታ መመርመሪያ መሳሪያዎችን 
ለኢትዮጵያ መድኃኒት አቅርቦት አገልግሎት ለማቅረብ 
በሚደረገው የጨረታ ሂደት ቅድሚያ የሚሰጠው 
መሳሪዎቹን ከውጪ ሀገር ለሚያስመጡ እንጂ በሀገር 
ውስጥ ለሚያመርቱ እንዳልሆነ ይገልፃሉ። ይህም የሀገር 
ውስጥ አምራቾችን በጨረታ የተወዳዳሪነትን እድል 
የሚዘጋና ተስፋ የሚያስቆርጥ ስለመሆኑ ይናገራሉ። 

  ከዚህ አንፃር መንግሥት ቢቻል ለሀገር ውስጥ 
አምራቾች ቅድሚያ ቢሰጥ፤ ካልሆነ ደግሞ  ለሀገር 
ውስጥ አምራቾችም ሆነ ከውጭ ሀገራት መሳሪያዎቹን 
ለሚያስመጡ እኩል እድል መስጠት እንዳለበት  
ይጠቁማሉ። ይህም የሀገር ውስጥ አምራቾች 
ከአስመጪዎች እኩል ጨረታ ተወዳድረው ምርቶቻውን 
የማቅረብ እድል እንዲፈጥርላቸው የሚያስችል 
እንደሆነም ይጠቁማሉ።   

   ኩባንያው ፈጣን የበሽታ መመርመሪያ 
መሳሪያዎችን ያለውጪ ሀገር ዜጎች ጣልቃ ገብነት 
በኢትዮጵያውያን ብቻ እያመረተ እንደሚገኝና 
ለሀገሪቱ የሚያስገኘው ጥቅም  እንደመሆኑ እንደ ትልቅ 
ሀገራዊ ፕሮጀክት ታይቶ ሁሉም ተሳትፎበት ትልቅ 
ስራ ሊሰራበት የሚችል መሆኑንም ነው አቶ ተሾመ 
የሚናገሩት። 

    ሌላኛው ሀገር በቀልና በውጭ ምንዛሬ ወደሀገር 
ውስጥ የሚገባውን ምርት ለመተካት በአነስተኛ 
ደረጃ እየሰራ የሚገኘው ‹‹ሃንስ ዊዝ ኬር›› የተሰኘው 
የሚታጠቡ የሴቶች ንፅህና መጠበቂያ ምርቶች አምራች 
ድርጅት ነው። ድርጅቱ ወደ ስራ የገባው እ.ኤ.አ 
በ2021 ሲሆን በኢትዮጵያ የሚታየውን የሴቶች የንፅህና 
መጠበቂያ ምርት ተደራሽነት ችግር በማየት ነው። 

   በአሁኑ ጊዜም ድርጅቱ ስድስት አይነት ምርቶችን 
ያመርታል። እነዚህም የወር አበባ ንፅህና መጠበቂያ /
ሞዴስ/፣ የአዋቂና ቀድመው የሚወለዱ ህፃናት ዳይፐር፣ 
የአረጋውያን ዳይፐር፣ በተለያየ መጠን የአዋቂ ፓንቶች፣ 

አልጋን ከሽንት መከላከያ ልብሶች /የህፃናትና የአዋቂ/ 
እና የፌስቱላ ፓንቶች ናቸው።  

    አሁን ባለው አቅም ድርጅቱ 350 የወር አበባ ንፅህና 
መጠበቂያ /ሞዴሶችን/ የማምረት አቅም ያለው ሲሆን 
በአንድ ፓድ ውስጥ ያለው አራት ፍሬ ሞዴስ /አንድ 
የማታ ሶስት የቀን/ ጥቅም ላይ ውሎ ዳግም እየታጠበ 
ለአንድ አመት ከስድስት ወር ያገለግላል። ምርቶቹን 
ለማምረት የጥጥ ጨርቆች በግብአትነት ይውላሉ። 
በዚህም ምክንያት ምርቶቹ ጥቅም ላይ ሲውሉ ምንም 
አይነት ኬሚካል በውስጣቸው ስለማይኖር በጤና ላይ 
የጎንዮሽ ጉዳት አያመጡም። ለዚህም ከሚመለከተው 
አካል የክሊኒካል ላብራቶሪ ፍተሻ ተደርጎለት የጥራት 
ማረጋገጫ አግኝቷል። 

    ወይዘሮ ሀናን አህመድ የድርጅቱ መስራችና 
ባለቤት ናቸው። የወር አበባ ንፅህና መጠበቂያ ምርቱን 
በዚህ መልኩ ማምረት የፈለጉበት ምክንያት በአሁኑ 
ጊዜ በፋብሪካዎች ተመርተው የሚወጡ የወር አበባ 
ንፅህና መጠበቂያ ምርቶች ዋጋ በመናሩ ምርታቸውን 
በተመጣጣኝ ዋጋ ለማቅረብ በመፈለጋቸው መሆኑን 
ይናገራሉ፡፡

    እናቶች ያለፉበትን ይህን የተፈጥሮ ግዴታ ሂደት 
በጠበቀ መልኩ መታጠብ የሚችልና ድጋሚ ጥቅም 
የሚሰጥ፣ የአካባቢ ንፅህናን የሚጠብቅ፣ ኢንፌክሽንና 
የማህፀን ካንሰርን የሚከላከል ምርት በዘመናዊ መንገድ 
የማምረት ሃሳብ ስለነበራቸው ወደዚህ የማምረት ስራ 
እንደገቡም ይጠቁማሉ። ስራው ችግር ፈቺና ወጪ ቀናሽ 
በመሆኑም ጭምር የወር አበባ ንፅህና መጠበቂያውን 
አምርተው በተለይ ደግሞ በገጠር አካባቢ ለሚገኙና 
የነዚህ ምርቶች እጥረት ላሉባቸው ሴቶች ተደራሽ 
መሆን ፍላጎት እንደነበራቸውም ያስረዳሉ።  

    ወይዘሮ ሀናን ታጥበው ዳግም ጥቅም ላይ 
የሚውሉ የንፅህና መጠበቂያ ምርቶችን ለተጠቃሚዎች 
ማቅረብ የጀመሩት በግጭት ምክንያት ለተፈናቀሉና 
በትምህርት ቤት ውስጥ ለሚማሩ ልጅ አገረድ 
ሴቶች በርዳታ መልክ በማቅረብ ነው። ወደ ገበያው 
ገብተው ለትምህርት ቤቶችና ለመንግሥት ተቋማት 
ምርቶቻቸውን በጨረታ ለማቅረብ በሚያደርጉት ጥረት 
ግን ችግር እንደገጠማቸው ይናገራሉ።  

   የወር አበባ ንፅህና መጠበቂያ ምርቶች ግዢ 
ጨረታ ሲወጣ የጨረታው አሸናፊዎች በአብዛኛው 
አየር ባየር ነጋዴዎች ናቸው እንጂ እንደ እንደእርሳቸው 
አይነት አምራቾች እንዳልሆኑ ይገልፃሉ። የእርሳቸውን 
ምርቶች በአብዛኛው የሚገዙት ተጫራቾች 
መሆናቸውንና  አትራፊዎቹም በአብዛኛው ተጫራቾቹ 
መሆናቸውን ይጠቁማሉ። ይህ አካሄድ ስላላዋጣታቸው 
መጀመሪያ በድጋፍ መልክ ምርታቸውን ለተቸገሩ 
ሴቶች በማቅረብና በማስተዋወቅ እግረመንገዳቸውን 
ህብረተሰቡን በማስገንዘብ ወደ ገበያው መግባት 
እንደፈለጉ ያስረዳሉ። 

   የወር አበባ ንፅህና ምርቶች ተደራሽነት 
በኢትዮጵያ ገና ብዙ እንደሚቀረው የሚናገሩት ወይዘሮ 
ሀናን እንደውም በኢትዮጵያ 22 ሚሊዮን የሚጠጉ 
ሴቶች ለወር አበባ ንፅህና መጠበቂያ ምርቶች ተደራሽ 
እንዳልሆኑ መረጃው እንዳላቸው ይጠቅሳሉ። በተለይ 
በገጠር አካባቢ የሚታየው ችግር የጎላ መሆኑን 
እንደተመለከቱና ከዚህ አንፃር መንግሥት እንደርሳቸው 
አይነት አምራቾችን ማበረታትና መደገፍ እንዳለበት 
ይጠቁማሉ። ለአብነትም በጨረታ ከአስመጪዎች ጋር 
የሀገር ውስጥ አምራቾች እኩል እንዲወዳደሩ ማድረግ፣ 
የመስሪያ ሼዶችን ማመቻቸት እንደሚያስፈልግ 
ያመለክታሉ። 

   ከዚሁ ጎን ለጎን የሚታጠቡና ዳግም ጥቅም 
የሚሰጡ የወር አበባ ንፅህና መጠበቂያ ምርቶችን 
በተለይ በገጠር አካባቢ ያሉ ሴቶች እዲጠቀሙ 
ለህብረተሰቡ ስለምርቱ ጠቀሜታ ግንዛቤ ማስጨበጥ 
እንደሚያስፈልግ ይጠቅሳሉ።  

   በኢትዮጵያ የዘመን አቆጣጠር መሰረት ጳጉሜን 
4 ቀን 2015 ‹‹የአምራችነት›› ቀን በሚል በመንግሥት 
ተሰይሟል። ይህ ቀን አምራቾች በተለያዩ ዘርፎች 
ተሰማርተው ለሀገር እያደረጉ ያሉት አስተዋፅኦ 
የሚዘከርበት ነው። በህክምናው ዘርፍ ያሉ ሀገር 
በቀል አምራቾችም ለሀገራቸው የራሳቸውን አስተዋፅኦ 
እያበረከቱ ነውና ከዝክሩ ባለፈ ያሉባቸው ችግሮች 
በሚመለከታቸው የመንግስት አካላት እንደሚፈቱላቸው 
ይታመናል።   

ድጋፍ የሚሹ የህክምናው ዘርፍ አምራቾች

በተለይ ደግሞ እርሳቸው 
የገጠማቸው አንዱና ዋነኛ ችግር 

እነዚህን የበሽታ መመርመሪያ 
መሳሪያዎችን ለኢትዮጵያ 

መድኃኒት አቅርቦት አገልግሎት 
ለማቅረብ በሚደረገው የጨረታ 

ሂደት ቅድሚያ የሚሰጠው 
መሳሪዎቹን ከውጪ ሀገር 

ለሚያስመጡ እንጂ በሀገር ውስጥ 
ለሚያመርቱ እንዳልሆነ ይገልፃሉ። 

ይህም የሀገር ውስጥ አምራቾችን 
በጨረታ የተወዳዳሪነትን እድል 
የሚዘጋና ተስፋ የሚያስቆርጥ 

ስለመሆኑ ይናገራሉ

ነፃ ሃሳብ
አዲስ ዘመን    ቅዳሜ ጳጉሜን  4 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 

12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

“ጳጉሜን ለኢትዮጵያi”፤

   13ኛዋ ጭማሪ ንዑስ ወራችን “ጳጉሚት” 
በጣት በሚቆጠሩ ዕለታቷ “ልዩ ልዩ” መታሰቢያዎች 
እየተሰየመላቸው በድምቀትና በልዩ ትኩረት መዘከር 
የተጀመረው ከቅርብ ዓመታት ወዲህ ነው፡፡ በተለየ ሁኔታ 
ግን በሀገሪቱ የሚገኙ የክርስትና እምነት ቤተ እምነቶችና 
ምዕመናን የጳጉሚትን ቀናት በልዩ መንፈሳዊ ዝክርና 
እምነታቸው በሚፈቅድላቸው ቀኖናና ዶግማ መሠረት 
በጾም፣ በጸሎትና በመንፈሳዊ ሥነ ሥርዓቶች ለዘመናት 
ሲያስታወሱ መኖራቸው የሚታወቅ ነው፡፡ 

   የ2015 ዓ.ምን እና የ2016ን ሂያጅና “አዲሱን” 
ዓመታት በማሰነባበት እርሷም ጭምር ፋይሏን የምትዘጋው 
የዘንድሮዋ “ጳጉሚት” ከቀዳሚዎቹ ዓመታት በተለየ ሁኔታ 
መዘከሯን አስታውሰን መንደርደሩ ተገቢ ይመስለናል፡
፡ እንዴታውን በአጭሩ አብራርተን ወደ ዋናው ሃሳባችን 
እናቀናለን፡፡ በመንግሥት በኩል የተወሰኑት ስድስቱ 
የዘንድሮ የጳጉሜን ልጆች እያንዳንዳቸው ሳቢ መልዕክት 
ተቀርጾላቸው መተግበሩ እንደተጠበቀ ሆኖ የክርስትናንና 
የእስልምናን እምነቶች የሚከተሉ ቤተ እምነቶች 
(የኢትዮጵያ ኦርቶዶክስ ተዋህዶ፣ የኢትዮጵያ ካቶሊካዊት፣ 
የኢትዮጵያ እስልምና መጂሊስ፣ የኢትዮጵያ ወንጌላዊያን 
አብያተ ክርስቲያናት ኅብረት፣ የኢትዮጵያ ቃለ ሕይወት፣ 
የኢትዮጵያ ወንጌላዊት መካነ ኢየሱስ እና የኢትዮጵያ 
ሰባተኛ ቀን ‹አድቬንቲስት›” በጋራ የንስሃ አዋጅ አውጀው 
ምእምናኖቻቸውን ለጾም፣ ለጸሎትና ለዱዓ ማዘዛቸው 
ይህቺን ተሰናባች “ጳጉሚት” ለየት ያደርጋታል፡፡

    በእነዚህ ቀናት ውስጥ ሁሉም ቤተ እምነቶች 
በተስማሙባቸው የጋራና የግል መርሃ ግብሮች መሠረት 
በሀገር አቀፍ ደረጃ በሚናበብ አኳኋን ለምዕመናኖቻቸው 
የጾም፣ የጸሎትና የዱዓ አዋጅ ያወጁት አማንያኑ 
“ኢትዮጵያን በልባቸውና በመንፈሳቸው ተሸክመው” 
እየቃተቱ በእንባና በተሰበረ ልብ ወደ ፈጣሪ እንዲቀርቡ 
በማስተማር ጭምር ነው፡፡ የምዕመኑ ጸሎት፣ ምህላና 
ዱዓ ተሰምቶ ፈጣሪ ከመከራችንና ከዘርፈ ብዙ ብሔራዊ 
ፈተናዎቻችን እንደሚታደገን ተስፋ እናደርጋለን፡፡ 

   የኢትዮጵያ የወንጌል አማኞች ካውንስልም 
በአባልነት ባቀፋቸው በሺህዎች በሚቆጠሩ አብያተ 
ክርስቲያናት በኩል ተመሳሳይ መርሃ ግብር ነድፎ ምእመናን 
በምልጃ ጾምና ጸሎት በታከለበት ንስሃ የፈጣሪን ርህሩህ 
ፊት እንዲፈልጉ ጥሪ ቀርቦላቸው እየተገበሩ ይገኛሉ፡፡ 
ይህ አስመስጋኝ መንፈሳዊ ተግባር ወደፊትም ተጠናክሮ 
ቢቀጥል የፈጣሪን ልብ የሚያራራና የመከራችንን ቀናት 
ሊያሳጥር እንደሚችል እናምናለን፡፡

ሀገራዊው የጳጉሜን ንቅናቄ፤  
   ጳጉሜን 1 ቀን 2015 ዓ.ም በዕለተ ረቡዕ “የአገልጋይነት 

ቀን” ተብሎ በተሰየመ የመጀመሪያው ዕለት መንግሥታዊና 
ሕዝባዊ ተቋማት በሰንደቅ ዓላማ ውጭ ውስጣቸው 
አሸብርቆና ተውቦ ቀኑን አክበረው ውለዋል፡፡ የየተቋማቱ 
ሠራተኞችም በልዩ ልዩ ባህላዊ ልብሶች አጊጠው፣ ቄጤማ 
ጎዝጉዘው፣ ቡና ተፈልቶ ሸብ እረብ እየተባለ ተገልጋዮች 
ሲስተናገዱ መመልከት ምነው የወራቱ ስያሜ በሙሉ ወደ 
ጳጉሜን በተለወጠ አሰኝቶ ያስመኛል፡፡ ችግሩ አንድ ቀን 

ብቻ መሆኑ ከፋ እንጂ፡፡
    “የአገልጋይነት ቀን” በተከበረበት ጳጉሜ አንድ 

ቀን ይህ ጸሐፊ የራሱን ጉዳይ ለማስፈጸም በአዲስ አበባ 
ከተማ በሚገኙ ሁለት ክፍለ ከተሞችና በአንድ ከፍ ያለ 
መንግሥታዊ ተቋም ቢሮዎች ውስጥ ተገኝቶ ነበር፡፡ 
የዕለቱ የአከባበር ድምቀት እንደተጠበቀ ሆኖ በተለይም 
በመንግሥታዊ ተቋሙ በራፍ ላይ የተሰየሙት የጥበቃ 
ባለሙያዎች “ዛሬ የአገልጋይነት ቀን ስለሆነ ሠራተኞች 
በሙሉ ስብሰባ ላይ ስለሆኑ አገልግሎት ማግኘት 
አይቻልም” የሚል ቀጭን ትዕዛዝ ሰጥተው ባለጉዳዮች 
እየተማረሩ ሲመለሱ ለማየት ተችሏል፡፡ በአንጻሩ በኮልፌ 
ቀራኒዮና በጉለሌ ክፍለ ከተሞች ውስጥ በሚገኙ ሁለት 
ወረዳዎች ውስጥ የሚሠሩ ሠራተኞች ቀኑን በእርግጥም 
“በአገልጋይነት መንፈስ” እያከበሩ ባለጉዳዮችን 
ሲያስተናግዱ መዋላቸውን ማድነቅ ተገቢ ይሆናል፡፡

   የጳጉሜን ሽር ጉድ የቀናት አከባበር ወደፊት 
እንደ ባህል ሆኖ ሥር መስደዱ እንደማይቀር ተስፋ 
ማድረግ ቢቻልም አንዳንድ የተለመዱ፣ የተወላገዱና 
ያልታሰቡባቸው መፈክሮች ግን አስፈላጊነታቸውም ሆነ 
መልእክታቸው ግራ ማጋባቱ አልቀረም፡፡ ከላይ ለንዑስ 
ርዕስነት የተጠቀምኩበትን “ጳጉሜን ለኢትዮጵያ!” 
የሚለውን አንዱን መፈክር ብቻ ማስታወስ ይቻላል፡፡ 
መፈክሩና ጥቅሱ በጉልህ ተጽፎ የተሰቀለው በአንድ “አንቱ 
በተሰኘ ጎምቱ መንግሥታዊ ተቋም” በራፍ ላይ ነበር፡፡ 

   ለመሆኑ ቀናት ለኢትዮጵያ የሚሰየሙት በአምስቱ 
ወይንም በስድስቱ የጳጉሜን ቀናት ብቻ ነውን? የተቀሩት 
360 ቀናትስ ለኢትዮጵያና ለሕዝቧ አያስፈልጉምን? 
መፈክር አመንጭዎቹ ከዚህን መሰሉ የይድረስ ይድረስ 
“የግብር ይውጣ” ውሳኔ ደርሰው አላስፈላጊ ትርጉም 
የሚያስተላልፉ መልእክቶች እንዳይቀርጹ ለወደፊቱ 
ተገቢው ጥንቃቄ ቢደረግ ይበጅ ይመስለናል፡፡

  በመንግሥት ደረጃ ለአራት አሠርት ዓመታትና ከዚያ 
በላይ አገልግሎት ለሰጡ ሠራተኞች ምሥጋና ቀርቧል የሚል 
ዜናም አንብበናል፡፡ ይህን መሰሉ ማበረታቻ ትርጉሙ ከፍ 
ያለና ፋይዳውም የላቀ ስለሆነ ሊበረታታ ይገባል፡፡ ነገር 
ግን በሚገባ ታስቦበት፣ ቀደም ብሎ ተዋውቆና እጩዎችም 
ታውቀው በግልጽ ምርጫ ቢመሰገኑ ውጤቱ የተሻለ በሆነ 
ነበር፡፡ ዕድሜውን ካደለን የቀጣዩዋ ጳጉሚት ቀናት የተሻለ 
ሥራ እንደሚከወንባቸው እምነት አለን፡፡

“ዛሬ የአምራችነት ቀን ነው፡፡ እናስ?”
   መቼም ለዕለት ጉርሱና ለወር ቀለቡ ሸመታ ወደ 

ባህላዊ ገበያዎች ጎራ ሳይል የማይውል ሰው ይኖራል 
ብሎ ለመገመት ያዳግታል፡፡ መርካቶ የሚርመሰመሰው፣ 
ሾላ ገበያ የሚተረማመሰው፣ አማኑኤል መሳለሚያ 
የሚራኮተውን ወገን ብቻ በመመልከት እውነታነቱን 
ማረጋገጥ ይቻላል፡፡ ይህ ጸሐፊም እንደማናቸውም 
አባወራ ወደ እነዚህ ገበያዎች ሄዶ ከእማወራው ጋር ራሽን 
መሸመቱን የሚያዘወትረው ከባህላዊ ገበያ ጋር ቁርኝቱ 
የጠበቀ ስለሆነ ነው፡፡ 

   ዳሩ “እምዬ መርካቶ” እየተባለ በታደገበት ሀገርና 
ባህል የኖረ ትውልድ ፈጥኖና ቀልጥፎ ከዘመናዊው 
የምግብ ግሮሰሪ ወይንም ከሱፐር ማርኬት ጋር ብቻ 
መቆራኘቱ እንኳን ለእኛ መሰሉ ዕድሜውን ላደለው ዜጋ 

ቀርቶ አዲስ ጉልቻ ለጎለቱት ወጣት ባለትዳሮችም ገና 
ጸድቆ ወደ ባህል ደረጃ ሊሸጋገር አልቻለም፡፡

   ይህ ጸሐፊ የአምራችነት ቀን በሀገር አቀፍ ደረጃ 
በሚከበርበት በዚህ ዕለት እጅግ የተገረመበትን አንድ 
ጉዳይ ማስታወስ ወቅቱ የሚፈቅድ ይመስለናል፡፡ ቀደም 
ሲል በተጠቃቀሱትና መሰል ባህላዊ ገበያዎችና ጉልቶች 
ውስጥ አንድ ሸማች ��ነጭም ይሁን ቀይ ሽንኩርት እንደ 
አቅሙ ለመግዛት ሲፈልግ ለምርጫ የሚቀርቡለት የሀገር 
ውስጥ ነው ወይንስ የውጭው ወይንስ የሱዳኑ? የበርበሬ 
ዛላም እንዲሁ ከማረቆው የሀገራችን ምርት ጋር ተመሳስሎ 
የሚቀርበው “የቻይና” በመባል ከሚታወቀው መጤ 
ዓይነት ጋር ነው፡፡ ድፍን ምስርም እንዲሁ በኢምፖርትም 
ይሁን በኮንትሮባንድ ብቻ በፈለገው መልኩ ሀገር ውስጥ 
ሲቸበቸብ ማስተዋል በእጅጉ ከራስ ጋር ያስተዛዝባል፡፡

   በጠቢባኑ የጋሞ ልጆች እጅ የሚመረቱት የባህል 
አልባሳት በቻይና አርቴፊሻል ምርት ከገበያ ሊወጡ ቋፍ 
ላይ በደረሱበት አንድ ወቅት “ላለመሞት መወዳደር 
ይበጃል” የሚል ምላሽ የሰጠን አንድ የሀገር ሹም ባሰብኩ 
ቁጥር ምን ያህል ከራስ ጋር ጠበኞች እንደሆንን ለማረጋገጥ 
አያስቸግርም፡፡

   ዛሬ የአምራችነት ቀን በሚከበርበት የጳጉሚት 
አራተኛ ቀን ውይይቶችና ንግግሮች በሙሉ ተገቢው 
ትኩረት በተነፈጋቸው ለዕለት ጉሮሯችን ማስታገሻነት 
በሚውሉ መሠረታዊ ሸቀጦች ላይ ቢሆን ይህ ጸሐፊ 
ፈቃዱ ነው፡፡ ያለመታደል ሆኖ አምራችነት ሲነሳ ቶሎ 
ወደ አእምሯችን ከተፍ የሚለው በትልልቅ ፋብሪካዎች 
የሚመረቱ ምርቶች እንጂ በውሎ አምሽቷችን 
ለሚያስፈልጉን መሠረታዊ የፍጆታ ሸቀጦች እጅግም “አባ 
ከና” የሚላቸው ያለ አይመስለንም፡፡

   የአምራችነት ሕጋዊ ሠርቲፊኬት ግድግዳቸው 
ላይ ሰቅለው በተልከሰከሰ የማምረቻ ጓዳቸው ውስጥ 
ተሸሽገው ባዕድ ነገር እየደባለቁ ሕዝብን ለክፉ ደዌና 
ሞት የሚዳርጉት “የክፋት አምራቾች” ስለመገሰጻቸው 
እርግጠኛ መሆን አይቻልም፡፡

    “ጳጉሜን” የሚለው የባዕድ ቋንቋ ወደ ራሳችን 
ትርጉም ሲመለስ “ተጨማሪ” የሚል ፍቺ እንዳለው 
መዛግብተ ቃላት ይደነግጉልናል፡፡ የቃሉን ሥርወ መሠረት 
መተንተኑ ለጊዜው የዚህ ጽሑፍ ዋና ዓላማ ስላይደለ 
እጅግም ጫን ብለን በመጥለቅ “የጳጉሚትን” የትመጣነት 
በስፋት አንዳስስም፡፡ ይልቅስ የሚበጀው “የሆድ ነገር 
ሆድ ይቆርጣል” እንዲሉ በመሠረታዊ የፍጆታ ምርቶች 
ላይ ከቀን ወደ ቀን “ጭማሪ” እያሳየ ናላችንን ባዞረው 
ብሔራዊ ችግራችን ላይ መፍትሔ እንዲፈለግ መወትወቱና 
መጠቋቆሙ ይበጅ ይመስለናል፡፡

   የሀገራችን አምራች  ፋብሪካዎችና ኢንዱስትሪዎች 
በርግጡ የሚመሩት በሥነ ምግባር መርህ ነው? 
ለምርታቸው ጥራትና ውበትስ ይጨነቃሉ? 
የአገልግሎታቸው ዋና ግብ የራስን ሕዝብ በቅንነት፣ 
በታማኝነትና በአክብሮት በማገልገል የህሊና እርካታ 
ለማግኘት ወይንስ የባህር ማዶውን “ዶላር” እያሰቡ ለራስ 
ሀገር ጓዳ ባዕድ መሆን?

   “ጥያቄ አቅርቤያለሁ መልስ ብትሰጡኝ” ያለውን 
ድምጻዊ ከአሁን ቀደም አስታውሼ የዜማውን አንድ 

ስንኝም ስለ መዋሴ ማመስገኔን አስታውሳለሁ፡፡ ዛሬም 
ይህንኑ አባባል ልጥቀስና በዚህ “የአምራችነት ቀን” ላይ 
በዋነኛነት እንዲታወስ የተፈለገው ዋና መልእክት ወይንም 
ጉዳይ ምንድን ነው? ለመሆኑ ከቀን ወደ ቀን ለመሠረታዊ 
ህልውናችን ሳይቀር አደጋ የተጋረጠበት ኑሯችን 
እንዲፈወስ ምን መላ ተዘይዶለታል? መልስ ሰጭ ኖረም 
አልኖረ ጥያቄ ከመጠየቅ ግን አንቦዝንም፡፡

  “ድንግሉና ጦም አደሩ” የሀገሬ ማሳ ተጠቀሙብኝ 
እያለ ሲወተወት፤ ሀገሬ ጆሮ ዳባ ልበስ ብላ ከውጭ 
ሀገራት ሽንኩርት ሲገባ፣ ምስር ሲጋዝ፣ በርበሬ ገበያውን 
ሲያጥለቀልቅ፣ በሀገራችን የኢንዱስትሪ መንደሮች 
የሚመረቱ “ኳሊቲ” አልባሳትና ጨርቃ ጨርቆች” ዶላር 
እየጎመጁ ወደ ውጭ ሀገራቱ ሲጋዙ የትኛው መንግሥታዊ 
ክፍል  ነው “ሚዛን” አስጠብቆ “ከምኞትና ከቅልውጥና” 
ደዌ የሚፈውሰን፡፡ እርግጥ ነው ሀገሬ ያለባት የውጭ 
ምንዛሬ ችግር እንደ አንድ ዜጋ ለማንም ሰው ይጠፋዋል 
ተብሎ አይገመትም፡፡

     ግን ጨከን ብለን የአምራቹን ዘርፍ እንሞግት 
ብንል ከመስከረም እስከ ነሐሴ ሸቀጦች “ወደ ዶላር 
ገበያ” መክነፋቸው እንደተጠበቀ ሆኖ ምናለ በጳጉሚት 
አምስትና ስድስት ቀናት ብቻ እነዚያ ምርታቸውን ወደ 
ውጭ ኤክስፖርት የሚያደረጉ የባዕዳን ፋብሪካዎች 
ጥቂቱን ቆንጥረው ለሀገር ወስጥ ገበያ ቢያቀርቡ? መቼም 
ምኞት ስለማይከለከል ቢያንስ “የአምራችነት” ቀን ተብሎ 
በተሰየመው በዚህ ቀን “ሆድ ያባውን ብዕር ቢያወጣው” 
ልንገሰጽ አይገባም፡፡ 

    ባዕዳን አምራቾቹ በዘመነ ኮቪድ ወደ ውጭ 
የሚልኩት ምርታቸው ሲቀርባቸው ያካካሱት ለእኛ 
ለምስኪን ዜጎች “የፊት መሸፈኛ ማስክን የመሳሰሉ” 
ምርቶችን አምርቶ በሀገር ውስጥ በማከፋፈል እንደነበር 
አንዘነጋም፡፡ ታዲያ አሁን “በዘመነ መረጋጋት” ምናለ ወደ 
ውጭ ከሚልኩት ምርቶች ጥቂቱን ቆንጥረው ለሀገር 
ውስጥ ገበያ ቢያቀርቡ?

    የዚህ ጽሐፍ አቅራቢ በመላዋ ሀገሪቱ የሚገኙ 
የኢንዱስትሪ መንደሮችን የአጀማመር ታሪክና 
እንቅስቃሴ ዶኪዩመንት ለማድረግ ከሥራ ባልደረቦቹ 
ጋር በተንቀሳቀሰበት አንድ ወቅት “ስለምን የተወሰነ 
ምርት እንኳን ለሀገር ውስጥ ገበያ አታቀርቡም?” ብሎ 
አምራቾቹን በመጠየቁ የደረሰበትን ግልምጫና ፌዝ ምን 
ጊዜም አይረሳውም፡፡ አንዳንድ አምራቾችም ይህንኑ ጥያቄ 
በመጠየቃቸው ስለ ሥራቸው መረጃ አንሰጥም እስከ 
ማለትም ደርሰው ነበር፡፡

ዛሬ የሚከበረው “የአምራችነት ቀን” ከትናንትናው 
“የበጎነት ቀን” ጋር ተጣምሮና ከጳጉሜን ሁለቱ 
“የመስዋዕትነት” ቀን ጋር ተሸርቦ ለመሠረታዊ የሸቀጣ 
ሸቀጥ አቅርቦታችን አምራቹና አከፋፋዩ ርህራሄ ማድረግ 
ቢቻል ትርፉ   ብር ብቻ ሳይሆን አንድም  የሕዝብ እርካታ 
ያስገኛል፣ አንድም የህሊና እረፍት ይሰጣል፣ አንድም 
በፈጣሪ ዘንድ የሚያስመሰገን ተግባር ሆኖ “በሰማያዊ 
መዝገብ ላይ ይመዘገባል”፡፡ አምርቱ! ግን በሕዝብ 
ድህነት አትሳለቁ፡፡ አትርፉ ነገር ግን አትዝረፉ፡፡ ይህ ነው 
የጳጉሜን አራቱ “የአምራችነት ቀን” የሕዝብ ምኞት፡፡ 
ሰላም ለሕዝባችን ለዜጎችም በጎ ፈቃድ፡፡                 

አምርቱ ፤ አትርፉ ፤ አትዝረፉ !



 አዲስ ዘመን   ቅዳሜ ጳጉሜን 4 ቀን 2015 ዓ.ም

ተናጋሪው ዶሴ
ፖለቲካና ወቅታዊ

ገጽ 10 

መጋቢት 09 ቀን 2014 ዓ.ም የፌዴራል 
ከፍተኛ ፍርድ ቤት ልደታ ምድብ ችሎት በተከሳሽ 
ላይ የመጨረሻውን ውሳኔ ለመስጠት በችሎቱ 
ተሰይሟል። ፍርድ ቤቱም በዚህ ቀን በዋለው ችሎት 
ክስና ማስረጃውን ከሕግ ጋር አገናዝቦ ደጉ በቀለ በ15 
(በአሥራ አምስት) ዓመት ፅኑ እሥራት እንዲቀጣ 
ሲል ውሳኔ አሳልፏል።   

 

ውሳኔ 

ሴተኛ አዳሪዎችን አነፍንፎ አዳኙ         
ሶሎሞን በየነ

ሴተኛ አዳሪዎችን አነፍንፎ አድኖ የከንፈር ወዳጅ 
ከማድረግ አልፎ፣ የትዳር አጋር ማድረግ ይቀናዋል። 
የከንፈር ወዳጆቹ አለፍ ሲልም የትዳር አጋሮቹ በሴተኛ 
አዳሪነት ሲሠሩ አድረው ያገኙትን ገንዘብ መጀመሪያ 
የሚያስረክቡት ለእሱ ነው።  የትም ከመሄዳቸው በፊት 
ለእሱ የእጅ መንሻ መቅረብ ግዴታቸው ነው። 

ይህ ሰው ያለምንም ሐፍረት እነዚህ ምስኪን ሴቶች 
ገላቸውን ቸርችረው ባመጡት ገንዘብ ያማረውን በልቶና 
ጠጥቶ ዘና፣ ፈታ ብሎ ይኖራል። የምግብ፤ የቤት ኪራይና 
ዕለታዊ ወጪው ጭምር ከእነዚህ ምስኪን ሴቶች 
በሚገኝ ገንዘብ የሚሸፈን ነው።  ይህ ሰው ገቢውንም 
ለማስፋት በሚል በርካታ ሴተኛ አዳሪዎችን በጓደኝነት 
የመያዝ ልምድ አለው። 

ይህ ሰው ወጣት ደጉ በቀለ ይባላል። መልከመልካምና 
የደስደስ ያለው ወጣት ነው። ጨዋታውም አይጠገብም። 
ይህ ተክለ ቁመናውና ጨዋታ አዋቂነቱ ብዙዎችን አፍዞና 
በፍቅር አደንግዞ በደጉ እቅፍ ውስጥ አኑሯቸዋል።    

ወጣት ደጉ የሴተኛ አዳሪ ሥራ እየሠራች እያለ 
ከተዋወቃት ደስታ ፀሐይ ጋር የፍቅር ጓደኝነት 
ጀምሯል። ጥንዶቹም በፍቅር ዓለም አብረው ክፉና 
ደጉን አሳልፈዋል። ሆኖም ደስታ ማታ ማታ አዳር ሴተኛ 
አዳሪነት ስትሠራ አድራ ጠዋት 2፡00 ገደማ ሁሌ ወደ 
ቤቷ ትገባለች። ጠዋት ወደ ቤቷ ስትገባ ወጣት ደጉ 
እግር በእግር ተከታትሏት ይገባና ገላዋን ሽጣ ያገኘችውን 
ገንዘብ ይቀበላታል። በዚህም ሁሌም ጠዋት ጠዋት 
ሥራ አድራ ወደቤት ስትገባ ተከታትሏት ገብቶ ገንዘብ 
“አምጪ” በሚል ሲጨቃጨቁ ጎረቤት ይሰማል። ይሁን 
እንጂ በመካከላቸው ፍቅር ስላለ እንዲህ እየተፋጩ፣ 
እየተጋጩ ዘለግ ላለ ጊዜ  በፍቅር ግንኙነት አሳልፈዋል።  

እንደ ሁልጊዜው ሁሉ የካቲት 16 ቀን 2013 ዓ.ም 
ማታ 12፡00 ሰዓት ገደማ፤ ደስታ ኩሏን ተኳኩላ፣ 
በሜካፕ ተውባ፣ አጭር ልብሷን ለብሳ ሴተኛ አዳሪነት 
ወደምትሠራበት ሳሪስ ንግድ ባንክ አካባቢ አመራች። 
በአንጻሩ በዚሁ ቀን ፍቅረኛዋ ደጉ ከአንድ ሞቲ ከተባለ 
ጓደኛው ጋር አደይ አበባ ዘንባባ አካባቢ አንድ ሁለት 
ሲሉ አምሽተው ሞቅ ብሏቸዋል። እንዲህ አንድ ሁለት 
እያሉ ሳያስቡት ሰዓቱ ነጉዷል። ከምሽቱ 5፡00 ሰዓት 
ገደማ ሆኗል። በዚህ ሰዓት ተከራይቶ የሚኖር ሰው በር 
ቆርቁሮ ክፈቱልኝ ማለት ይከብዳል። ያለው አማራጭ 
አልጋ ይዘው ማደር ነው። ይሁን እንጂ ጓደኛማቾቹ አልጋ 
ለመያዝ የሚበቃ ገንዘብ እጃቸው ላይ አልነበረም። 

ይሄኔ ደጉ ጓደኛውን አስከትሎ ፍቅረኛው ሴተኛ 
አዳሪነት ወደምትሠራበት ሳሪስ ንግድ ባንክ አካባቢ 
አቀኑ። በዚያም ፍቅረኛው ደስታ ብርድና ነፋሱን ችላ፣ 
የአልፎ ሂያጅ ሰካራም መንገደኛውን ስድብ ተቋቁማ፣ 
“ሌቦች አሁን ከአሁን ማጅራቴን አሉኝ” በሚል አካላቷ 
እያለቀ አስፓልት ዳር ቆማ ሥራ እየጠበቀች ያገኛታል። 
ፍቅረኛውን ሲያገኛት ጊዜው ምሽት 5 ሰዓት ከ30 ደቂቃ 
ገደማ ነበር። 

ደጉ ከፍቅረኛው ጋር ሰላምታ ከተለዋወጠ በኋላ 
“ገንዘብ ስጪኝ አልጋ ይዤ ልደር” ብሎ ይጠይቃታል። 
እሷም “ሥራ አልቀናኝም፣ አልሰጥህም” ትለዋለች። 
“ስጪኝ፣ አልሰጥህም” በሚል ፍቅረኛማቾቹ አንድ 
ሁለት ሲነጋገሩ፤ የደጉ ጓደኛ ሞቲ መሀላቸው ገብቶ 
“አንተም ተው! አንቺም ተይ! ብዙ አሳልፋችኋል” ብሎ 
ያስማማቸዋል።  

ከዚያም ወቅታዊ አለመግባባቱ ተፈትቶ 
ፍቅረኛማቾቹ ደጉና ደስታ እንዲሁም ሞቲ ሆነው 
ተያይዘው በዚያ ደረቅ ሌሊት አልጋ ለመያዝ ወደ ላፍቶ 
ድልድይ አስፓልቱን ይዘው በእግራቸው ያመራሉ። 
እንዲህ ሦስቱም አብረው አንድ ላይ እየተጨዋወቱ 
እየሄዱ እያለ ጫካ ያለበት አካባቢ ሲደርሱ፤ በመሀል 
ደጉ “ቅድም ለምንድነው ያመናጨቅሽኝ” በሚል 
ይደነፋባታል። ። እሷም “እዚህ ያመጣኸኝ ልትመታኝ 
ነው እንዴ?” ብላ መልስ ከመስጠት አልፋ “አንተ … 
እንትን” በሚል እላፊ ቃል ትሰነዝራለች።

ይሄኔ ደጉ ተበሳጭቶ ሊመታት ዞር ሲል፤ ደስታ ሮጣ 
ልታመልጥ ስትል (በሰዓቱ ደስታ አንገቷ ላይ እስካርፕ 
አድርጋና ኮፍያ ያለው ሹራብ ጃኬት ለብሳ ስለነበር) ደጉ 
እስካርፗን አፈፍ አድርጎ ይይዛታል። ከያዛት በኋላም 
አንድ ጊዜ በቦክስ ሆዷ ላይ ሲመታት “ዋይ!” ብላ መሬት 
ላይ ኩርምት ብላ ተቀመጠች። መሬት ላይ ቁጭ ስትል 
ግብረአበሩ ሞቲ አፏን በቀኝ እጁ አፍኖ ይይዛታል። 
ይሄኔ ስምና ምግባሩ ለየቅል የሆነው ደጉ፤ ደስታ ለብሳው 

በነበረው የሹራቧ ገመድ አንገቷን አንቆ ሲይዛት፤ እራሷን 
ስታ አይኗ ነጩ ተገልብጦ አረፋ እየደፈቀች መሬት ላይ 
ተዘርግታ ወደቀች። 

ግብረአበሩ ሞቲም ሞታለች በማለት አፍና 
አፍንጫዋን በስካርፗና በፎጣ አፍኖ ጠቀለላት። ከዚያም 
ደጉ ሕይወቷ እንዳለፈ ሲረዳ በቀኝ በኩል የታፋ ኪሷ 
ውስጥ የነበረውን 950 (ዘጠኝ መቶ ሃምሳ) ብር አውጥቶ 
ኪሱ ውስጥ አደረገ። 

ይህንን የወንጀል ድርጊት ጓደኛማቾቹ ከፈጸሙ 
በኋላ ደጉ ከወደኋላ በኩል የሟችን አስከሬን ደረቷ 
አካባቢ በሁለት እጁ ሲይዝ፤ ግብረአበሩ ሞቲ ደግሞ 
ሁለት እግሮቿን ይዞ እየጎተቱ በን/ስ/ላ/ክ/ ከተማ ወረዳ 
12 ክልል ልዩ ቦታው ላፍቶ ድልድይ በሚባል አካባቢ 
በሚገኝ የመስኖ ውሃ መውረጃ ቦይ ውስጥ አስከሬኑን 
በመጨመር ከአካባቢው ይሰወራሉ። 

ደጉ በነገታው ማለትም በ17/06/2013 ዓ.ም ጠዋት 
3፡00 ሰዓት ገደማ ሟች ተከራይታ ወደምትኖርበት ቤት 
አቀና። እሱም በእጁ የቤቱ ቁልፍ ስለነበረው ከፍቶ ገብቶ 
የሟች የሞባይል ቀፎ ቡና ረከቦት (የስኒ መደርደሪያ) 
ውስጥ ከተቀመጠበት አውጥቶ ይወስዳል። ልብሱንም 
ቀይሮ ይወጣል። የሟችንም ስልክ ለጉታ ታደሰ ለተባለ 
ግለሰብ በ300 (ሦስት መቶ) ብር ይሸጥለታል።

እንዲሁም የሟች የቤት አከራይ “ኧረ ደስታ ቤቷ 
ከቀረች ሰነባብታለች፤ እዚህ ሄጃለሁም አላለችኝም፤ 
አይተሀታል ወይ?” ብላ ደጋግማ ደጉን ትጠይቀዋለች። 
እሱም ደጋግሞ “አላየኋትም” የሚል ምላሽ ይሰጣታል። 
አከራይም “ለምንድነው ልጅቱን የማትፈልጋት” 
ትለዋለች። እሱም በምላሹ ፖሊስ ጣቢያ ሄዶ “ደስታ 
ፀሐይ የተባለችው ፍቅረኛዬ ጠፍታብኛለች” ብሎ 
እንዳመለከተ እና  የአፋልጉኝ ማስታወቂያ በየአደባባዩና 
ቤተእምነቱ እንደለጠፈ ይገልጽላታል። 

ይሁን እንጂ ደስታ “ለሥራ” ብላ ከቤቷ እንደወጣች 
ቀናቶች ነጉደዋል። ለስድስት ወር ያህል ተከራይታ ወደ 
ኖረችበት ቤቷም ዳግም አልተመለሰችም። ‹‹እዚህ ቦታ 
አየናት›› የሚል ሰውም አልተገኝም። በመጨረሻም 
ለፖሊስ በደረሰ ጥቆማ ከሞተች ከ10 ቀን በኋላ 
ማለትም በ25/06/2013 ዓ.ም ከቀኑ 6:00 ሰዓት ገደማ 
ከላይ በተገለጸው ቦታ የሟች አስከሬን ወድቆ ይገኛል። 
ፖሊስም የሟችን አስከሬን አስመርምሮ ሟች በሰው 
እጅ እንደተገደለች ከተረዳ በኋላ፤ ገዳዩ ማን እንደሆነ 
አነፍንፎ በመድረስ ለፍርድ ለማቅረብ የወንጀል ምርመራ 
ሥራውን ጀመረ። 

        የፖሊስ ምርመራ
ፖሊስ የሟችን ስልክ ማን ይዞ እየተገለገለበት 

እንደሚገኝ ባደረገው ሙያዊ ክትትል፤ አቶ ጉታ 
ታደሰ የተባለ ግለሰብ የሟችን ስልክ ይዞ እየተገለገለ 
እንደሚገኝ ይደርስበታል። ፖሊስም ግለሰቡን በቁጥጥር 
ስር አውሎ “ያልተገባ ጥቅም ለማግኘት ስትል ሟችን 
ገድለሃል” በሚል ክስ ያቀርብበታል። አቶ ጉታ በምላሹ 
ስልኩን ያገኘው ወንጀል ሰርቶ ሳይሆን ገዝቶ እንደሆነ 
ለፖሊስ ጠቁሞ፤ ስልኩን እንዴት እና ከማን እንደገዛ 

እንደሚከተለው ያስረዳል። አቶ ጉታ ሥራ ቦታው ላይ 
እያለ ደጉ በቀለ የተባለ ግለሰብ (ከዚህ ቀደም ሠፈራ 
አካባቢ ዓለም ግሮሠሪ ባር ማን ይሠራ የነበረና በዚህ 
ግሮሰሪ ሲዝናና የሚያውቀው ሰው)  ቼሪ የሚል ማርክ 
ያለው ሞባይል ይዞ መጥቶ ስልኩን ያዝና ብር አበድረኝ 
እንዳለው ይናገራል። እሱም “ገንዘብ የለኝም” ሲለው፤ 
ደጉም የቤት ኪራይ ደርሶብኝ ነው፣ ሞባይል የሚገዛኝ 
ሰው ፈልግልኝ ይለዋል። 

ይህን ባለው በሁለተኛው ቀን ደጉ ተመልሶ ወደ 
አቶ ጉታ ሥራ ቦታ በመሄድ፤ ከዚህ ቀደም ያሳየውን 
ስልክ “ግዛኝ፣ ቤት ኪራይ አልፎብኛል፣ የምበላውም 
የለኝም” ይለዋል። አቶ ጉታም “ብር የለኝም፣ አሁን ያለኝ 
300 (ሦስት መቶ) ብር ነው” ይለዋል። ደጉም “ሌላ ጊዜ 
ትጨምራለህ፣ ውሰደው” ብሎ ስልኩ ውስጥ ያለውን 
ሲም ካርዱን አውጥቶ ሞባይል ቀፎውን ይሰጠዋል። 
ጉታም 300 ብሩን ሰጥቶ ስልኩን ይቀበላል። 

ደጉም ሌላ ጊዜ መጥቶ ጉታን “ብር ጨምረኝ” 
ሲለው፤ “ከፈለግህ ብሩን መልስና ስልክህን ውሰድ” 
ብሎ ጉታ መልስ ይሰጠዋል። ከዛ በኋላ ተጠርጣሪው 
ግለሰብ መጥቶ እንዳልጠየቀውና ስልኩን ሟችን ገሎ 
ሳይሆን በገንዘቡ እንደገዛው ጉታ ለፖሊስ ያስረዳል። 
በተጨማሪም ተጠርጣሪው ግለሰብ ስልኩን በሸጠለት 
በነገታው ይኖርበት ከነበረው ሠፈራ አካባቢ “ሰው 
ጋር ተጣልቻለሁ” በሚል መልቀቁንና የመኖሪያ ቤት 
እቃውን ጭኖ ከባለቤቱ ጋር ወደ ሰበታ እንደሄዱ ጉታ 
ለፖሊስ ጥቆማ ይሰጣል። 

ሴተኛ አዳሪዎችን እያደነ የሚያገባው ደጉ፤ 
በተመሳሳይ ጫልቱ ጉዲሳ የተባለች ሴተኛ አዳሪ አግብቶ 
እንደ ንጹህ ሰው በሰበታ ከተማ ኑሮ መስርቷል። 
በዚያም ማንም እንደማያውቀውና የሠራውን ወንጀል 
እንደማይገልጥበት እርግጠኛ ነበር። ይሁን እንጂ 
ተጠርጣሪው በሰበታ ከተማ ከ27 ቀን በላይ ከፖሊስ 
ተሰውሮና ከሕግ አምልጦ መቀመጥ አልቻለም። ፖሊስ 
ባደረገው ክትትል በ24/07/2013 ዓ.ም ከጠዋቱ በግምት 
2፡00 ሰዓት ገደማ ጀሞ አካባቢ የተጠርጣሪውን ባለቤት 
ጫልቱን በቁጥጥር ሥር አዋለ። 

ተጠርጣሪ ደጉ በቀለ የት እንዳለ መርታ እንድታሳይ 
በፖሊስ ተጠይቃ፤ ፖሊሶችን እየመራች ሰበታ 
ተከራይተው ወደ ሚኖሩበት ቤት ያቀናሉ። ሆኖም 
ጫልቱ ከፖሊሶች ጋር የመኖሪያ ቤቷ ስትደርስ ባለቤቷ 
ደጉ ልብሱን ይዞ ከቤት ወጥቷል። የፖሊስ አባላትም 
ተጠርጣሪው ከአካባቢው እርቆ ሂዶ ዳግም ሳይሰወር 
እግር በእግር ተከታትለው ሰበታ መናኸሪያ ውስጥ 
በቁጥጥር ያውሉታል። ተጠርጣሪውም በፖሊስ ቁጥጥር 
ሥር ከዋለ በኋላ በሰጠው የእምነት ክህደት ቃል ከላይ 
የወንጀል ታሪኩ በተገለጸው መሠረት የወንጀል ድርጊቱን  
መፈጸሙን አምኖ ለፖሊስ ተናግሯል። 

የአዲስ አበባ ፖሊስ ኮሚሽንም ተጠርጣሪውን 
ከ27/07/2013 ዓ.ም ጀምሮ በቁጥጥር ሥር አውሎ፤ 
የተጠርጣሪዋን የእምነት ክህደት ቃል፣ የምስክሮችን 
የምስክርነት ቃል፣ የሟች አስከሬን የሕክምና ውጤትና 

የአማሟት ሁኔታ የሚያሳይ ምስሎችና መረጃዎች 
አደራጅቶ ዐቃቢ ሕግ በተጠርጣሪው ላይ ክስ 
እንዲመሰርትበት መረጃውን አቅርቧል።

    የሚስት የምስክርነት ቃል   
ከሦስት ዓመት በላይ በሴተኛ አዳሪነት እንደሠራች 

የምትናገረው ጫልቱ ጉዲሳ፤ ይህን ሥራ እየሠራች 
እያለ ከተጠርጣሪው ባለቤቷ ደጉ ጋር ይተዋወቃሉ። 
ትውውቃቸው ጠንክሮ ወደ ፍቅር ግንኙነት አደገ። 
ፍቅራቸውንም በአንድ ጣሪያ ሥር ለመኮምኮም 
በመወሰናቸው ተጠርጣሪው ደጉ፣ ጫልቱ ወደ 
ተከራየችው ቤት ገብቶ በአንድ ላይ ጋብቻ መስርተው 
መኖር ይጀምራሉ። 

ይሁን እንጂ ጫልቱ ባል አገባሁ ብላ ሴተኛ 
አዳሪነቱን መሥራት እንዳላቆመችና ባለቤቷም ይህን 
ሥራ እንድታቆም ግፊት አለማድረጉን ጠቁማ፤ እሷም 
ማታ ማታ ከቤት እየወጣች ሴተኛ አዳሪነት ስትሠራ 
አድራ ጠዋት ወደ ቤት ትመለሳለች። ጠዋት ጠዋት 
ባለቤቷ ደጉ ቤት ጠብቋት ከሠራችው ገንዘብ መቶ ብር 
ብቻ አስቀርቶ ሌላውን ይዞበት እንደሚሄድ ትናገራለች። 
እንዲሁም እሷ ማታ ለሥራ ስትወጣ ባለቤቷ ደጉ ደግሞ 
ማታ ማታ የሌብነት ወንጀል እንደሚፈጽም ጠቁማለች።      

እንዲህ ለሁለት ዓመት ያህል በን/ስ/ላ/ክ ከተማ 
ሐና ማሪያም ሠፈራ በመባል የሚታወቀው አካባቢ 
ባልና ሚስቱ ቤት ተከራይተው አብረው ከቆዩ በኋላ፤ 
ባለቤቷ ደጉ “ከሰው ጋር ተጣልቼ ሰው መትቻለሁ፤ 
ስለዚህ መኖሪያ ቤታችንን መቀየር አለብን” ብሎ ባለቤቱ 
ጫልቱን አሳምኖ በ27/06/2013 ዓ.ም ከጠዋቱ በግምት 
2፡00 ሰዓት ሲሆን፣ እቃቸውን በተሽከርካሪ ጭነው 
ወደ ሰበታ አቅንተው ቤት ተከራይተው በዚያ መኖር 
ይጀምራሉ። ለ27 ቀናት ባልና ሚስቱ በሰበታ ከተማ 
አብረው ከኖሩ በኋላ በ24/07/2013 ዓ.ም ጫልቱ 
በፖሊስ ቁጥጥር ስር መዋሏን ትናገራለች። 

በአጠቃላይ ተጠርጣሪው ሴተኛ አዳሪዎችን 
በፍቅር ጓደኝነት እንደሚይዝ፤ በሴተኛ አዳሪነት ሠርታ 
ያገኘችውን ገንዘብ እንደሚወስድባት፤ በሴተኛ አዳሪነት 
ስትሠራ በተመሳሳይ በዚህ ሥራ ላይ ሟች ደስታ ፀሐይ 
ስትሠራ እንደምታውቃት እንዲሁም ተጠርጣሪው ደጉ 
በቀለ በፖሊስ እስከተያዘበት ቀን ድረስ ባልና ሚስት 
ሆነው አብረው ሲኖሩ ይህን ወንጀል መፈጸሙን 
እንደማታውቅ ለፖሊስ ገልጻለች። 

ዐቃቤ ሕግ
በ1996 ዓ.ም የወጣውን የኢ.ፌ.ዴ.ሪ የወንጀል ሕግ 

አንቀጽ 671/2/ ሥር የተመለከተውን ድንጋጌ በመተላለፍ 
ተከሳሽ የማይገባውን ብልጽግና ለማግኘት ወይም 
ለሌላ ሰው ለማስገኘት በማሰብ ቀኑና ሰዓቱ በትክክል 
በማይታወቅበት  በ16/06/2013 እስከ 20/06/2013 
ዓ.ም ባለው ጊዜ ውስጥ ከላይ በተጠቀሰው ወንጀሉ 
በተፈጸመበት ቦታ ሟች ደስታ ፀሐይ የተባለችውን 
ግለሰብ ተከሳሽ ሆዷ ላይ በቦክስ ሲመታት መሬት ላይ 
ቁጭ ስትል፤ ያልተያዘው ግብረአበሩ አፏን በእጁ አፍኖ 
ሲይዛት፤ ተከሳሽ ሟች ለብሳው በነበረው የሹራቧ ገመድ 
አንገቷን አንቆ በመያዙ አረፋ እየደፈቀች ስትወድቅ፤ 
ያልተያዘው ግብረአበሩ ሞታለች በማለት አፍና 
አፍንጫዋን በስካርፕና በፎጣ ሲሸፍናት፤ ተከሳሽ ከሟች 
ኪስ ውስጥ 950 (ዘጠኝ መቶ ሃምሳ) ብር በመውሰድ 
ተከሳሽ ደረቷን፣ ያልተያዘው ግብረአበሩ ደግሞ ሁለት 
እግሯን በመያዝ ወደ ውሃ መውረጃ ቦይ ጥለዋታል።

 ከዚህ በኋላም ተከሳሽ ሟች መኖሪያ ቤት በመሄድ 
ንብረትነቱ የራሷ የሆነ ቼሪ የተሰኘ ሞባይል ወስዷል። 
በመሆኑም ተከሳሽ በዋና ወንጀል አድራጊነት ተካፋይ 
በመሆን በፈፀመው ከባድ የውንብድና ወንጀል 
ዐቃቤ ሕግ የሰውና የሰነድ ማስረጃ አደራጅቶ ክስ 
መስርቶበታል።  



ማረፊያ/ ትዝብት  
መዝናኛ

ዓለም አቀፍ 

መልካምሥራ አፈወርቅ 

   መቼም   ይሁን  የት በምንም  አጋጣሚ   አይቶ  
መታዘብ ፣  ታዝቦ   ማስተማር    ከተቻለ   እሰዬው  ነው።  
አንዳንዴ   የትዝብቱ   ዓላማ   ነቀፌታ  ብቻ  ከሆነ   ግን   
ለማንም  አይበጅም።  ይህ   አይነቱ  ልማድ   ከተራ ሀሜት  
አይዘልምና  ለአስተማሪነቱ   ሚዛን   አይደፋም ። 

    ዛሬ  ዓለማችን  በቴክኖሎጂ  ልቃለች ። የአንድ  
መስኮት  የመረጃ ልውውጥ ተደራሽነት  የብርሃን   ፍጥነት  
ያህል   የላቀ   ሆኗል።   እንዲህ  መሆኑ ኋላቀርነት  በነበር   
እንዲታወስ፣  የኋሊቱ ጊዜ   በዘመን ስልጣኔ  እንዲሰላ   
ያስችላል። ይህ  አጋጣሚ ሀገራት በንግድ ልውውጥ  
ኢኮኖሚያቸውን እንዲያልቁ  አስተዋጽኦው  የጎላ ነው። 

   የንግድ ልውውጥን  ካወሳን  ዘንድ  የምርትና  
አምራቾችን  ሚና  ልናነሳው  ግድ  ይለናል። ይዘቱ ካለ  
የመገኛው   ምንጭ   መጠቀሱ  አይቀሬ ነው። አንድ ምርት 
የራሱን ስያሜና መለያ ይዞ ለገበያ እንዲበቃ የአምራቹ 
እጆች ያርፉበታል። በእኔ ዕምነት   ዓመታትን  ተወዳጅ ፣  
ተመራጭ ሆኖ    እንዲዘልቅ   ስሙን  እንዲመጥን ደግሞ    
‹‹ታማኝነት››   መርህ    ሊሆነው   ግድ ይላል። 

    ዛሬ  ዕለቱን  በአምራችነት ቀን  አስበነዋልና  
ከስራው  ሊነጣጠል  ስለማይገባው   የታማኝነት ጉዳይ    
እንታዘባለን። ‹‹እነሆ!››  ከጥቂት  ቀናቶች በኋላ  አዲሱን  
ዓመት  ልንቀበል ነው ።  እንዲህ   እንደአሁኑ  ዓውደ ዓመት  
በመጣ  በዓል  በደረሰ ጊዜ  ሸመታው ፣ የምርት ውድድሩ  
ይደራል። አምራቾች  በተለየ ትኩረት  ምርቶቻቸውን  
ይዘው  ለገበያ  ይቀርባሉ ። ሸማቹም ያሻውን መርጦ 
የሚበጀውን  ይገበያል ። 

    ይህ አይነቱ እውነታ  ዓመታትን  በዚህ መልኩ  
ቀጥሏል። ገበያና ገበያተኛው ሲገናኝ  ግን  ጉዳዩ 
ገንዘብና ግብይት  ብቻ አይሆንም። ስለዕቃዎቹ ምንነት  
ዓይኖች በጥንቃቄ ያማትራሉ።  እጆች  ጥራትን   እየለዩ   
ይዳስሳሉ፣  ልቦናም  ሁሉን  ከሚዛን አስቀምጦ  የተሻለውን   
ያወዳድራል። 

   ነጋዴው  ደንበኞችን  የሚቀርብበት አግባብ በራሱ  

ስልት ይሁን እንጂ ገበያተኛው ስለግዥው  የሚያማትርበት 
ዓይን ለየት ይላል። እንዲያም ሆኖ    ስለዕቃዎቹ  
ምንነት ማረጋገጫን  መሻቱ አይቀርም። ለዚህ እውነታ 
የመጀመሪያው እማኝ ምርቱን ይዞ ለገበያው የሚቀርበው 
አካል ይሆናል። ስለያዛቸው  ዕቃዎች ጥራት፣ ጥንካሬና  
ተመራጭነት ፣ በአግባቡ ማረጋገጡ  የተለመደ ነው። 

    አቅራቢው ምርቱን  ለገበያ አውጥቶ  ‹‹እነሆኝ!›› 
ሲል  ትኩረቱ  ገንዘብ ማግኘቱ ላይ  ብቻ አይሆንም። 
ከምንም  በላይ ስያሜውን  የሚሸከም  ስሙን እንደያዘ 
ያለስብራት፣ ዕንቅፋት መራመድን ይሻል።  ስለሚሸጠው  
ዕቃ ተመራጭነት  በዝርዝር ሲያስረዳም ቢፈተን 
የማይወድቅበትትን ፣ ቢፈተሸ የማያፍርበትን   እርግጠኝነት   
አስከትሎ  ነው። 

   በእርግጥ  ሁሉም  የንግድ   ሰው   በዚህ  ማንነት  
ይገለፃል  ማለት  አይደለም። እንዲህ   አይነቱ ነጋዴ  
በአቋሙ ለመጽናት     የታማኝነቱ   ሌላ   እማኝ  ይኖረዋል።    
ዕቃውን  ለሽያጭ   ሲያቀርብ   አምኖ   የተቀበለውን   
አምራች  እሱም በተራው  ያምነዋል ። የምርቱን ጥራት፣ 
የዕድሜና  ጥንካሬውን እውነታ በማሳያነት  ማረጋገጡ  
አይቀሬ ነውና። 

   ይህ አይነቱ የታማኝነት መሰረት እየጸና  ከሄደ 
ነጋዴው  ለሸማቹ  አምኖ፣ ተማምኖ  ይሸጣል።   ገዢው  
የግል    ተጠቃሚ  ከሆነ   በእጁ  የገባውን ዕቃ ውሎ  አድሮ  
ያየዋል ።  በሌላ  ጎን  ዕቃውን    የወሰደው  አካል  አትራፊ  
ነጋዴ     ከሆነ   ስለ   ዕቃው   ምንነት   ተማምኖ  ለሌሎች  
በዕምነት  ይሸጣል። 

   እንዲህ አይነቱ  ጥብቅ   ሰንሰለት   ገበያውን  
በአመኔታ  የሚመራ በመሆኑ  ጤነኛ መሰረት አለው።  
ምርቶች   ስያሜቸውን   ይዘው  እንዲቀጥሉ  ያስችላል። 
በዚህ  ሂደት  ሸማቾች  በገንዘባቸው  ጥራትን   ከእርካታ  
ይገዛሉ። በዚህ መስመርም ታማኝነት ይጎለብታል።  
ምርትና  አምራቹ፣ ሻጭና ገዢው  በወጉ ይገናኛል። ይህኔ  
የሀገርና  ወገን  ተጠቃሚነት  ጎልቶ ይወጣል።  

    አንዳንዴ ግን   በገበያው  መስመር   ታማኝነት  
ይሉት  እውነታ  ቃሉ ይሰበራል። ከአምራቹ  ጀምሮ   

እስከተረካቢ  ነጋዴው  ያለው   ሂደት  በሀሰተኛነት 
ይነግሳል፤  ምርት  በተመሳስሎ  ተለውሶ  ገበያውን ሲመራ  
ለሽያጭ  የሚቀርቡ ግብዓቶች ስያሜያቸው ብቻ ይቀራል። 

   ብዙ ጊዜ የታዋቂ  ምርቶች ስምን የያዙ ሸቀጦች 
ገበያውን ሲቆጣጠሩት ይስተዋላል። እነዚህ  ይዘቶች  
ምንአልባትም  የሀገር ውስጥ ብቻ ላይሆኑ ይችላሉ። 
በዓለም አቀፍ  ደረጃ  ዕውቅናን  ያገኙና ተመራጭነታቸው  
የጎላ ምርቶች  ጭምር  እንጂ። 

  በዚህ አጋጣሚ ገበያ ላይ  የሚውሉ ምርቶች 
የሚዘጋጁት በተለየ ጥንቃቄና ስልት ነው ። ዕቃዎቹ 
ታይተው፣ ተዳሰው እንዳይለዩ የፈጠራ እጆች 
ይጠበቡባቸዋል። ማሸጊያዎቸው ፣ ፍጹም በሚባል ዘዴ  
ከዋናው ምርት እንዲመሳሰሉ ይሆናል። 

   ምርቶቹ  በዓይነት ፣ በይዘት  መንትያ  እስኪመስሉ 
ተዋደው  ለገበያ ይቀርባሉ። ይህ ከመሆኑ በፊት   በላያቸው 
የሚለጠፈው  የስያሜ  መለያ ገበያውን  በእጥፍ  የሚማርክ  
ይሆናል።  የቻይናውን ለአሜሪካ፣ የአሜሪካውን ለጣሊያን፣  
ለሚክሲኮ  ወዘተ  እያሉ መሰየም  የምርጫ ሁኔታ  ብቻ  
ነው። 

    በሰዎች ዘንድ  እውቅና የተሰጣቸው  ዝነኛ   ምርቶች  
በገፍ ሲገኙ   ከዚሁ  ተያይዞ  የሚሰጣቸው  አነስተኛ የዋጋ  
መጠን  ገበያውን   ፈጥኖ  ለመቆጣጠርና      እጥፉን     
ትርፍ   ለማጋበስ  አይነተኛ መንገድ ነው። 

    ሁሌም በገበያው  ሂደት  አመኔታ  ከተጣሰ 
የማይሆን፣  የማይደረግ የለም። ዕውቀታቸውን  ላልተገባ  
ዓላማ  የሚጠቀሙ  አንዳንዶች  ስለገንዘብና ጥቅም    ብዙ   
ይሆናሉ። እጅግ  አስከፊው  ጉዳይ ግን እንዲህ አይነቱ እጅ  
ከዚህ  አልፎ ወደ ምግብ ሸቀጥ  የተሻገረ ጊዜ  ነው። 

   ብዙ  ጊዜ በታዋቂ ምርቶች ስያሜ  ገበያውን 
የሚሞሉ ሸቀጦች የሸማቹን ደካማ ጎኖች ግብ የሚያደርጉ  
ናቸው። የሚፈለገው  ዕቃ  ከገበያ በጠፋበት አጋጣሚ  
ዋጋቸውን  በማይታመን   ዝቅታ  አስቀምጠው  በድንገት  
ይከሰታሉ። ይህ  አጋጣሚ ታዲያ  ዓይንና ጆሮ  ለመሳብ  
ጊዜ አይፈጅበትም።  ከግብአቱ   መጥፋት  ጋር ተያይዞ  
የዋጋው  አነስተኛ  መሆን  ገበያውን  ፈጥኖ   ያሸንፋል። 

    በማይታመን  ስልት ምርትን  አመሳስለው የሚሸጡ 
አንዳንዶች ህሊና ይሉትን አያውቁም። የሚያቀርቡት 
ምርት ገበያውን እስከያዘ  ድረስ  ያሻቸው ድረሰ ይጓዛሉ። 
ጊዜያቸው ያለፈባቸው ፣ የህጻናት ምግቦችና  የወተት 
ዱቄት ለዚህ  ድርጊታቸው ዋንኛ መሳሪያ  የሚሆንበት  
አጋጣሚ የሰፋ ነው።   

   ይህ ምግብና ወተት  ጊዜን  ካስቆጠረበት   ማሸጊያ  
ተገልብጦ   ምርትና የአገልግሎት ማብቂያው  በጥንቃቄ  
ወደተዘጋጀለት ተመሳሳይ  ቁስ ተዛውሮ ለገበያ ይዘጋጃል። 
ሽያጩ የሚከወነው ቀድሞ   ከነበረው እውነተኛው   ምርት 
ባነሰ ዋጋ ነውና  ፈላጊው  በእጅጉ  ይበረክታል። 

    ‹‹ወዳጆቼ!››  እዚህ ላይ ልብ  ሊባል የሚገባው  
ስለገንዘብ  ሲባል የሚከተለውን የሕይወት ጥፋት ነው።  
ባብዛኛው  ይህ አይነቱ  ድርጊት የሚፈጸመው  በመንደር 
ውስጥ  በሚዘጋጅ ድብቅ  ስፍራ ነው ሊባል ይችላል ። 
ይሁን እንጂ በተመሳሳይ  በፋብሪካዎች   ደረጃ ጭምር  
እንደሚከውን ማስረጃዎች ይጠቁማሉ። 

    ይህ ስልት በአብዛኛው፣ ዘይት፣ ብስኩት ፣ ዱቄትና  
የመሳሳሉ ግብዓቶች ላይ  የሚከወን ነው። አንዳንድ 
ስግብግብ ነጋዴዎች  ገበያውን  ለመሻማት  ደብቀው 
የሚከዝኗቸው ምርቶችም  ጊዜ  አልፎባቸዋል ተብለው 
አይወገዱም። እያንዳንዱ  ሸቀጥ  በራሱ  ባህርይና ይዘት  
እየተለየ   ከሌሎች  በመዋሀድ ለገበያ ይቀርባል። 

   ምግብ ነክ የሆኑ  ሸቀጦች ወደ  ገበያው  ሲገቡ   
የተለመደው  የማሳሳቻ ስልት ተለጥፎባቸው  ነው። ራስ 
ወዳድነት ሆኖ እንጂ   አምራቾችም  ይሁኑ አትራፊ ነጋዴዎች   
በታማኝነት  ገበያውን ቢመሩ   ወረታቸው አይጎድልም። 
ላልተገባ   ትርፍ  ሲባል  የሚደረግ  ስግብግብነት  ለግለሰቡ 
ትርፍ  ለአሀገርና ወገን    ኪሳራን   ያስከትላል። 

  ታማኝት የታከለበት  ግብይት ሁሌም   ጤናማ  ነው።  
ይህ  እሳቤ ዕውን ሲሆን   አገር  በሥርዓት  ታድጋለች።   
ሸማቹ   ያሻውን   ያገኛል። ያልታመመ  ምርት  በወጉ      
ይደርሳል። አለመታመን፣  ከራስ አልፎ ሀገር  ፣ወገንን  
አህጉር   ዓለምን የሚጎዳ ነው ።  መታመን፣  መተማመን  
ግን  ፣  ትውልድ  ያስቀጥላል። ከማንነት  ህሊና  ያሳድራል። 

አምራችነት - በታማኝነት  

በጋዜጣው ሪፖርተር

   የሰሜን ኮሪያው መሪ ኪም ጆንግ ኡን አዲስ ሰርጓጅ 
መርከብ አስመርቀዋል። ፒዮንግያንግ እንደምትለው 
አዲሱ ሰርጓጅ መከርብ የኒውክሌር ጦር መሣሪያ 
የመሸከም አቅም ያለው ነው።

  የሀገሪቱ ብሔራዊ ጣቢያ እንደዘገበው አዲሱ 
ሰርጓጅ መርከብ የሀገሪቱን የኒውክሌር አቅም “በፍጥነት” 
ከፍ ያደርገዋል። ሰሜን ኮሪያ ለረዥም ጊዜ ኒውክሌር ጦር 
መሣሪያ ተሸክሞ መንቀሳቀስ የሚችል ሰርጓጅ መርከብ 
የመገንባት ዕቅድ ነበራት።

ብሔራዊው ጣቢያ በለቀቃቸው ፎቶዎች ላይ ኪም 
በባሕር ኃይል መኮንኖች ተከበው፤ ከአንድ ግዙፍ ሰርጓጅ 
መርከብ አጠገብ ተቀምጠው ይታያሉ። ጥቁርና ግዙፍ 
ሰርጓጅ መርከብ ነው ኒውክሌር ተሸክሞ መንቀሳቀስ 
እንደሚችል ቢቢሲ ዘግቧል። 

  ኪም፤ ለበርካታ ዓመታት ይህን ሰርጓጅ መርከብ 

የመሥራት ሕልም ነበራቸው። የኒውከሌር ጦር መሣሪያ 
ፕሮግራማቸው ትልቅ አካል አድርገውም ይቆጥሩታል። 
ሰርጓጅ መርከቦች ከሰጠሙ በኋላ ያሉበትን ሥፍራ 
መለየት ከባድ ነው። ይህ ማለት ፒዮንግያንግ ያሏት 
የየብስ ጦር መሣሪያዎች ቢወድሙ ከባሕር ጥቃት 
መሰንዘር ትችላለች ማለት ነው።

   ነገር ግን ይህ ሰርጓጅ መርከብ ሥራ ይጀምር 
አይጀምር የሚታወቅ ነገር የለም። ሰሜን ኮሪያ ይህ 
መርከብ የኒውክሌር ጦራ መሣሪያ መተኮስ ይችላል 
ወይ የሚለውን ሙከራ ይፋ አላደረገችም። የሰሜን 
ኮሪያው መሪ በያዝነው የአውሮፓውያኑ ወር የሩሲያውን 
ፕሬዚደንት ፑቲን ሊያገኙ አቅደዋል።

    የዩናትይትድ ስቴትስ ባለሥልጣናት እንደሚሉት 
ሁለቱ መሪዎች የሚገናኙት ኪም ለፑቲን በዩክሬን ጦርነት 
ጥቅም ላይ የሚውል የጦር መሣሪያ ለማቅረብ ነው። 
በምትኩ ሰሜን ኮሪያ ከሩሲያ እጅግ ዘመናዊ የሆኑ የጦር 
መሣሪያዎችን ልትወስድ ትችላለች የሚል ስጋት አለ።

በጋዜጣው ሪፖርተር 

ኡጋንዳ ከእአአ 2014 ጀምሮ ለገበያ የሚቀርቡ 
እንስሳትን ለማደለብ የጸረ ኤችአይቪ መድሃኒት ጥቅም 
ላይ ሲውል ቆይቷል ተብሏል። የኡጋንዳ ብሔራዊ 
መድኃኒት ባለሥልጣን የጸረ ኤችአይቪ መድኃኒቱ 
እንስሳት ለማፋፋት ጥቅም ላይ መዋሉን እያወቀ ለሕዝብ 
ማስጠንቀቂያ አልሰጠም የሚል ክስ እንደቀረበበት ቢቢሲ 
ዘግቧል። 

 የተቋሙ ከፍተኛ መድኃኒት መርማሪ አሞስ 
አቱማንያ በፓርላማ እንደተናገሩት፣ ለኤችአይቪ 
ሕሙማን የሚሰጠው መድኃኒት አሳማ እና ዶሮ ለማደለብ 
እና ለማከም ውሏል። የእንስሳቱን ሥጋ የሚመገቡ ሰዎች 
ከሥጋው ጋር መድኃኒቱን ሰውነታቸው ውስጥ ሲገባ 

መጠኑ አነስተኛ ቢሆንም አደገኛ መሆኑን ተናግረዋል። 
ይህንን ከተናገሩ በኋላ የኡጋንዳ ብሔራዊ መድኃኒት 

ባለሥልጣን የመርማሪውን ንግግር ለማጣጣል ሞክሯል። 
ባለስልጣኑ ጤና ላይ ጉዳት ቢያስከትል ኖሮ ለሕዝብ 
ያሳውቅ እንደነበር ገልጿል። መድኃኒት ላይ ቁጥጥር 
ማድረግ ኃላፊነቱ ቢሆንም እንስሳት ምን ተመገቡ 
የሚለው የመቆጣጠር ኃላፊነት እንደሌለው ገልጿል።

በማኬሬሬ ዩኒቨርሲቲ የተሠራ ጥናት እንደሚያሳየው፣ 
ከሦስት እጥፍ በላይ በዶሮ ውስጥና 50 በመቶ አሳማ 
ውስጥ የኤችአይቪ መድኃኒት ተገኝቷል። ሥጋው ለናሙና 
የተወሰደው ከመዲናዋ ካምፓላና ሊራ ከተባለች ከተማ 
ገበያዎች ነው። 

   መርማሪው በምክር ቤት ባደረጉት ንግግር፣ 
ብሔራዊ ተቋሙ በ2014 በእንስሳት ማደለቢያ ስለ 

ኤችአይቪ መድኃኒት ጥቅም ላይ መዋል ምርመራ 
አድርጓል።

   ሆኖም የሀገሪቱን የምግብ የውጭ ገበያ ላለመጉዳትና 
“ነገሩን ላለማጋነን” ሲል ለሕዝብ ሳያሳውቅ ቀርቷል። 
“ሁኔታውን መቆጣጠር የምንችልበት ሌላ መንገድ 
ለማግኘት እየሞከርን ነበር” ብለዋል።

 የዩኒቨርሲቲው ጥናት እንደሚያሳየው መድኃኒቱ 
የተሰጣቸው አሳማዎች በፍጥነት ያድጋሉ፣ ይፋፋሉ፣ 
ቶሎም ይሸጣሉ። ሥጋውን ለሚበሉና በኤችአይቪ 
ለሚያዙ ሰዎች ከፍተኛ ችግር እንደሚፈጥር መርማሪው 
ገልጸዋል።

“ሥጋውን መብላት ሰውነት እነዚህን መድኃኒቶች 
እንዲላመድ እና እንዲቋቋም ያደርጋል። ለወደፊት 
መድኃኒቱን መውሰድ ሲያስፈልግ መድኃኒቱ አልሠራም 

ይላል” ሲሉ አብራርተዋል።
 የተባበሩት መንግሥታት እንደሚለው በኡጋንዳ ወደ 

አንድ ነጥብ አራት ሚሊዮን ሰዎች የኤችአይቪ ቫይረስ 
በደማቸው ይገኛል።

የኡጋንዳው ብሔራዊ ተቋም ምርመራ ሲያደርግ 
የደረሰበት መድኃኒቱ የዶሮዎችን ‘ኒውካስል’ ሕመም፣ 
‘ስዋይን ፊቨር’ እና በአሳማ ‘ፒግ ኢቦላ’ የተባሉ ሕመሞችን 
ለማከም እንደሚውል ነው።

  “መድኃኒቶቹ አደጋ ቢያስከትሉ ለሕዝብ እናሳውቅ 
ነበር” ሲሉ ለምን መረጃውን ለሕዝብ እንዳላሳወቁ 
የተቋሙ ቃል አቀባይ አስረድተዋል።

 “የኡጋንዳውያንን ጤና ከመጠበቅ ወደኋላ አንልም” 
ሲሉም አክለዋል። ከዚህ ቀደም መድኃኒት ያላግባብ 
ጥቅም ላይ ያዋሉ መታሰራቸውንም ተናግረዋል።

ኪም ጆንግ ኡን ኒውክሌር መሣሪያ የሚሸከም ሰርጓጅ መርከብ አስመረቁ

   ባለፈው የአውሮፓውያኑ ዓመት በርካታ 
የሚሳዔል ሙከራዎች ያደረገችው ሰሜን ኮሪያ ዘንድሮም 
በተመሳሳይ ሙከራ ማድረጓን ተያይዛዋለች። ኪም ጆንግ 

ኡን በተለይ ከቅርብ ዓመታት ወዲህ በርካታ የባለስቲክ 
እና ክሩዝ ሚሳዔል ሙከራዎችን በአካል ተገኝተው 
ታድመዋል።

በኡጋንዳ እንስሳትን ለማደለብ የጸረ ኤችአይቪ መድሃኒት ጥቅም ላይ ውሏል ተባለ

       መጋቢ አዕምሮ
ማህበራዊ

አስናቀ ፀጋዬ

አምራችነት ትርጉሙ ፈርጀ ብዙ ነው። በኢኮኖሚው 
ዘርፍ ብቻ የሚገለፅ አይደለም። በርግጥ ስለአምራችነት 
ሲወራ በኢኮኖሚያዊ እንቅስቃሴ ውስጥ ያሉ መገለጫዎቹ 
አብረው ይነሳሉ። የአምራችነት ፅንሰ ሃሳብ በአብዛኛው 
የሚመነጨውም ከዚሁ የኢኮኖሚ እንቅስቃሴ ጋር 
በተያያዘ ነው። ሆኖም አምራችነት ከኢኮኖሚ ውጭ 
በሌላ አቅጣጫም ሊታይ ይችላል። ለምሳሌ ሙዚቃና 
ፊልም አንዱ የአምራችነት ዘርፍ ነው። 

ወደ ኢኮኖሚ ዘርፍ ሲመጣ ደግሞ ለቁጥር የሚታክቱ 
የአምራች አይነቶችን መጥቀስ ይቻላል። ከነዚህ ውስጥ 
በዋናነት የግብርና ምርት አምራቾች፣ የኢንዱስትሪ 
ውጤቶች አምራቾች እንዲሁም የፋብሪካ ምርቶች 
አምራቾች ይገኙበታል። ኢትዮጵያም በአብዛኛው 
ኢኮኖሚዋ በግብርና ላይ የተንጠለጠለ እንደመሆኑ 
የግብርና ምርት አምራቾች በብዛት የሚገኙባት ሀገር 
ናት። የፋብሪካ ምርት አምራቾች ደግሞ ሁለተኛውን 
ደረጃ ይይዛሉ። 

መቼም ስለአምራችነት ሲነሳ በተደጋጋሚ ‹‹አምራች 
ዜጋ ለማፍራት›› እየተባለ ለረጅም ጊዜ በመንግሥት 
ሲነገር ያልሰማ የለም። ይህ የተባለው ያለ ምክንያት 
አይደለም። ዜጎች በእውቀት ከበለፀጉ በሁለንተናዊ መልኩ 
አምራች መሆን ስለሚችሉና ሀገራቸውን የመለወጥ አቅም 
ስለሚኖራቸው ነው። ዜጎች በክህሎት ከደረጁ ከራሳቸው 
አልፈው ለሀገራቸውም ጭምር መትረፍ ስለሚችሉ 
ነው። ስለዚህ አምራች ዜጋ ለመሆን እውቀትና ክህሎት 
እጅግ አስፈላጊ እንደሆነ ለመረዳት አያዳግትም። 

የሆነው ሆኖ አምራችነት የግለሰብ፣ የህብረተሰብ፣ 
የማህበረሰብና የሀገርን ኢኮኖሚ እንደሚያሳድግ ከግምት 
ውስጥ በማስገባት ቀን ተሰይሞለት ዛሬ ጳጉሜን 4 
ቀን 2015 ዓ.ም ‹‹የአምራችነት ቀን›› ሆኖ ይዘከራል። 
ቀኑን መዘከር ብቻ ግን ፋይዳ የለውም። ሁሉም 
ዜጎች በየተሰማሩበት የሥራ መስክ አምራች እንዲሆኑ 
ይጠበቃል። ያኔ ነው ግለሰብ፣ ህብረተሰብ፣ ማህበረሰብና 
ሀገር የሚለወጠው። ለመሆኑ እርስዎ በተሰማሩበት 
የሥራ መስክ አዲስ ሥራ ጀምረው እንዴት አምራች 
መሆን ይችላሉ? 

1ኛ. ሌሎች ሲስገበገቡና ሲሯሯጡ እርስዎ 
ይፍሩ። ሌሎች ሲፈሩ እርስዎ ይድፈሩ 

በተለይ ወጣቶች ከማንኛውም ሰው በቁም ነገር 
ሊወስዱት የሚገባው ምክር ልዩ መሆኑን ነው። ሰዎች 
እንደ ትክክለኛ አመለካከት የተቀበሉትን ነገር መቃወም 
አለባቸው። ሌሎች ሰዎች የሚያደርጉትን በመመልከት 
ከእነርሱ በተቃራኒ ማድረግ ይኖርባቸዋል። ይህንን 
ማድረግ ታዲያ ለምን አስፈለገ? በዓለም ላይ ያሉ ብዙ 
ሰዎች እያሰቡ ስላልሆነ ሁሉም ሰው ከሚያደርገው ነገር 
በተቃራኒ ማድረግ የግድ ስለሚል ነው። በዓለም ላይ 
ያሉ በርካታ ሰዎች አዕምራቸውን ለመጠቀም ይቸገራሉ። 
ስለዚህ አብዛኛውን ጊዜ የሚያደርጉት ነገር በማህበረሰቡ 
ዘንድ ማረጋገጫ የተሰጠውን ነገር ብቻ ነው። ይህም 
ስህተት ላይ ይጥላቸዋል።   

ለምሳሌ ብዙ ሰዎች የአክሲዮን ዋጋ ሲያሻቅብ 
ብቻ ነው በአክሲዮኖች ላይ ገንዘባቸውን የሚያፈሱት። 
በሚያሳዝን ሁኔታ ግን ብልጥ ግለሰቦች የዛን ጊዜ 
ነው አክሲዮናቸውን የሚሸጡት። ሕዝቡ ለመግዛት 
ሲስገበገብ እነርሱ ይሸጣሉ። ሕዝቡ ለመሸጥ ሲረባረብ 
ደግሞ እነርሱ ይገዛሉ። ስለዚህ የተለመደው ዓይነት ሰው 
ከሆኑ ስኬታማ መሆን አይችሉም። ስለዚህ ከሌሎች 
ሰዎች ተቃራኒና ለየት ያሉ ይሁኑ። ሰው የሚያደርገውን 
ነገር ይመልከቱ ከዛም ከሁሉም ሰው በተቃራኒ ያድርጉ። 
ነገሮችን በተለየ መንገድ ለማየት ይሞክሩ፡፡

2ኛ.ትዕግስት ይኑርዎ
ምንም ዓይነት ችሎታና እውቀት ቢኖርዎ ወይም የፈለገ 

ጥረት ቢያደርጉ አምራችና ስኬታማ ለመሆን ትዕግስት 
ያስፈልግዎታል። ጊዜም ይወስድብዎታል።  በዓለማችን 
ላይ ያሉ አብዛኛዎቹ ሰዎች ድሆችና ያልተሳካላቸው 
ቁጥር አንድ ምክንያት ምን ይመስልዎታል? አስቸጋሪ 
ጊዚያትን በትዕግስትና በፅናት ማለፍ ባለመቻላቸው 
ነው። እርስዎም ታጋሽ መሆን አለብዎት። ያለበለዚያ 
ወደ ስኬትና ምርታማነት የሚወስደውን አስቸጋሪና 
ረቂቅ መንገድ ማለፍ አይችሉም። ታላላቅ ነገሮች ጊዜ  
ይወስዳሉ። ለውጦች ጊዜ ይፈጃሉ። 

3ኛ. ከእርስዎ ከተሻሉ ሰዎች ጋር ይወዳጁ 
ከእርስዎ ባህሪ የተሻለ ባህሪ ያላቸው ሰዎችን ወይም 

ጓደኛዎን ይምረጡና የእነርሱን ባህሪ ይላበሱ። ወጣቶች 
ከሌሎች ሰዎች በበለጠ የሚያደርጉት አንድ ነገር ከሌላው 
ጋር ግንኙነት መመስረት ነው። እንዳለመታደል ሆኖ ግን 
አብዛኛዎቹ ወጣቶች ጓደኛ አመራረጥ አያውቁበትም። 
ከማን ጋር መቆራኘትና ከማን ጋር መኖር እንዳለባቸው 
አይገነዘቡም። 

ስለዚህ እዚህ ጋር ቆም ይበሉና አብዛኛውን ጊዜ 
ከማን ጋር እንደሚያሳልፉ ያስቡ። ሁልጊዜ አብረዎት 
የሚውሉ አምስት ሰዎችን ስም ዝርዝር ይፃፉ። 
አብዛኛውን ከእርስዎ ጋር የሚያሳልፉትን እነዚህን 
አምስት ሰዎች የዛሬ አምስት ዓመት የት ሊደርሱና ምን 
ሊሆኑ እንደሚችሉ በዓይነ ህሊናዎ ይሳሉ። በሚያሳዝን 
ሁኔታ እርስዎም የእነርሱ እጣ ፋንታ ነው የሚደርስዎ 
ማለት ነው። ስለዚህ የእርስዎ ማንነት የሚወሰነው 
በጓኞችዎ ነው። 

ይህን እውነታ ለማረጋገጥ በጣም ቀላል ነው። 
ወዳጆችዎ ለለውጥ የማይተጉና ስለሕይወት አወንታዊ 
አመለካከት ከሌላቸው እርስዎ ለለውጥ ፍላጎት ያለዎትና 
ስለሕይወት አወንታዊ አመለካከት ያለዎ ሊሆኑ 
አይችሉም። ጓደኞችዎ ከእርስዎ የበለጠ የማያውቁ 
ከሆኑ እርስዎም ቢሆኑ ከእነርሱ የተሻሉ አዋቂ ሊሆኑ 
አይችሉም። ስለዚህ አሉታዊ ከሆኑና ምንም ለለውጥ 
ተነሳሽነት ከሌላቸው ጋር ያለዎን ግንኙነት ያቁሙ። 
ጓደኞችዎን በጥንቃቄ ይምረጡ። ጓደኛ ካጡ ብቸኝነትዎን 
ይምረጡ። 

4ኛ. ሰዎች እንደጎተትዎ አይሂዱ 
አይሆንም! ካላሉ በስተቀር ጊዜዎን ሊቆጣጠሩ 

አይችሉም። ሌሎች ሰዎች በሕይወትዎ ምን ማድረግ 
እንዳለብዎና የሕይወት ግብዎ ምን መምሰል እንዳለበት 
ሊነግርዎት አይገባም። የቦታው ምን ይታይዎታል? 
የሚያሳንፉና የሚያታልሉ ነገሮች ናቸው አይደል! 
ማህበራዊ ሚዲያ፣ ቴሌቪዥን፣ ፊልም፣ ጭፈራ፣ ድግስ፣ 
ዝግጅት፣ ትርኢት….. ወዘተ ሁሉ በጣም የሚያማልሉና 
የሚዘናጉ ግን ደግሞ ምንም ጥቅም የሌላቸው ነገሮች 
ናቸው። ስለዚህ ሰው እንደጎተተዎና እንደሳበዎ አይሂዱ። 
አይሆንም! ፣እምቢ! ፣ ሥራ አለኝ!፣ አይመቸኝም ማለትን 
ይልመዱ። አብዝተው እንዲህ ባሉ ቁጥር የሚያሳንፉና 
ከእቅድ የሚያስተጓጉሉ ነገሮች ይቀንሳሉ። በዚህም 
አብዛኛውን ጊዜዎን በሚጠቅሙ ነገሮች ላይ ማሳለፍ 
ይችላሉ።      

5ኛ. ያለዎት አእምሮ በቂ ነው፤ ከእርስዎ 
የሚጠበቀው መመሪያ ማክበር ብቻ ነው

ከሌሎች የበለጠ ብልጥ አዋቂና አስተዋይ መሆን 
አይጠበቅብዎትም። ነገር ግን ከሌሎች የበለጠ 
ሥነ- ሥርዓት ያለዎ ሊሆኑ ይገባል። ስለተሰጥኦ እና 
ስለሚወራው ‹‹የአይ ኪው›› ጉዳይ ይርሱት። ተሰጥኦ 

ያላቸው ሰዎች እንደገበታ ጨው በየቦታው ሞልተዋል። 
የ200 አይ ኪው ውጤት ያላቸው መቶዎች የሚቆጠሩ 
ሰዎች ደሃ ቤሳ ቢስቲ ሳንቲም የላቸውም። 

ስኬታማና ምርታማ ለመሆን የሚያስፈልጉ ነገሮች 
በዲስፕሊንና በመርህ መመራት አለባቸው። እርስዎም 
በዚህ መንገድ መለማመድ፤ ያገኙትን እውቀት ተግባራዊ 
ማድረግ፣ ራስዎን ለአንድ ነገር ብቻ መስጠትና ፅናት 
እንዲኖርዎ ያስፈልጋል። ስለዚህ የሚያስፈልግዎ 
ተጨማሪ ‹‹አይ ኪው›› ሳይሆን ያለዎትን ‹‹አይ ኪው›› 
በወጉ መጠቀም ነው። ያለዎን ‹‹አይ ኪው›› በወጉ 
ከተጠቀሙበት  ይበቃዎታል።  

6ኛ. አደጋ ላይ የሚጥልዎ አለማወቅዎ ነው
በአብዛኛው አደጋ የሚያጋጥምዎ የሚሰሩትን ሥራ 

በሚገባ ባለማወቅዎ ነው። ለምሳሌ የራሳቸውን ንግድ 
ለመጀመር ከሚያስቡ ከ90 በመቶ በላይ የሚሆኑ ሰዎች 
ስለ ንግድ ሥራና በአጠቃላይ በንግዱ ዙሪያ የሚያጠነጥኑ 
መቶ መጻሕፍትን ይቅርና አስር መጻሕፍትን ለማንበብና 
ለማጥናት ጊዜያቸውን መሰዋዕት አይፈልጉም። በርካቶች 
ንግድ መጀመርና ገንዘቡን አንድ ነገር ላይ ኢንቨስት 
ማድረግ ትልቅ ኃላፊነት እንደሚጠይቅ እያወቁ 
መጻሕፍትን አያነቡም፤ መረጃም አይሰበስቡም። ትልቁ 
አደጋ ድንቁርናና አለማወቅ ነው። እርስዎም ስለአንድ 
የሥራ ዘርፍ ይበልጥ ባነበቡና ባወቁ ቁጥር አደጋውን 
መቀነስ ይችላሉ። ስለዚህ እውቀትን ይፈልጉ።  

7ኛ. ከሱስ ይራቁ
መጥፎ ልማድና ሱስ ሲጀምሩት ቀላል ነው። ከዳበረ 

በኋላ ግን ከዛ ሱስ ለመውጣትና ለመገላገል እጅግ 
አስቸጋሪ ነው። የሱስ እስረኛ አላዩም በመንገድ ላይ 
ሲንገዋለል ከገባበት ሱስ ለመውጣት አቅቶት መጥቶ 
የሚገላግለው ሰው እየፈለገ? በሕይወትዎ ሊያደርጉት 
የሚችሉት በጣም ምርጡ ነገር መጥፎ ሱሶችን ባጠቃላይ 
መራቅ ነው። ወደሱስ ውስጥ ሲገቡ ሞክሬው ቶሎ 
እወጣለሁ ብለው አስበው ሊሆን ይችላል። ነገር ግን ሱስ 
ልክ በእሳት እንደመጫወት ነው። ባሪያው ያደርግዎታል። 
ስለዚህ ከሱስ ይራቁ፤ ለሱስ ቦታ አይስጡ። 

8ኛ.የሚወዱትን ስራ ይስሩ
በጋሉፕ ጥናት መሰረት 85 ከመቶ የሚሆኑት 

የዓለማችን ሰዎች የሚሰሩትን ሥራ አይወዱትም። ሥራ 
በመሥራትና ለመሥራት በማቀድ 50 ከመቶ የሕይወት 
ጊዜዎን ማባከንዎ ካልቀረ የሚያስደስትዎን ሥራ 
መርጠው ቢሰሩ ይሻላል። ምንአልባት የሚወዱትን 
ሥራ ፈልጎ ማግኘት ሊከብድዎና ተስፋም ሊያስቆርጥዎ 
ይችላል። ነገር ግን የሚከፈለውን ሁሉ ዋጋ ለመክፈልና 
በሚያጋጥሙ ተግዳሮቶች ውስጥ ለማለፍ ፍቃደኛ ከሆኑ 
ደስተኛና ትርፋማ የሚያደርግዎን ሥራ መፍጠር ወይም 
ማግኘት ይችላሉ። 

9ኛ. ነገሮች በተወደዱበት ጊዜ ግዢ አይፈፅሙ
ነገሮች በተወደዱበት ወቅት ታዋቂና ውድ የሆኑ 

ነገሮችን መግዛት አያዋጣም። ብዙ ሰዎች አክሲዮን 
መግዛት የሚፈልጉት ሁሉም ሰው ቀልቡን በአክሲዮን 
ላይ በጣለበት ጊዜ ነው። አክሲዮን የመፈለጊያው ጊዜ 
ግን አክሲዮን ፈላጊ በጠፋበት ጊዜ ነው። ስለዚህ ታዋቂና 
ውድ የሆነን ነገር መግዛት አያዋጣም። ይህ ነጥብም 
ከመጀመሪያው ጋር ይያያዛል፡፡

አዩ! ማንኛውም ነገር በተወደደበት ጊዜ ሁሉ 
ጨዋታው አለቀ ማለት ነው። በተለይ በንግድና 
ኢንቨስትመንት ዙሪያ። ብዙ ሰዎች እውቀት ሳይኖራቸው 
ገንዘባቸውን ዝም ብለው ኢንቨስት ያደርጋሉ። አንድ 
ነገር ሲረክስ ሳይሆን ሲወደድ ነው የሚገዙት። ይህም 
ሁሉም ሰው በሚገዛበት ወቅት ነው የሚገዙት ማለት 
ነው። ሁሉም ሰው በሚሸጥበት ጊዜ ደግሞ ይሸጣሉ።  
ስለዚህ በተቃራኒው ሁሉም ሰው በሚገዛበት ጊዜ እርስዎ 
ይሽጡ፤ ሁሉም ሰው በሚሸጥበት ጊዜ እርስዎ ይግዙ። 
በጫጫታ አይታለሉ። እትራፊውና ትክክለኛው ነገር 
በሚስጥር የተያዘ ነው። በቶሎ ገሃድ አይወጣም። 

ታዲያ ሰው ያላየውን ምርጥ አጋጣሚ እንዴት ላይ 
እችላለሁ? ብለው ሊጠይቁ ይችላሉ። ሰው ያላየውን 
መጽሐፍ ያንብቡ። ሰው ያልሰማውን ትምህርት 
ይማሩ። ሰው ያላየውን ቪዲዮ ይመልከቱ። ሁሉም 
ሰው ለመዝናናት ሲሯሯጥ እርስዎ ለእውቀት ፍለጋ 
ይሯሯጡ። ሰዎች የማያውቁትን ነገር እርስዎ ካወቁ 
መልካም እድሎችን ሰዎች ቀድመው ሳያዩዋቸው እርስዎ 
ቀድመው ያዩዋቸዋል። 

10ኛ. በማያውቁት የንግድ ዘርፍ ላይ 
ገንዘብዎን አያፍሱ

የጠቅላላ እውቀት ባለቤት ለመሆን አይሞክሩ። ነገር 
ግን በአንድ ነገር ላይ ልዩ ባለሙያ ይሁኑ። የሚፈልጉትን 
አንድ ወይም በጣም የተወሰኑ ዘርፎችን ይምረጡ። ስለዛ 
ዘርፍ ሰው የማያውቀውን በየእለቱ ያጥኑ። ሆኖም ለሌላ 
ለማያውቁት ነገር በፍፁም በር አይክፈቱ። ጊዜዎንና 
ትኩረትዎን ሙሉ በሙሉ ማድረግ ያለብዎ በአንድ ነገር 
ላይ ብቻ ነው። ስለ ቢዝነስ ለማወቅ መጽሐፍ ማንበብና 
ማጥናት ካልፈጉ ገንዘብዎን በከንቱ ባያባክኑ ይሻላል። 
ምክንያቱም የዛን ዓይነት ሥራ ሁሉም ሰው ይሰራዋል። 

ለምሳሌ ስለ ‹‹ክሪፕቶ ከረንሲ›› ወይም ‹‹ቢት ኮይን›› 
ለማጥናት ጊዜ መሰዋዕት ካልቻሉ፣ መጻሕፍቶችን 
ካላነበቡ፣ በርካታ ቪዲዮዎችን ካልተመለከቱ በዚህ ላይ 
ገንዘብዎን ባያፈሱ ይመከራል። ምክንያቱም አብዛኛው 
ሰው ስለ እንደዚህ ዓይነቱ ቢዝነስ ምንም ሳያጠናና 
ሳያውቅ ነው ገንዘቡን ኢንቨስት እያደረገ የሚከስረው። 
ስለ አክሲዮን አስር ጥሩ ጥሩ መጻሕፍትን ለማንበብ ጊዜ 
መውሰድ ካልቻሉ በአክሲዮን ገበያ ኢንቨስት አያድርጉ። 
ስለ ሪል እስቴት ቢያንስ አምስት ጥሩ መጻሕፍቶችን 
ሳያነቡ ወደዚህ ቢዝነስ አይግቡ፤ ገንዘብዎንም በከንቱ 
አያፍሱ። ገንዘብዎን ማውጣት ያለብዎ ለሚያውቁት 
የሥራ ዘርፍ ብቻ ነው።  

አምራች መሆን እንዴት ይቻላል?



ስኬት 

ኢኮኖሚ

ፍሬሕይወት አወቀ

ከቅርብ ጊዜ ወዲህ የጳጉሜን ቀናትን በተለያዩ 
ስያሜዎች ማክበር እየተለመደ መጥቷል።  
ስያሜዎቹ መሠረት በማድረግ የሚካሄዱ 

ዝግጅቶችም ዜጎች በአንድነት፣ በሰላም፣ በፍቅር፣ 
በይቅርታ፣ በመረዳዳትና በጠንካራ የሥራ ባህል 
መኖርን እንዲያጎለብቱና በአዲሱ ዓመት ብሩህ ተስፋ 
እንዲታያቸው ተጨማሪ አቅም የሚፈጥሩና ዕድል 
የሚሰጡ ተግባሮች የሚከናወንባቸው ናቸው።  
ዘንድሮም ከጳጉሜን ለኢትዮጵያ በሚል ከጳጉሜን አንድ 
እስከ ጳጉሜን ስድስት ያሉ ቀናት በተለያዩ ስያሜያዎች 
እየተከበሩ ይገኛሉ።  

እነሆ ዛሬ ጳጉሜን 4 ቀን 2015 ዓ.ም ‹‹የአምራችነት 
ቀን›› ላይ እንገኛለን።  በአምራችነት ቀን ደግሞ 
አምራቾችን በተለይም አርሶ አደሩን ማንሳትና ማስታወስ 
የግድ ነው።  በዕለቱ የስኬት አምዳችንም የጠንካራ አርሶ 
አደሮች ስብስብ ከሆኑ የገበሬዎች ህብረት ሥራ ማህበራት 
መካከል አንዱ የሆነውን የኦሮሚያ ቡና ገበሬዎች ህብረት 
ሥራ ዩኒዬን ልናነሳ ወደናል።   

ዩኒዬኑ ከሁለት አስርት ዓመታት በላይ በአምራችነት 
የዘለቀና የአምራችነት ሚናውን በአግባቡ እየተወጣ 
ከዓመት ዓመት ዕድገት ማስመዝገብ ችሏል።  በ34 
መሰረታዊ ማህበራትና በ22ሺህ በሚደርሱ አርሶ አደር 
አባላት የተመሰረተ ነው።  ስምንት መቶ ሺህ ብር 
ካፒታል  ይዞ ነው የተነሳው።    

ዩኒዬኑ በአምራችነቱ የታወቀና በገበያው ውስጥም 
ረጅም ጊዜን ያስቆጠረ ነው።  በአሁኑ ወቅትም ዩኒዬኑ 
ቡናን አምርቶ ወደ ውጭ ገበያ እየላከ ይገኛል።  በተለይም 
ካለፉት ሁለት ዓመታት ወዲህ እሴት በመጨመር 
የኢትዮጵያን ቡና በዓለም አቀፍ ገበያ በማስተዋወቅ 
የመሪነትን ሚና ይዟል። 

አቶ ሰለሞን ታደለ የኦሮሚያ ቡና ገበሬዎች ህብረት 
ሥራ ዩኒዬን እህት ኩባንያ የሆነው የዋንኮ ቡና ሥራ 
አስኪያጅ ናቸው።  እሳቸው እንደሚሉት፤ ዩኒዬኑ 
የተመሰረተው በወቅቱ በቡና ገበያ ላይ የገጠመውን 
የገበያ ችግር ለመፍታት በሚል በ1991 ዓ.ም ነው።  
ዛሬ ላይ 407 ማህበራትና 557ሺህ አባል አርሶ 
አደሮችን ይዟል።  ከግማሽ ቢሊዮን ብር በላይ ካፒታል 
ማስመዝገብም ችሏል። 

በቡና ገበያ ላይ የነበረውን ችግር ለመፍታት 
ኩባንያው/ዋንኮ/ መቋቋሙን የጠቀሱት አቶ ሰለሞን፤ 
አርሶ አደሩ የራሱን ምርት በራሱ ካምፓኒ ወደ ገበያ 
ማቅረብ ቢችል የልፋቱን ውጤት ማግኘት ያስችለዋል 
የሚል ዕምነት በማሳደሩም ዩኒዩኑ ተቋቁሟል ይላሉ።  

ዩኒዬኑን ለማቋቋም በወቅቱ ብዙ መስዋዕትነት 
ተከፍሏል የሚሉት አቶ ሰለሞን፤ አሁን ላይ ግን የሀገሪቱ 
ቡና በዓለም ገበያ የበለጠ እንዲተዋወቅና ስም እንዲያገኝ 
ሆኗል።  የተደራጀው በሀገሪቱ በሁሉም አቅጣጫዎች 
በሚገኙ የኦሮሚያ አካባቢዎች በመሆኑም ሁሉም አይነት 
ቡና በኦሮሚያ ቡና ገበሬዎች ህብረት ሥራ ዩኒዬን ውስጥ 
እንዲገኝ እንዳደረገውም ያነሳሉ።  

 አቶ ሰለሞን እንደሚሉት፤ ኢትዮጵያ ውስጥ 
ያለው ሁሉም ዓይነት ቡና በዩኒዬኑ ይገኛል።  ይህ 
መሆኑ ደግሞ ዩኒዬኑን ከሌሎች ተመራጭ እንዲሆን 
አስችሎታል።  ከዚህ በተጨማሪም በገበያ ውስጥ 
ተወዳዳሪ ሆኖ መዝለቅ እንዲችል እድል ሰጥቶታል።  
ምርቶቹንም በተለያዩ ዓለም አቀፍ ኤግዚቢሽንና ባዛሮች 
ላይ በመሳተፍ 27 በሚደርሱ ዓለም አቀፍ ሀገራት ላይ 
ቡናውን መሸጥ እንዲችልም አድርጎታል።   በየዓመቱም 
ወደ እነዚሁ ሀገራት ጥሬ ቡናው እየተላከ ሀገር የውጭ 
ምንዛሪ እንድታገኝ አስችሏል።  

ዩኒዬኑ ቡና ከሚሸጥላቸው 27 የዓለም ሀገራት 
በተጨማሪ 96 የሚደርሱ ዓለም አቀፍ ቡና ገዢ 
የካምፓኒ ደንበኞች አሉት።  ይሁንና ዩኒዬኑ በቡና ንግድ 
ላለፉት 25 ዓመታት እንደመሰማራቱ የአርሶ አደሩን 
ሕይወት በሚፈለገው ልክ መለወጥ አልተቻለም የሚሉት 
አቶ ሰለሞን፤ ለዚህም ምክንያቶቹ በርካታ ናቸው።  
ዋናው ግን ቡናን በጥሬው ብቻ ለውጭ ገበያ ማቅረቡ 
ነው።  ስለዚህ ቡናን በጥሬው ብቻ ለውጭ ገበያ 
ከማቅረብ ይልቅ እሴት ጨምሮ ማቅረብ ላይ መሥራት 
እንደሚያስፈልግ ታምኖበታል።  አርሶ አደሩን የተሻለ 
ተጠቃሚ ለማድረግም ወደ ተግባር መቀየሩን ያስረዳሉ።  

የኦሮሚያ ቡና ገበሬዎች ህብረት ሥራ ዩኒዬን 
ቡናን እሴት በመጨመር ወደ ገበያው ለመግባትና አርሶ 
አደሩንም የበለጠ ተጠቃሚ ለማድረግ ባደረገው ጥረት 
ዋንኮ ቡናን መስርቷል።  ዋንኮ ቡናም ፋብሪካውን 
ገንብቶ ወደ ምርት ከገባ ሁለት ዓመታትን አስቆጥሯል።   

በቡና ላይ እሴት በመጨመር ለዓለም እያስተዋወቀ ያለው ዩኒዬን

በአሁኑ ወቅት የዋንኮ ቡና ምርት በስፋት ወደ ገበያው 
እየገባ እንደሆነ የጠቀሱት አቶ ሰለሞን፤ ገላን ከተማ 
በሚገኘው ግዙፍ ፋብሪካ ውስጥ ጥሬ ቡናውን ለውጭ 
ገበያ  ከማዘጋጀት ባለፈ ቡናውን ቆልቶ የሚፈጭ ዘመናዊ 
ማሽንም በዚሁ ፋብሪካ ይገኛል። 

ዩኒዬኑ የቡናን ዱካ በመከተል ፈረንጆቹ የሚፈልጉትን 
የቡናን አመጣጥ ታሪክ ለማወቅና ለማሳወቅ ያመቸው 
ዘንድ በሀገሪቱ የተለያዩ አካባቢዎች ሶስት ትላልቅ ቡና 
ማበጠሪያና ደረጃ መስጫ ፋብሪካዎችን ገንብቷል።  
ፋብሪካዎቹ የሚገኙት ቃሊቲ፣ ድሬዳዋና ገላን ከተማ 
ሲሆን፤  ገላን ከተማ ላይ የሚገኘው የጥሬ ቡና ማበጠሪያ 
ፋብሪካ አጠቃላይ 30ሺህ ካሬ ሜትር ስፋት ቦታ ላይ 
አርፏል።  እዚህ ውስጥ ደግሞ 1800 ካሬ ሜትር ስፋት 
ያለው ቦታ ቡናን እሴት ጨምሮ ተቆልቶና ተፈጭቶ 

ፎ
ቶ

 በ
ገባ

ቦ 
ገብ

ሬ

ይዘጋጃል ነው ያሉት።  
እሳቸው እንዳሉት፤ በምዕራብ በኩል የጅማ፣ 

የኢሉባቦርና የወለጋ ቡና ቃሊቲ በሚገኘው ፋብሪካ 
የሚዘጋጅ ሲሆን፤ ከጉጂ፣ ከአርሲና ከባሌ የሚመጣውን 
ቡና ደግሞ ገላን በሚገኘው ፋብሪካ ይዘጋጃል።  የሀረርን 
ቡናም እንዲሁ ድሬዳዋ ላይ በሚገኘው ፋብሪካ 
ተዘጋጅቶ ለውጭ ገበያ የሚቀርብ ይሆናል።  ይህም 
ዩኒዬኑን በዓለም ገበያ ልዩና ተመራጭ አድርጎታል።   

የውጭ ገዢዎች የቡናውን ታሪክና ቀጣይነት 
የሚፈልጉት በመሆኑ ትክክለኛና ያልተበረዘውን ቡና 
ከዩኒዬኑ ያገኛሉ።  ለዚህም የተለያዩ ሰርተፊኬቶችን እና 
ዕውቅናዎችን ማግኘት መቻሉን ያስረዳሉ።  ከቡናው 
ዋጋ በተጨማሪም ለዕውቅናው የሚያገኙት ተጫማሪ 
ገቢ ስለመኖሩም ይናገራሉ።  

በአሁን ወቅት ዩኒዬኑ ቡናን እሴት ጨምሮ ወደ 
ገበያው ለማስገባት ባደረገው ጥረት ‹‹ዋንኮ ቡና›› በሚል 
የራሱን ብራንድ ወይም መለያ ይዞ ወደ ገበያው በመግባት 
ቡናውን በሁለት አይነት መንገድ ለተጠቃሚዎች 
ተደራሽ እያደረገ ይገኛል።  የተቆላ እና የተፈጨ ቡና 
በተለያየ መጠን ለተጠቃሚው እየደረሰ ነው የሚሉት 
አቶ ሰለሞን፤ የተቆላው ቡና በግማሽ፣ በአንድና በሁለት 
ኪሎ ታሽጎ የሚቀርብ ሲሆን፤ ተቆልቶ የተፈጨ ቡና 
ደግሞ በሩብ፣ በግማሽና በአንድ ኪሎ ተዘጋጅቶ ለገበያ 
ይቀርባል ብለዋል።  

የዋንኮ ቡና ፋብሪካ ከ15 እስከ 20 ደቂቃ በሚፈጅ 
ጊዜ ውስጥ በአንድ ጊዜ 120 ኪሎ ግራም ቡና  መቁላት 
የሚችል እንደሆነ የጠቀሱት አቶ ሰለሞን፤ መፍጨትና 
ማሸጉ ብዙ ጊዜ የማይወስድ ነው።  ለዚህ ደግሞ  
ፋብሪካው የአውሮፓን ደረጃ ያሟላና አሁን ያለውን 
የቡና መቁላት ቴክኖሎጂ በሙሉ የሚጠቀም መሆኑ 
አግዞታል።  እናም አሁን ቡናውን ማንም ቢቆላው 
ከቴክኖሎጂው ውጭ አይሆንም ነው ያሉት።  

 ‹‹ዩኒዬኑ ቡናን በስኒ ለመሸጥ ሲነሳ ዓላማው 
ትክክለኛውን የቡና ጣዕም ለዓለም ማስተዋወቅና 
በተለይም ፈጣሪ ለኢትዮጵያ አድልቶ የሰጠውን ጸጋ 
ሰው እንዲረዳ ለማስቻል ነው›› የሚሉት አቶ ሰለሞን፤ 
አሁን ላይ ትክክለኛ የቡናን ጣዕም ማጣጣም አስቸጋሪ 
እየሆነ ስለመምጣቱ አንስተው፤ ለዚህም መፍትሔ 
ይሆን ዘንድ የዋንኮ ቡናን የመጀመሪያውን ካፌ 
በኢትዮጵያ አየር መንገድ ውስጥ መክፈት እንደቻሉ 
ያስረዳሉ።   ዋንኮ ቡና በአየር መንገድ ውስጥ ሁለት 
ቦታዎች ማለትም በውጭ ሀገር ተጓዦች ተርሚናል እና 
በሀገር ውስጥ ተጓዦች ተርሚናል ተከፍቶ አገልግሎት 
እየሰጠም እንደሆነ ይናገራሉ።  

ከኢትዮጵያ አየር መንገድ በተጨማሪም ዋንኮ 
ቡና በከተማ ውስጥ ሁለት ካፌዎችን መክፈት የተቻለ 
ሲሆን፤ ወደፊት የጥራት ደረጃቸውን ከፍ በማድረግ 
ካፌዎቹን ማስፋፋት ለሚፈልጉ ሌሎች ደንበኞች ስሙን 
የመሸጥ ዕቅድ እንዳለው የጠቀሱት አቶ ሰለሞን፤ ዩኒዬኑ 
ከፍተኛ እውቀት ያለው ቡና አፍልቶ በመሸጥ ሳይሆን 

ቡናን ማምረት ላይ በመሆኑ ከዚህ ሥራው ይወጣል።  
አሁን እየሠራ ያለው ተግባር የማስተዋወቁን ኃላፊነት 
ለመወጣት ነው።  ያም ቢሆን ትልቅ ውጤት ያገኙበት 
መሆኑን ያስረዳሉ።   

አዲስ አበባ ከተማ ውስጥ የሚንቀሳቀሰውን ያህል 
ሰው በአየር መንገድ ውስጥ የሚንቀሳቀስ በመሆኑ በርካታ 
ሰዎች ዋንኮ ቡናን የማጣጣም ዕድል እንዳገኙ የሚያነሱት 
አቶ ሰለሞን፤ አሁን ላይ ሰፊ ቁጥር ያላቸው የውጭ ሀገርና 
የሀገር ውስጥ ደንበኞችን ማግኘትና ገበያውን ማስፋፋት 
እንደቻሉ ይገልጻሉ።  የውጤታማነት መገለጫቸውም 
በ2015 ዓ.ም ብቻ መቶ 12ሺህ ኪሎ የተቆላና የተፈጨ 
ቡና ለገበያ በማቅረብ 123 ሚሊዮን ብር ገቢ መሰብሰብ 
መቻላቸው መሆኑን በማስረጃነት ይጠቅሳሉ።  ይህ እንደ 
ጀማሪ የሚያበረታታ ውጤት ቢሆንም በቀጣይ ሀገር 
ውስጥ የተጀመረውን ሥራ በሌሎች ሀገራትም ዋንኮ ቡና  
በስፋት እንዲቀርብ የሚሠራ ይሆናልም ነው ያሉት።  

ዩኒዬኑ የሚያመርተው ቡና 30በመቶ ያህሉ 
የአሜሪካ ገበያ ውስጥ የሚገባ እንደሆነ የሚናገሩት አቶ 
ሰለሞን፤ 20 በመቶ ደግሞ አውሮፓ ገበያ ውስጥ የሚሸጥ 
እንደሆነ ጠቅሰው፤ ቀሪው በአረብ ሀገራትና አሁን ደግሞ 
ቻይና እና ኮሪያ እንዲሁም ጃፓን ገበያ ውስጥ እየገቡ 
የሚሸጡት እንደሆነ ያብራራሉ።   ከእነዚህ መካከል 
ትልቁ ገዢ ስታር ባግስ ሲሆን፤ በዓመት እስከ መቶ 
ኮንቲነር ቡና ከዩኒዬኑ በመግዛት ይታወቃልም ይላሉ።  

ሮያል ኮፊ ትልቁና የረጅም ጊዜ ታማኝ ደንበኞች 
መሆኑን የሚገልጹት አቶ ሰለሞን፤ ዩኒዬኑ እስካሁን 
ባለው የጥሬ ቡና ሽያጭ የጠራ ችግር ገጥሞት 
እንደማያውቅና ከረጅም ጊዜ ደንበኞቹ የደረሰው ቅሬታ 
አለመኖሩን ያስረዳሉ።  ካለፉት ሁለት ዓመታት ወዲህ 
የቡና ምርት በመጠን እየቀነሰ የመጣ ቢሆንም በ2015 
በጀት ዓመት ብቻ 250 ኮንቴነር ጥሬ ቡና ወደ ውጭ 
በመላክ ከ19 ሚሊዮን ዶላር በላይ ገቢ ማምጣት 
እንደቻሉም ይናገራሉ።   

የቡና ዋጋ በዓለም ገበያ ተለዋዋጭ ቢሆንም 
ዩኒዬኑ ቡናውን በከፍተኛ ጥራት አዘጋጅቶ በትልቁ 
ዋጋ ይወዳደራል።  ይሁንና ከውጭ ገበያ የሚገኘውን 
ትርፍ መጠነኛ በማድረግ ምርቶቹን በሰርተፊኬት 
እንዲሸጡ እያደረገ ተለዋዋጭ የሆነውን ገበያ መቋቋም 
እንደተቻለ አቶ ሰለሞን ጠቅሰው፤ በአሁን ወቅትም ወደ 
ሀገር ውስጥ የሚገቡ ምርቶችን በተወሰነ ትርፍ ማስገባት 
መጀመራቸውን ያስረዳሉ።  በተለይም የማህበሩ 
አባላትን ሊጠቅሙ የሚችሉ እንደ ደብተር፣ የቤት ክዳን 
ቆርቆሮና ሌሎች አስፈላጊ የሆኑ ምርቶችን ተመጣጣኝ 
በሆነ ዋጋ በማቅረብ አባላቱንና የአካባቢውን ማህበረሰብ 
ማገዝ ተችሏልም ይላሉ። 

ቡናን በጥሬው ወደ ውጭ ገበያ መላክ ቀላል 
ቢሆንም እሴት ጨምሮ ቆልቶና ፈጭቶ መላክ ግን 
ፈታኝና አስቸጋሪ ነው የሚሉት አቶ ሰለሞን፤ ያም ቢሆን 
ግን መጀመር እንዳለበት በማመን በብዙ ውጣ ውረድም 
ቢሆን ዋንኮ ቡና ሥራውን መጀመሩን ያስረዳሉ።  
በቅርቡም አሜሪካን ሀገር አንድ ሺህ ኪሎ ግራም የተቆላ 
ቡና ልከው ቡናው በእጅጉ ስለመወደዱ መስማታቸውን 
ነው የገለጹት።  ይሁንና የተቆላ ቡናን በሚፈለገው ልክ 
ወደ ውጭ ገበያ ለማስገባት ብዙ እንቅፋቶች አሉ።  
እነሱን ለማለፍ ደግሞ የተለያዩ አማራጮችን መጠቀም 
ያስፈልጋል ሲሉ ተናግረዋል።  ለአብነትም በውጭ ሀገር 
የሚኖሩ ኢትዮጵያውያን ዳያስፖራዎች ቡናውን ወስደው 
እንዲጠቀሙ ማድረግ፤ ካፌ ያላቸውም በካፌያቸውና 
በተለያዩ ደረጃዎች የሚገኙ ኢትዮጵያውያንን በመጠቀም 
ቡናው ገበያ ውስጥ እንዲገባ ማስቻል የሚሉት ዋና 
ዋናዎቹ መሆናቸውን ያነሳሉ።  

እንደ አቶ ሰለሞን ማብራሪያ፤ ቡናው እሴት 
ተጨምሮበት ሲሸጥ የሚያስገኘው ገቢ ከፍተኛ ነው።  
ከዚህም ባለፈ የሚፈጥረው የሥራ ዕድል በቀላሉ 
የሚታይ አይደለም።  ለዚህም መንግሥትን ጨምሮ 
ዕድሉ ያለው እያንዳንዱ ዜጋ በተለይም የአርሶ አደር 
ጉዳይ ያገባኛል የሚልና በየደረጃው የሚገኝ ሁሉ 
ኃላፊነቱን መወጣት አለበት።  

ዩኒዬኑ ማህበራዊ ኃላፊነትን በመወጣት ረገድ ከ300 
በላይ የተለያዩ ፕሮጀክቶችን ሠርቶ ለህብረተሰቡ ተደራሽ 
ማድረግ ችሏል።  ከእነዚህ መካከልም ትምህርት ቤቶች፣ 
ንጹህ የመጠጥ ውሃና የገጠር መንገዶች ይገኙበታል።   
ለማህበረሰቡ አገልግሎት የሚውሉ ተግባራትንም 
በየዓመቱ በዕቅድ ይዞ በየአካባቢው የተለያዩ ሥራዎችን 
ያከናውናልም ነው ያሉት  አቶ ሰለሞን።     	

በመጨረሻም አዲስ ዓመት ሲመጣ መልካም ምኞት 
መመኘት የተለመደ ነውና እኛም ከሁሉ አስቀድመን 
ለሀገራችን ሰላምን፤ ለዜጎች ፍቅርና አንድነትን፤ ስኬትና 
ብልጽግናን እየተመኘን አበቃን።  

አቶ ሰለሞን ታደለ

በአሁን ወቅት ዩኒዬኑ 
ቡናን እሴት ጨምሮ ወደ 

ገበያው ለማስገባት ባደረገው 
ጥረት ‹‹ዋንኮ ቡና›› በሚል 
የራሱን ብራንድ ወይም መለያ 
ይዞ ወደ ገበያው በመግባት 
ቡናውን በሁለት አይነት መንገድ 
ለተጠቃሚዎች ተደራሽ እያደረገ 
ይገኛል



መሠረተ ልማት
ኢኮኖሚ

በኃይሉ አበራ 

ለሀገሪቱ ምጣኔ ሀብት እድገት ጉልህ ሥፍራ 
እንዳላቸው ታምኖባቸው በትኩረት እየተሰራባቸው 
ከሚገኙ አምስት ዘርፎች መካከል አንዱ የኢንዱስትሪ 
ዘርፍ ነው።  በሀገሪቱ ኢኮኖሚ ውስጥ እስከ አሁን 
በግብርና የተያዘውን ሥፍራ በሂደት እንዲይዝ 
የሚጠበቀውም ይሄው የኢንዱስትሪው ዘርፍ ነው።  

ለዘርፉ የተሰጠውን ትኩረት ተከትሎም በሀገሪቱ 
ግዙፍ የኢንዱስትሪ ፓርኮች ተገንብተው ወደ ሥራ 
ገብተዋል፤ ከፓርኮቹ ውጭም የግሉ ዘርፍ በርካታ 
የተለያዩ ኢንዱስትሪዎችን በመገንባት ምርቶቹን 
በማምረትና ለገበያ እያቀረበ ይገኛል።  በዚህም ዘርፉ 
ለሀገር ገቢ እያመነጨ፣ ለበርካታ ዜጎችም የሥራ 
እድል እየፈጠረ ይገኛል።  በሀገር ውስጥ የሚያስፈልጉ 
ምርቶችን እያመረተ ከመሆኑ ባሻገር ተኪ ምርቶችን 
እያመረተ የውጭ ምንዛሬ እያዳነ ነው።     

የሀገሪቱ የኢንዱስትሪ ልማት ከሚካሄድባቸው 
መካከል የአነስተኛና መካከለኛ ኢንዱስትሪዎች 
ልማት አንዱ ነው።  ዘርፉ በቆዳና ቆዳ ውጤቶች፣ 
በጨርቃጨርቅ፣ በብረታ ብረት፣ በእንጨት፣ ወዘተ 
ሥራዎች የተሰማሩ ኢንተርፕራይዞች ያሉበት ነው።  
በእዚህ ዘርፍ የተሰማሩ ዜጎችና ኢንዱስትሪዎች ነገ 
የሀገሪቱን ከፍተኛ ኢንዱስትሪዎች የሚቀላቀሉ ናቸው።  

ይህ ለሀገሪቱና ለዜጎቿ ከፍተኛ አስተዋጽኦ እያበረከተ 
ያለ ዘርፍ ከቦታ፣ ከብድር፣ ከመሠረተ ልማት፣ ከገበያ እና 
ከመሳሰሉት እጦት ጋር በተያያዘ እየተፈተነ ይገኛል።  
ይህን ችግር ለመፍታት በሀገር እንዲሁም በክልሎች 
ደረጃ የተለያዩ ጥረቶች እየተደረጉ ይገኛሉ።    

 እነዚህ ተግዳሮቶች የአዲስ አበባ ከተማም ፈተና 
ናቸው።  በተለይ የማምረቻ ቦታ ችግር በአምራቾች ላይ 
አሉታዊ ተጽእኖ ሲያሳድር ቆይቷል።  ይህን የማምረቻ 
ቦታ ችግር ለመቅረፍ የአዲስ አበባ ከተማ አስተዳደር 
በርካታ የመሥሪያ ቦታዎችን በዘርፉ ለተሰማሩ ወገኖች 
እያስተላለፈ የቆየ ቢሆንም ችግሩ ግን አልተቀረፈም።  

ከተማ አስተዳደሩ ይህን ችግር ለመፍታት ሀገራዊ እና 
ዓለም አቀፋዊ ነባራዊ ሁኔታዎችን ግምት ውስጥ ያስገባ 
እስከ ዛሬ ከተሰሩት የኢንዱስትሪ ማዕከላት የተለየ ግዙፍ 
የኢንዱስትሪ ክላስተር እየገነባ ይገኛል።  የኢንዱስትሪ 
ክላስተሩ ለአነስተኛና መካከለኛ ኢንዱስትሪዎች 
ማምረቻነት የሚውል ነው።  

በአዲስ አበባ ከተማ አስተዳደር የሥራ፣ 
ኢንተርፐራይዝና ኢንዱስትሪ ልማት ቢሮ የአምራች 
ኢንዱስትሪ ዘርፍ ኃላፊ አቶ ኢዘዲን ሙስባህ 
እንዳሉት፤ በከተማዋ ከዘጠኝ ሺህ 559 በላይ የሚሆኑ 
ከጥቃቅን እስከ ከፍተኛ ያሉ አምራች ኢንተርፐራይዞች 
እና ኢንዱስትሪዎች ይገኛሉ። ቢሮው ለሁሉም  
ኢንዱስትሪዎች በየእድገት ደረጃቸው፣ በአቅማቸው እና 
በፍላጎታቸው መሠረት ድጋፍ ይደረግላቸዋል። 

እሳቸው እንዳሉት፤ በማኑፋክቸሪንግ ዘርፉ 
ከሚታዩት ማነቆዎች መካከል የእውቀት፣ የክህሎት፣ 
የግብዓት አቅርቦት ችግሮች፣ የቴከኖሎጂ ሽግግር 
በሚፈለገው ደረጃ አለመሆን የሚሉት ይጠቀሳሉ።  
ኢንዱስትሪዎች የኃይል አቅርቦት ችግር አለባቸው፤ 
ግብዓት በወቅቱ አያገኙም፤ የመሥሪያ ቦታ አቅርቦት 
አለመኖርም በስፋት ይታይባቸዋል።  

እነዚህ የሥራ ዕድል ለመፍጠር፣ ምርት እና 
ምርታማነትን ለማሳደግ  ከፍተኛ ሚና የሚጫወቱ 
አምራቾችን ማበረታታት፣ ያሉባቸውን ማነቆዎች 
በሙሉ መፍታት ሰፊ ሥራ መሥራትን እንደሚጠይቅ 
ተናግረዋል። ከመሠረተ ልማት አኳያ እና በአምራች 
ዘርፉ ያሉ ማነቆዎችን ለመቀነስም የመሠረተ ልማት 
ሥራዎች በስፋት እየተሰሩ መሆናቸውንም አቶ ኢዘዲን 
ጠቅሰው፣ ባለፈው ዓመት ከተነሱት ማነቆዎች ትልቁ 
የመሥሪያ ቦታ ችግር መሆኑን አስታውሰዋል።   

አቶ ኢዘዲን ከአነስተኛ ወደ መካከለኛ ኢንዱስትሪ 
የተሸጋገሩ አምራች ኢንተራፕራይዞችና ኢንዱስትሪዎች 
ከፍተኛ የሆነ የመሥሪያ ቦታ ፍላጎት እንዳላቸው 
ጠቅሰው፣ ይሄንን ችግር ለመፍታት የከተማ አስተዳደሩ 
ባሳየው ከፍተኛ ቁርጠኝነት ርምጃ ተወስዶ እየተሰራ 
መሆኑንም ገልጸዋል።   በከንቲባ አዳነች አቤቤ 
አስጀማሪነት በአቃቂ ቃሊቲ ክፍለ ከተማ የኢንዱስትሪ 
ክላስተር ግንባታ እየተካሄደ መሆኑን አስታውቀዋል።  

እሳቸው እንዳሉት፤ የኢንዱስትሪ ክላስተሩ ግንባታ 

የአምራች ዘርፉን የቦታ እጥረት የመፍታት ቁርጠኝነት

በሰባት ነጥብ ሰባት ቢሊየን ብር  በአቃቂ ቃሊቲ ክፍለ 
ከተማ ወረዳ 10 ሎት አንድ እና ሎት ሶስት በሚል 
እየተካሄደ ይገኛል።  በ2015 ዓ.ም የተጀመረው የዚህ 
ኢንዱስትሪ ክላስተር ግንባታ በአሁኑ ወቅት ከ30 በመቶ 
በላይ ደርሷል። ይህም ቢያንስ ከ800 በላይ የአነስተኛና 
መካከለኛ ኢንዱስትሪዎችን የሚይዝና  ትልቅ የፖለቲካ 
ቁርጠኝነት የተወሰደበት ግንባታ ነው። 

ኃላፊው የአነስተኛ እና መካከለኛ ኢንዱስትሪ 
ማዕከሉ ግንባታ እየተፋጠነ መሆኑን ጠቅሰው፣ 
የተሻሻሉት ኢንዱስትሪዎች እና ኢንተርፕራይዞች 
ወደዚህ ማዕከል የሚሸጋገሩበት መመሪያ ወጥቶ 
እንዲሸጋገሩ የሚደረግ መሆኑንም አያይዘው ገልጸዋል።  

በኢንዱስትሪ ክላስተሩ ላይ ከወራት በፊት  
የጋዜጣው ሪፖርተር ያነጋገርናቸው በአዲስ አበባ 
ከተማ አስተዳደር የትላልቅ ፕሮጀክቶች ጽሕፈት ቤት 
የአነስተኛና መካከለኛ ኢንዱስትሪ ክላስተር ግንባታ 
አስተባባሪ ኢንጂነር ታደሰ ለማ በወቅቱ እንዳሉት፤ 

ግንባታቸው እየተፋጠነ ያለው የአዲስ አበባ ከተማ 
አነስተኛና መካከለኛ ማኑፋክቸሪንግ ኢንዱስትሪ 
ክላስተር  እስከዛሬ  ከተሰሩት የተለየ፣ ግዙፍና ዘመናዊ 
ነው።  ካላስተሩ ሎት አንድ፣ ሁለት እና ሦስት በሚል 
በሶስት ተከፍሎ ነው እየተካሄደ ያለው። 

ሎት ሦስት 2 ነጥብ 8 ቢሊዮን ብር በላይ 
የተበጀተለትና በሁለት ነጥብ አራት ሄክታር መሬት ላይ 
የሚያርፍ ነው፤ ስድስት ሕንጻዎችንም ይይዛል።  ከነዚህ 
ስድስቱ ሕንጻዎች መካከል ሦስቱ ለእንጨት እና ብረታ 
ብረት ሥራ የሚውሉ ሲሆን፣ ሦስቱ ደግሞ ኬሚካል እና 
ፕላስቲክ ለማምረት ይውላሉ።  

ሎት አንድ ደግሞ በአንድ ነጥብ ዘጠኝ ሄክታር ላይ 
የሚያርፍ መሆኑን ኢንጂነር ታደሰ ጠቁመው፣ ጂ+4 
የሆኑ አራት ሕንጻዎችን የሚያካትት ነው ብለዋል።  
ሕንጻዎቹ ለአልባሳት እና ጨርቃ ጨርቅ ማምረቻነት 
ታሳቢ ተደርገው እየተሰሩ መሆናቸውን ገልጸዋል።  

እሳቸው እንዳሉት፤ ሼዶቹ ለእንጨትና ብረታ 
ብረት፣ ለኬሚካልና ፕላስቲክ እንዲሁም ለጨርቃ 
ጨርቅና አልባሳት ከመዋል ባሻገር ቆዳና የቆዳ ውጤቶች፣ 
የኤሌክትሮኒክስ እና መድኃኒት ፋብሪካ፣ አግሮ ፕሮሰሲንግ 
እንዲሁም ለኮንስትራክሽን ግብዓት ማምረቻነትም 
ይውላሉ።   በከተማዋ ኢንዱስትሪያሊስቶች በጥናት 
የተለዩ የኢንዱስትሪ ስብስቦችን ይይዛሉ።  ከኢንዱስትሪ 
በተጓዳኝ አገልግሎቶችን ሊሰጡ የሚችሉ ማዕከላትንም 
ያካትታሉ።  

ፕሮጀክቱ ግንባታ በተጀመረበት ወቅት የአዲስ አበባ 
ከተማ ከንቲባ አዳነች አቤቤ ፕሮጀክቱ ከተማ አስተዳደሩ 
ለኢንዱስትሪ የሰጠው ትኩረት ማሳያ ነው ብለው 
ነበር።  በከተማ አስተዳደሩ በጀት እና እቅድ የተገነባ 
የመጀመሪያው ነው ብለዋል።  የፕሮጀክቱ ፋይዳም ዘርፈ 
ብዙ መሆኑን ጠቁመው፣ ፕሮጀክቱ በተያዘለት ጊዜ 
ተጠናቆ ወደ አገልግሎት መግባት እንዲችል አስፈላጊው 
ድጋፍ እና ክትትል እንደሚደረግም ቃል ገብተዋል። 

ክላስተሩ  የማምረቻ ቦታ ችግርን ከመቅረፍ ጀምሮ 
የኢንዱስትሪ ልማት ሽግግር፣ የውጭ ምንዛሬ ወጪን 
ለማስቀረት፣ የውጭ ምንዛሬ ገቢ ለማስገኘት፣ ለዜጎች 
ሰፊ የሥራ እድል ለመፍጠር፣ በዘርፉ ለሚነሱ የመልካም 
አስተዳደር ጥያቄዎች ምላሽ ለመስጠትና ሌሎች ዘርፈ 
ብዙ ጠቀሜታዎች እንደሚኖሩት ተስፋ ተጥሎበታል።

አቶ ኢዘዲን ክፍለ ከተሞችም በተመሳሳይ መልኩ 
ከሥራ እድል ፈጠራ ወደ አምራችነት እንዲገቡ 
በርካታ ሼዶችን መገንባታቸውን ጠቁመው፣  ይህም 
በየደረጃው ትልቅ የፖለቲካ ቁርጠኝነት የተወሰደበት 
እንቅስቃሴ መሆኑን ነው ያስታወቁት።   እንደ መብራት 
መሠረተ ልማት ያሉትን በማሟላት በኩልም ብዙ 
መሠራቱን ጠቅሰው፣ በዚህ ዓመት ብቻ ከ200 በላይ 
ትራንስፎርመሮች መስመር ማሻሻል ሥራ መሠራቱን 
ኃላፊው አስታውቀዋል።  

በኢትዮጵያ ታምርት እንቅስቃሴ በግብዓት፣ በኃይል፣ 
በመሥሪያ ቦታ ችግሮች ላይ ከ2ሺ400 በላይ ከጥቃቅን 
እስከ አነስተኛ ኢንዱስትሪዎች ችግር እንዳለባቸው 
ተለይቶ ባለድርሻ አካላትን በማስተባበር ቢያንስ ከ77 

ከመቶ በላይ ችግራቸው እንዲፈታ ማድረግ መቻሉንም 
ነው የጠቀሱት፤ ችግሩ የነበረባቸው ኢንዱስትሪዎች ወደ 
ሥራ ገብተው የተሻለ ሥራ እንዲሰሩ፣ ችግራቸው ከበድ 
ያለው ቀሪዎቹ ኢንዱስትሪዎች ጉዳይ ደግሞ  ትኩረት  
ሰጥቶ መሥራትን እንደሚጠይቅ አመላክተዋል። 

አምራቾች /ኢንዱስትሪዎች/ የመሥሪያ ቦታ 
ከተመቻቸላቸው ብዙ የሥራ እድል መፍጠር እንዲሁም 
ምርታማነትን ማሳደግ እንደሚችሉ ኃላፊው ጠቅሰው፣ 
የኃይል መቆራረጥ ባይፈጠር በፈረቃ እንደሚሰሩ እና 
ይበልጥ አምራች እንደሚሆኑም ነው የገለጹት።  ቦታ 
መጨመር ሳያስፈልግ እዛው ምርታማነትን መጨመር 
እና የሥራ እድል ፈጠራን ማሳደግ እንደሚችሉም 
ተናግረዋል።  የውጭ ምንዛሪ ግኝት ከተመቻቸ አምራቾቹ 
ኢንዱስትሪያቸው ሳይቆም በውጭ ያሉ ግብዓቶችን 
በመግዛት ብቻ የተሻለ ማምረት እንችላለን የሚል 
ሀሳብ እያቀረቡ መሆናቸውን ኃላፊው አስታውቀዋል።  
የሰለጠነ የሰው ኃይልና  ግብዓት ወቅቱን ጠብቆ ይቅረብ 
የሚሉ ጥያቄዎችንም እያነሱ መሆናቸውንም ገልጸዋል።

 አምራች ኢንተርፕራይዞቹ ለማደግ ያላቸው 
ፍላጎት እየታየ እና እየተመዘነ በየዓመቱ የማሳደግ 
ሥራ እየተከናወነ መሆኑንም አቶ ኢዘዲን ጠቅሰዋል፤ 
ባለፈው ዓመት 84 በዚህ ዓመትም ከ260 በላይ 
ከአነስተኛ ኢንተርፕራይዞችን ወደ መካከለኛ ማሳደግ 
ተችሏል ብለዋል። በ2014 ዓ.ም 100 እና ከ100 በላይ 
ሠራተኞችን የመያዝ አቅም ካላቸው ኢንዱስትሪዎች ወደ 
ከፍተኛ ኢንዱስትሪ ያደጉት ሁለት ብቻ መሆናቸውንም 
ጠቅሰው፣ በ2015 ደግሞ ከ90 ሚሊየን ብር በላይ 
ካፒታል ያላቸውን 12 ኢንዱስትሪዎች ወደ ከፍተኛ 
ኢንዱስትሪ ማሳደግ ተችሏል ብለዋል። ይህም ዘርፉ 
በየጊዜው ዕድገት እያሳየ እንደሚያመለክት ጠቅሰዋል።  

መንግሥት አምራች ኢንዱስትሪውን /
ማኑፋክቸሪንጉን /የሚደግፈው፣ እንደ ኃይል አቅርቦት 
ያሉትን መሠረተ ልማቶችን የሚሰራው በዋናነት 
የኢኮኖሚ ትራንስፎርሜሽንን ለማምጣት መሆኑን  
አቶ ኢዘዲን ይገልጻሉ።  ሌሎች ሀገሮችም ከበለፀጉት 
ሀገሮች ተርታ የሚሰለፉት በኢንዱስትሪ ሲያድጉ 
መሆኑን ጠቅሰው፣ በአዲስ አበባ ከተማም ከተሜነት 
እና ኢንዱስትራላይዜሽን አብሮ ተሳስሮ እንዲሄድ 
ራዕይ ተቀምጦ እየተሰራበት ይገኛል። ይህ በመሆኑም 
በገቢ ምርትም፣ በወጪ ምርትም  የገቡ ኢንዱስትሪዎች 
ምርታቸውን በማሻሻል ሰፊ ለውጦች እያመጡ ይገኛሉ 
ይላሉ። 

ቢሮው ዛሬ እየተከበረ ያለውን የአምራችነት 
ቀንን “ከሸማችነት ወደ አምራችነት” በሚል በተለያዩ 
ዝግጅቶች እንደሚያከብር ጠቅሰው፣ በዚህም አምራች 
ኢንዱስትሪውን ለማሳደግ እና የገበያ ትስስሩን 
ለማጠናከር የሚያግዙ ባዛሮች በከተማዋ የተለያዩ 
አካባቢዎች እንደሚካሄዱ አስታውቀዋል።

ባለፈው ዓመትም የአምራችነት ቀን መከበሩን 
ኃላፊው አስታውሰው፣ በዘንድሮው የአምራችነት ቀን 
እነዚህን ሁሉ ሥራዎች ለመሥራት ጭምር ያለንን 
የአምራችነት አቅም በውል በመረዳት በሀገር ውስጥ 
የተመረቱ የኢትዮጵያ ምርቶችን በበዓል ባዛሮች 
በማስተዋወቅ  ያሉንን እድሎች እና አቅም ለማስገንዘብ 
ነው ብለዋል።  በዚህም አምራቹን በማበረታታት ከዓመት 
ዓመት የመሠረተ ልማትና የምርት አቅም እየጨመረ 
እንዲመጣ እገዛ እየተደረገ መሆኑን ገልጸዋል። 

ዜጎች የሀገር ውስጥ ምርት በመጠቀም እና 
በሀገር ውስጥ ምርት መኩራት እንዲችሉ ከሚደረጉ 
እንቅስቃሴዎች አንዱ በበዓላት ወቅት በየክፍለ ከተሞቹ 
የሚካሄደው ባዛር መሆኑን ጠቅሰዋል።   በዋጋም 
በጥራትም የሀገር ውስጥ ምርት የተሻለ መሆኑን 
ለማህበረሰቡ ለማስገንዘብ ፋይዳቸው ከፍተኛ መሆኑን 
ገልጸዋል።  

አምራችነትን ለማበረታታት ከሚደረጉ ጥረቶች 
ባሻገር ምርቶቹም በማህበረሰቡ ውስጥ እንዲታወቁና 
ተፈላጊነት እንዲኖራቸው መሥራት እንደሚገባ 
ተናግረዋል። ከ120 ሚሊየን በላይ ሕዝብ ባላት 
ኢትዮጵያ  የባሀል አልባሳት፣  የጋርመንት፣ የቆዳ 
ውጤቶች፣ እና ሌሎች  ምርቶች ትልቅ የገበያ እድል 
እንዳላቸው አስታውቀዋል። ይህን ገበያ ለማግኘትም 
ተወዳዳሪነት ያለው በጥራት የተሻለ የሀገር ውስጥ ምርት 
ማምረት ከተቻለ አምራቹም ሕዝቡም ተጠቃሚ መሆን 
ይችላሉ ብለዋል።

የኢንዱስትሪ ክላስተሩ ግንባታ በሰባት 
ነጥብ ሰባት ቢሊየን ብር በአቃቂ ቃሊቲ 
ክፍለ ከተማ ወረዳ 10 ሎት አንድ 
እና ሎት ሶስት በሚል እየተካሄደ 
ይገኛል።  በ2015 ዓ.ም የተጀመረው 
የዚህ ኢንዱስትሪ ክላስተር ግንባታ 
በአሁኑ ወቅት ከ30 በመቶ በላይ 
ደርሷል። ይህም ቢያንስ ከ800 በላይ 
የአነስተኛና መካከለኛ ኢንዱስትሪዎችን 
የሚይዝና  ትልቅ የፖለቲካ ቁርጠኝነት 
የተወሰደበት ግንባታ ነው

የኢንዱስትሪ ክላስተሩ ግንባታየሚካሄደው  በሰባት ነጥብ ሰባት ቢሊየን ብር ወጪ ነው

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አምራችነት ለተሻለና ለላቀ ግብይት
በጋዜጣው ሪፖርተር 

በአንድ ሀገር ነገዎች ብሩህነት የአምራች ዘርፉ 
አስተዋጽኦ መተኪያ  አይኖረውም ። በተለይም እንደኛ ባሉ 
ለማደግ እየተውረተረተሩ ላሉ ህዝቦች ምርትን በብዛትና 
በጥራት አምርቶ ወደ ገበያ /የሀገር ውስጥ ሆነ ዓለም አቀፍ 
ገበያ/  ይዞ መግባት ለሚያልሙት ነገዎቻቸው እውን መሆን 
ትልቁ አቅማቸው ነው።

   ይህንን ታሳቢ በማድረግ  በ1930ዎቹ   ዓ.ም  መጀመሪያ 
አንስቶ እንደ ሀገር  የአምራቹን ዘርፍ ለማዘመን ፤ ምርቶችን 
በጥራት እና በብዛት ወደ ገበያ ለማቅረብና በዚህ ሀገርና 
ህዝብን ተጠቃሚ ለማድረግ ሰፊ ስራዎች ተሰርተዋል። 
በተለያዩ ምክንያቶች የተሰሩትን ያህል ውጤታማ መሆን 
ባይቻልም በዘርፉ የተመዘገቡና እየተመዘገቡ ያሉ ውጤቶች 
ግን በቀላሉ  የሚታዩ አይደሉም።

    እንደ ሀገር ያሉንን የተፈጥሮ ጸጋዎች/ሀብቶች 
በኢንዱስትሪው ሆነ በግብርናው ዘርፍ  ወደ  ምርትነት 
ለመለወጥ ፤ ዘመናዊ ፋብሪካዎችን  ከመገንባት አንስቶ ፤ 
እንደ ሀገር  በዓለም አቀፍ ገበያ ተወዳዳሪ የሚያደርጉንን  
ምርቶች /ሸቀጦች በጥራትና በብዛት  ለማቅረብ 
የምናደርጋቸው ጥረቶች የውጤታማነት ደረጃ  እንደየወቅቱ 
ይለያይ እንጂ  ውጤታማነታቸው ግን  ብዙም ለጥያቄ 
የሚቀርብ አይደለም።

   በተለይም ከለውጡ ማግስት ጀምሮ ምርታማነትን 
በጥራት እና በብዛት ለማሳደግ ሰፊ ጥረቶች ተደርገዋል። 
ፋብሪካዎች የሚያስፈልጋቸውን  ግብዓቶች ከማሟላት 
ጀምሮ የተጀመሩ የኢንዱስትሪ ፓርኮችን በሙሉ  
አቅማቸው ወደ ስራ  የሚገቡበት ሁኔታ እየተመቻቸ 
ነው። ከዛም ባለፈ  ተጨማሪ  ፓርኮች   በጥራትና በብዛት 
ለመገንባት እየተሰራ ነው። ኢትዮጵያ  ታምርት በሚል 
ሀገራዊ ንቅናቄ የተመዘገበው  ስኬትም ይህንኑ ተሳቢ ያደረገ 
ነው።

     በግብርናው ዘርፍ  ቢሆን እንደ ሀገር ያለውን አቅም  
በመጠቀም በዘርፉ ያለውን   ምርታማነት  / አምራችነት 
ለማሳደግ  የተሰሩ ስራዎችና የተገኙ ስኬቶች ሀገርን እንደ 
ሀገር ቀና ማድረግ ያስቻሉ ናቸው። ከዚህ አንጻር በበጋ 
የመስኖ ስንዴ የተገኘው ውጤት ፣ ጤፍን በመስመር 
በመዝራት፣  በአትክልትና ፍራፍሪ ፣ ወዘተ እየተመዘገበ 
ያለው  ውጤታማነት  ተጠቃሽ ነው። በገበታ ለሀገር  እና 
በሌማት ትሩፋት እየታየ ያለው ስኬትም የዚሁ እውነታ 
አካል ነው።

   በቀጣይ በዘርፉ ያሉ ክፍተቶችን አቅም በሚፈቅደው 
መጠን በማስተካከል ፣ በኢንደስትሪው ሆነ በግብርናው 
ዘርፍ በጥራትም በብዛትም ተወዳዳሪ የሆኑ ምርቶችን 
ማምረትና ለገበያ ማቅረብ እንደሚቻል ተስፋ ሰጪ 
ጅማሮዎች  አሉ፤ ጅምሮቹ ቀጣይና የበለጠ ውጤታማ 
እንዲሆኑ በዘርፉ የተሰማሩ ሁሉ የጋራ ሃላፊነት ነው ።

   ከዚህ ጎን ለጎን ለዘርፉ እድገት ትልቅ ተግዳሮት 
እየሆነ የመጣው በቀጣይም ዋነኛ ፈተና ይሆናል ተብሎ 
የሚታመነው ፤ ለሀገራዊ የገበያ ሥርዓቱ   ትኩረት ሰጥቶ 
መንቀሳቀስ ያስፈልጋል ። በተለይም  የገበያ ሥርዓቱን  
ሕጋዊና ፍትሀዊ ማድረግ ያስፈልጋል። ይህንን ማድረግ 
ካልተቻለ   በአንድም ይሁን በሌላ ሀገራዊ  ምርታማነትን 
መገዳደሩ የማይቀር ነው። 

   በርግጥ አምራችነት ከሁሉም በላይ ሰጥቶ መቀበል 
የገበያ ሂደት ነው።  ሂደቱን ልክ የሚያደርገው ደግሞ 
በእውነት እና በሀቀኝነት ህዝብ ተኮር የግብይት ሥርዓት 
ሲታከልበት ነው።  የግብይቱን ሂደት በተመለከተ በሀገራችን 
በተለይም በተጠቃሚዎች ዘንድ ብዙ ቅሬታዎች ይነሳሉ።  
ከዋጋ መጨመር ጋር ተያይዞ እስከምርት መደበቅ ድረስ 
ያሉ ቅሬታዎች።  ይሄ አይነቱ የግብይት ሥርዓት ገበያውን 
ከማናጋቱ ጎን ለጎን ብዙ ማህበራዊ ምስቅልቅሎችን 
የሚፈጥር ነው።   

   አምራችነት ሀቀኝነት ነው።  ለፍተንና ተግተን 
ያመረትነውን ወይም ደግሞ ለትርፍ የገዛንውን ምርት 
በተመጣጣኝ ዋጋ  የማህበረሰቡን አቅም ባገናዘበ መልኩ 
ለገበያ ማቅረብ ተገቢ ከመሆኑም በተጨማሪ ሊያስመሰግነን 
የሚችል ነው።  ባለው ነባራዊ የገበያ ሥርዓት ግን እንዲህ 
አይነት ህዝብ ተኮር የሰጥቶ መቀበል ግብይት እየተስተዋለ 
አይደለም።  ለምን ብለን ስንጠየቅ ገበያው የህዝብ ፍላጎት፣ 
አቅምና ምቾት ያልተካተተበት በተወሰኑ ሰዎች ስግብግብ 
ፍላጎት ውስጥ  በመውደቁና  እየተዘወረ በመሆኑ ነው ። 

   አምራችነት ትስስር ነው።  የምናመርተውን ምርት 
ወደገበያ ይዘን ስንመጣ ህዝብ ይገዛናል ብለን ነው።  
ሥርዓቱ የተሳሰረ ነው።  ሸማችን ሳናከብርና ለህዝብ 
ፍላጎት ቅድሚያ ሳንሰጥ የምንፈጥረው የገበያ የበላይነት 
የለም።  የተሻሉ ምርቶች ከተሻሉ ዋጋዎች ጋር ሁልጊዜም 

ተመራጮች ናቸው።  እንዲህ አይነቱ በዳይም ተበዳይም 
የሌሉባቸው የገበያ ሥርዓቶች ያስፈልጉናል።  ገበያውን 
ከማረጋጋት፣ ፍላጎትን አሟልተው፣ የኑሮ ጫናን ከመቀነስ 
አኳያ ሚናቸው የጎላ ነው። 

ከምርት መላሸቅ እና ከዋጋ መናር ጋር በተያያዘ አሁን 
አሁን ጥራቱ እንዴት ነው? ሳይሆን ዋጋው ምን ያህል ነው? 
ወደማለት መጥተናል።  ለጥራት ቅድሚያ የሚሰጠው 
ማህበረሰብ ወደ ብዛት ወርዷል።  ከብዛት ጥራት ድሮ 
ቀረ።  ይሄን የፈጠረው ከአምራችነት ጋር ተያይዞ የመጣው 
የገበያ ሁኔታ ነው።  ራሳችንን ብቻ ለመጥቀም የምናደርገው 
የብልጠት ርምጃ ፍትህን ከማጓደል በላይ በድሃው 
ማህበረሰው ላይ ይሄ ነው የማይባል ጫናን እየፈጠረ ነው። 

ግብይት ጠቅመን የምንጠቀምበት፣ ለህዝብ ፍላጎት 
ቅድሚያ የምንሰጥበት ነው።  ራስ ወዳድነት ካልታከለበት 
ሁሉም ነገር በቂ ነው።  ምርቶቻችን አጥግበውን ሌላን 
ማጥገብ የሚችሉ ናቸው።  በፖለቲካም ይሁን በዓለም 
አቀፍ ቀውስ በተከፈተች ትንሽ መንገድ እንሄድና ሁሉንም 
ነገር ቅጥ ያጣ እናደርገዋለን።  አምራችነት ዋጋ ባያጣና 
ራስ ተኮር ባይሆን ጠግበን ከማደር ባለፈ የኑሮ ውድነቱ 
መስመር ይይዝ ነበር። 

 እስካሁን ድረስ አመርቂ ምላሽ ያላገኙ ከአምራችነት 
ጋር ተያይዘው የሚነሱ ብዙ ቅሬታዎች አሉ።  ነጋዴው 
በህዝብ ላይ ተመሳጥሮ በመሰል አፈ ቀላጤ ደላሎች በኩል 
ከአርሶ አደሩ ምርት ይረከባል።  በርካሽ የተረከበውን ምርት 
ተጠያቂ እንዳይሆን ለሚያደርጉ አካላት እጅ መንሻ እየሰጠ 
በውድ ዋጋ ለማህበረሰቡ ያቀርባል።  ሂደቱ ይሄን መሰል 
ነው። 

 ለሁሉም ነገር ተጠያቂው ገበያውን የሚመራው አካል 
እንደሆነ አጠያያቂ ባይሆንም በእንዲህ አይነት ብልሹ 
ግብይት ላይ የተሳተፉ አካላት ደግሞ ቀጣዩን እርከን 
ይይዛሉ።       

እኚህን ሕገወጥ ነጋዴዎች በተጠያቂነት ለሌሎች 
አስተማሪ በሆነ መንገድ መቅጣት ገበያውን የሚያረጋጋ 
ፍቱን መፍትሄ ነው ። 

ችግሩ በዚህ ቢያበቃ ጥሩ ነበር.. ግን አያበቃም።  
ባልተገባ ዋጋ የተገዙ ምርቶች ለአገልግሎት ብቁ 
አለመሆናቸው ሌላው ጥያቄ ነው።  ምርትን ከባዕድ ነገር 
ጋር በመቀየጥ በማህበረሰቡ ላይ ጉዳት የሚፈጥሩ አካላት 
ከዚህ ጋር ተያይዘው የሚነሱ የግብይቱ ሌላው ተግዳሮቶች 
ናቸው።  ገል እየፈጩ ከበርበሬ ጋር በመደባለቅ፣ ሙዝና 
ቅቤን ቀላቅለው በመሸጥ እንዲሁም እንደእንጀራ ያሉ 
ምግቦች ላይ ባዕድ ነገሮችን በመቀየጥ ከሥነምግባር 
ያፈነገጡ ጥቂቶች አይደሉም። 

    በእንዲህ አይነቱ የግብይት ሥርዓት ስር በሰደደ 
ራስን የማፍቀር አባዜ ማህበረሰቡን ለሌላ ችግርና ወጪ 
የሚዳርጉ ነጋዴዎች የማያዳግም ርምጃ ሊወሰድባቸው 
ይገባል።  እንዲህ አይነቱ ከሥነምግባር ያፈነገጠ አሰራር 
ከዝርፊያ ተለይቶ የሚታይ አይደለም።  ኑሮ በእንቅርት ላይ 
ለሆነበት ህዝብ፣ ጥራት በሌለው ምርት፣ ባልተገባ ዋጋ፣ 
አማራጭ የላቸውም በማለት ብቻ ህዝብን መበዝበዝ ይቅር 
የማያሰኝ በደል ነው። 

    በዛው ልክ ከህዝብ ፍላጎት ጋር የተጣጣመ 
ምርትና አቅርቦት በማቅረብ የህዝብን ርካታ ያስቀደሙም 
አልጠፉም።  የበዓል ሰሞን እንደመሆኑ እንዲህ አይነት 
የምርት መደበቅና የአቅርቦት ውስንነት ከፍ ሲልም 
ለጤና ጠንቅ የሆኑ ምርቶች በስፋት የሚታዩበት ነው።  
ምርታማነት ሻጭ ሳይጎዳ  ገዥም ሳይበደል በመተማመንና 
በጋራ እርካታ የሚደረግ ግብይት ነው። 

 እንደሀገራችን የምርት አቅርቦት የሚያንስና የሚያጥር 
ምርት የለም።  ምርት እንዲያንስ የሚያደርገው ራስ 
ወዳድነትን የቀየጠው የገበያ ሁኔታ ነው።  ብዙ የንግድ 
ተቋማት ኢፍትሀዊ በሆነ አሰራር ታሽገዋል።  በእንዲህ 
አይነቱ ያልተገባ አሰራር ተጠያቂ የሆኑ ግለሰቦችም ጥቂት 
አይደሉም።  በአግባቡና በሥርዓት ከሆነ ጠቅመን መጠቀም 
የምንችልበት እድል ሰፊ ነው። 

    ሀገራችን ለምለም ሀገር ናት።  መሬቶቿም ለምና 
ለምርት ምቹ የሆኑ ናቸው።  ምንም እንኳን በባህላዊ 
መንገድ አምርተን የምናቀርብ ቢሆንም ካለን ሰፊ መሬትና 
የምርት ብዛት አንጻር ለተጠቃሚ የሚያንስ አይደለም።  
ምርታማነት በታመነና በሀቀኝነት ከህዝብ ለህዝብ 
የምናደርሰው ምርት ነው።  

    የዓለም ሥርዓት ሰጥቶ የመቀበል ሥርዓት 
ነው ታማኝ በሆንን ቁጥር ይበልጥ እየተገለገልን ነው 
የምንሄደው።  ከህዝብ ደብቀን እና ህዝብ ዋሽተን 
ያከማቸንውም ሆነ ያተረፍነው ትርፍ አይጠቅመንም።  
ዋናውና ትልቁ የሰብዓዊነት ግዴታችን ባለን ነገር  ህዝብን 
በታማኘነት ማገልገል ነው። 

አምራችነት የመኖር መሰረት፣ የዕድገት ምንጭ ነው።  ለኢትዮጵያ ደግሞ ከምንም በላይ ወሳኝ ነው።  የምግብ 
ዋስትናን ለማረጋገጥ፣ የውጭ ምንዛሬ ለማስገኘት ሲባል ብቻ አይደለም አምራችነት ወሳኝ የሚሆነው።  በአጠቃላይ 
በምጣኔ ሀብት የላቀ ደረጃ ለመድረስ፣ ከርዳታና መሰል ተግባሮች ጥገኝነት ፈጽሞ ለመላቀቅ፣ ለራስም ፣ ለብሄራዊ 
ኩራትም ጭምር ወሳኝ ነው።  እንደ ዜጋ ቀና ብሎ ለመጓዝም በአምራችነት ላይ መስራቱ ለኢትዮጵያ እጅጉን ወሳኝ ነው። 

ለዚህም ነው መንግሥት  በሁሉም የምጣኔ ሀብት ዘርፎች ላይ በትኩረት የሚሠራው።  በግብርናውና አምራች 
ኢንዱስትሪው ዘርፎች ላይ በተጠናከረ መልኩ እየተሰራ ካለበት ሁኔታ መገንዘብ የሚቻለውም ይህንኑ ነው።   

በግብርናው ዘርፍ በሚከናወኑ ተግባሮች ምርትና ምርታማነት በየጊዜው እየጨመረ ነው።  ጨመረ የሚባለው 
ምርትና ምርታማነት ከዚህም በላይ እንዲጨምር ይጠበቃል፤ ምክንያቱ ደግሞ መጨመር የሚችልባቸው ምክንያቶች 
በርካታ በመሆናቸው ነው።  የምግብ ዋስትናን ማረጋገጥ ፣ የውጭ ምንዛሬ ማስገኘት፣ ከውጭ የሚገቡ የግብርና 
ምርቶችን መተካት፣ ከምክንያቶቹ መካከል ይጠቀሳሉ።  

ሀገሪቱ የኢኮኖሚዋ መሰረት የሆነውን ግብርና ወደ ኢንዱስትሪ ለማሸጋገር ራዕይ ሰንቃ እየሠራች ትገኛለች፤ ለዚህ 
ደግሞ ግብርናው ጠንክሮ ለኢንዱስትሪው መሠረት ከሚሆኑት መካከል አንዲሆን ይጠበቃል።  ኢንዱስትሪው ከፍተኛ 
መጠን ያለው የውጭ ምንዛሬ፣ ግብዓት፣ ማሸነሪዎችንና የኢንዱስትሪ መሰረተ ልማቶች መገንባትን ይጠይቃል።  ለዚህ 
ደግሞ ሀገሪቱ ያላት አንዱ ዋና አቅም ግብርና እንደመሆኑ በግብርና አምራችነት ላይ በትኩረት መሥራት የግድ ይሆናል።  

በዘርፉ እንዲሠራ የሚጠበቀውም ለዚህ በሚሆን መልኩ ነው።  በመኸርና በበልግ ወቅት እርሻ ምርትና ምርታማነትን 
ለማሳደግ እየተከናወኑ ያሉ ተግባሮች፣ የበጋ ስንዴ መስኖ ልማቱ፣ ሜካናይዜሽንን ለማስፋፋት እንዲቻል እየተስፋፋ 
ያለው ኩታ ገጠም እርሻ፤ በሩዝ፣ በአቮካዶና በሌሎችም ልማቶች ወደፊት ለመራመድ እየተከናወኑ የሚገኙ ተግባሮችና 
የታዩ ለውጦች በግብርናው ዘርፍ ለአምራችነት የተሰጠውን ትኩረት ያመለክታሉ።  የበጋ መስኖ ስንዴ ልማትና የተገኙት 
ለውጦች ለእዚህ በአብነት ሊጠቀሱ ይችላሉ።  

በመስኖ ስንዴ ልማቱ የሚሸፈነው ማሳ ብዛት፣ የሚገኘው ምርትም በየዓመቱ እየጨመረ ነው፤ ምርቱ በጥቂት 
ዓመታት ውስጥ ከ3 ነጥብ 6 ሚሊዮን ኩንታል ወደ 47 ሚሊዮን ኩንታል ደርሷል።  ይህ ምርት ከመኸርና ከበልግ 
ምርት ጋር ተዳምሮ የሀገሪቱን ዓመታዊ የስንዴ ምርት አሳድጎታል።  በዚህም ስንዴ ከሀገር ውስጥ ፍጆታ አልፎ ለውጭ 
ገበያ ማቅረብ ደረጃ ላይ ተደርሷል።  የአምራችነት ጉዳይ ሲነሳ ግብርና መጠቀስ ያለበት በዘርፉ እየተከናወኑ ካሉ ግዙፍ 
ስራዎችና እየገተኙ ካሉት ውጤቶች በመነጨ ነው።   የውጭ ምንዛሬ ሲገፈገፍበት የነበረው ስንዴ የውጭ ምንዛሬ 
ምንጭ መሆን ጀምሯል።  

ኢኮኖሚውን ከግብርና ወደ ኢንዱስትሪ ለማሸጋገር ራዕይ ተሰንቆ እየተሰራ መሆኑ ይታወቃል።  የግሉ ዘርፍ በራሱ 
የኢንዱስትሪ መሰረተ ልማቶችን እየገነባ ከሚያከናውናቸው የማምረት ሥራዎች በተጨማሪ ሀገሪቱ በዘርፉ የተያዘውን 
ራእይ ለማሳካት በተለይ ለውጭ ባለሀብቶች ሊውሉ የሚችሉ 13 ግዙፍ የኢንዱስትሪ ፓርኮችን ከነሙሉ መሰረተ 
ልማታቸው ገንብታ ወደ ስራ አስገብታለች።  ኢንዱስትሪዎቹ ምርቶቻቸውን ለውጭ ገበያ እያቀረቡም ይገኛሉ።  ለብዙ 
ሺ ዜጎችም የስራ ዕድል ፈጥረዋል።  

የኢንዱስትሪ ልማቱ ግን በተለያዩ ፈተናዎች ሳቢያ  የተቀዛቀዘበት ሁኔታ አጋጥሟል።  ኮቪድና ዓለም አቀፍ ጫና 
እንዲሁም ጦርነትና ግጭት፣ የኃይል አቅርቦት ውስንነት፣ ከውጭ ምንዛሬ እጥረት ጋር በተያያዘ በተከሰተ የግብዓት 
እጥረት ሲፈተን ቆይቷል።  ከጦርነት ጋር በተያያዘ አንዳንድ በጦርነቱ ቀጣና አካባቢ ያሉ ኢንዱስትሪዎች ሥራ ያቆሙቡት 
ሁኔታም ታይቷል።  ከማምረት አቅማቸው በታች እንዲያመርቱ የተገደዱበት ሁኔታም አለ።  

መንግሥት እነዚህ ችግሮች እንዲፈቱ ሰርቷል፤ እየሰራም ነው።  እየተጠናቀቀ ባለው ዓመት በአምራች ዘርፉ 
የኢትዮጵያ ታምርት ንቅናቄን በመተግበር ዘርፉ እንዲነቃቃ ሰርቷል።  በዚህም ስራ አቁመው የነበሩ ኢንዱስትሪዎች 
ወደ ስራ የተመለሱበት ሁኔታ ተፈጥሯል።  

በቀጣይም በዘርፉ በርካታ ተግባሮችን በማከናወን ለውጦችን ለማምጣት ይሠራል።  ሀገሪቱ ባሏት 13 የኢንዱስትሪ 
ፓርኮች ላይ 100 የኢንዱስትሪ ፓርኮችን ለመገንባትም አቅዳለች።  ይህ ደግሞ የግሉ ዘርፍ በራሱ ከሚገነባቸው 
የኢንዱስትሪ መሰረተ ልማቶች በተጨማሪ የሚገነባ ነው።  

በአሁኑ ወቅት የአምራች ኢንዱስትሪው ዘርፍ ከአጠቃላይ ሀገራዊ ምርት ከሰባት በመቶ ያልበለጠ ድርሻ እንዳለው 
መረጃዎች ያመለክታሉ።   ይህን አስተዋጽኦውን በቀጣይ 10 ዓመታት ወደ 17 ነጥብ ሁለት በመቶ ለማሳደግ ታቅዷል።  
አሁን ያለውን 50 በመቶ የኢንዱስትሪዎች የምርታማነት አቅም ወደ 85 በመቶ የማድረስ ዕቅድም ተይዟል።  

የኢንዱስትሪ ምርቶችን ለውጭ ገበያ በማቅረብ የውጭ ምንዛሬ ለማግኘት፣ ተኪ ምርቶችን በማምረት የውጭ 
ምንዛሬ ወጪን ለማዳን፣ የግብርናውን ዘርፍ ምርቶች በግብአትነት በስፋት ለመጠቀም፣ ወዘተ ታቅዶ እየተሰራ ይገኛል።  
ለዚህም የሀገር ውስጥና የውጭ ባለሀብቶች በአምራች ኢንዱስትሪው ዘርፍ በስፋት እንዲሰማሩ ዘርፉን የማስተዋወቅ፣ 
ማበረታቻ የመስጠት፣ የህግ ማዕቀፎችን የማሻሻል ሥራዎች እየተከናወኑ ናቸው።   

ይህ ሁሉ መንግስት ለአምራች ዘርፉ የሰጠውን ትኩረት ያመለክታል።  አምራች ዘርፉም ይህን የመንግሥት ቁርጠኛ 
አቋም በሚገባ ለመጠቀም፣ ያለውን ሀብት በዘርፉ በማዋል የዘርፉ እቅድና ራዕይ እንዲሳካ መስራት ይኖርበታል።  
አምራችነትን ማሳደግ ሀገርን ማሳደግ እንደመሆኑ የዛሬውን የአምራችነት ቀንንም የዘርፉ ለውጦች፣ ችግሮችና መፍትሄዎች 
የሚመላከቱበትና ለቀጣይ ስራ የሚመከርበት፣ ግብዓት የሚሰበሰብበት አርጎ መጠቀም ይገባል!

አምራችነትን ማሳደግ ሀገርን ማሳደግ ነው!

አዲስ ዘመን   ቅዳሜ ጳጉሜን 4 ቀን 2015 ዓ.ም



   አዲስ ዘመን    ቅዳሜ ጳጉሜን 4 ቀን 2015 ዓ.ም ገጽ  16

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

... ወደ ገጽ 17 ዞሯል

መልካምሥራ አፈወርቅ 

ከደማቁ የምሽት ገበያ መሀል ሁሌም  ከነፈገግታው  
ይታያል።  ለእሱ ሳቅ ጨዋታ  የዘወትር    መለያው 
ነው።   ያገኛቸውን ሁሉ እየቀለደ ያሳስቃል።   

እያጫወተ  በቀልድ   ከሚቀርባቸው  አብዛኞቹ  የእሱ  
ደንበኞች   ሊሆኑ  አይዘገዩም።  ጨዋታውን ብለው 
ሲጠጉት የእጆቹን ዕቃ ይሰጣቸዋል።  አይተው ዝም 
አይሉም።  ይጠይቁታል።  ጥራት ደረጃውን እየጠቀሰ፣ 
ተፈላጊነቱን እያብራራ   ዋጋውን ይነግራቸዋል። 

አወል ኑር ሰይድ  የመንገድ ላይ ነጋዴ ነው።  ጥቅም 
ላይ የዋሉ ጫማዎችን እያመጣ አትርፎ ይሸጣል።  እሱን 
የሚሉ ደንበኞቹ ፈልገው አያጡትም።  ከግርግር ትርምሱ 
መሀል  በድምጹ ነጥለው ያውቁታል።  ከአስፓልቱ ጠርዝ 
በወጉ የሚደረድራቸውን ጫማዎች  ሽተው  በመጡ 
ቁጥር  ደግሞ  በሳቅ ጨዋታው ይዝናናሉ።  

አወል  ቀልድ ጨዋታ ከዓላማው  አያዘናጋውም።  
እየሳቀ በዓይኖቹ ያማትራል።  እየቀለደ ከሥራው 
ያተኩራል።  ይህ  ባህርይው  ገበያ  ለመሳብ፣ ከሰዎች 
ለመግባባት አግዞታል።  ንግግሩ  የሚማርካቸው 
ጫማውን ሳይጎበኙለት አያልፉም።  እሱ ቢገዙትም 
ባይገዙትም  ከጨዋታው አያጎድልም።  ፈገግታ ባወዛው 
ፊቱ  ቀልዱን  ጣል ያደርጋል።  ደንበኞቹ ባህርይውን 
አይጠሉትም።  ፈገግ  እንዳሉ እጃቸውን  ሰደው የሻቱትን  
ጫማ  ይመርጣሉ። 

ከአወል የሥራ ቦታ  በስተግራ የልብስ ነጋዴው 
አምባቸው መሳይ  ከጎኑ  ተቀምጦ ያመሻል።  ከእነሱ 

አለፍ ብሎ  ቲማቲም፣ ድንች ሙዝና  አቮካዶ  በጋሪ 
የሞሉ ወጣቶች ይደረደራሉ።  እምብዛም  ሳይርቅ አነስ 
ያለ  የጉልት ሸቀጥ የያዙ  ሴቶች ከሥፍራው አይጠፉም። 

 ሁሉም ከቀኑ ይልቅ ሥፍራውን በምሽት ይሹታል።  
ይህን መመረጣቸው  ለደንበኞቻቸውን እንደልብ 
ለማግኘት ነው።  ሲመሽ ጠያቂዎች ይበዛሉ፣ ሲመሽ፣ 
እግረኞች ይበረክታሉ።    በዚህ  ሰዓት የጎዳና  ነጋዴዎቹ  
የጀሞን  መንገድ  ያጨናንቁታል።  ከጫፍ እስከጫፍ 
በእነሱና በያዟቸው ዕቃዎች የሚዘጋው መስመር ሁሌም 
ለእግረኞች ፈተና ነው። 

 ማንም ደርሶ ‹‹አሳልፉኝ፣ ተጠጉልኝ›› ቢላቸው 
አይሰሙትም።  ንፋስ አያሳልፍ በሚመስለው ርቀት 
ተጠጋግተው ማለፊያ መራመጃ ያሳጣሉ።  አብዛኞቹ 
በዚህ ጉዳይ ግድ የሚሰጣቸው አይመስልም።  ጥቂቶች 
ግን ደንጋጦች ናቸው።  ከመንገደኛው እሰጥ  እገባ 
አይገጥሙም።  የዘረጉትን  ሰብስበው በትህትና መንገድ 
ይለቃሉ። 

በዚህ አጋጣሚ ደንቦች ከደረሱ እነሱን አለማየት 
ነው።  በሰው የተሞላው መንገድ ትርምሱ ይወጣል።  
ዕቃዎቻቸውን  የተሸከሙ፣ መደበቂያ ጥግ የሚፈልጉ 
በየቦታው ይሮጣሉ።  ጉዳዩ ሲረጋጋ አፍታ አይቆይም።   
ኮሽታ የሚያስደነግጣቸው ነጋዴዎች ተመልሰው ቦታ 
ለመያዝ ይራኮታሉ።  የያዙትን ለመዘርጋት  ሥፍራውን   
ለመሻመት   ይጋፋሉ። 

 የአወል አጎራባች  አምባቸው  ከፊት  ከኋላው  
በሌሎች ነጋዴዎች  የታጀበ ነው።  አብዛኞቹ  የሚይዙት  
ዕቃ  ይለያያል።  የልጅ የአዋቂ ልብሶች፣ የቤት ዕቃዎች፣ 

የመገልገያ  ቁሳቁሶች  የመብራት  ሶኬቶችና ሌላም 
ዕቃዎቹን  ለመሽጥ ከእያንዳንዱ  ሰው  የሚሰማው  
ጩኸት  አንዳንዴ  ናላ ያዞራል።  ቀጭን፣ ወፍራም፣ 
ጎርናና ፣ ሰላላ፣ የታነቀ፣ የታመቀ ድምጽ  በአንዴ ሲቀናጅ 
የራሱን ኃይል ይፈጥራል። 

አብዛኞቹ  ነጋዴዎች ይህን ሥፍራ ለመምረጥ የግል 
ምክንያት አላቸው።  ገበያውን፣ ግርግሩን የሰውን  ብዛት 
ይፈልጉታል።  ጥቂት የማይባሉት የመኖሪያ  ቤታቸው 
ከአካባቢው የራቀ ነው።  ምሽቱን ተጋፍተው ከቦታው 
ለመቆም ከርቀት  ይነሳሉ።   ሥራቸውን  ጨርሰው  
ተመልሰው ሲሄዱ  የያዙትን ተሸክመው  አይደለም።  

ነጋዴዎቹ የሸጡትን ሸጠው ቀሪውን ለማኖር 
ማስቀመጫ ቦታ ይፈልጋሉ።  ይህ  ቦታ በአደራ  
የሚያሳድሩበት ብቻ አይደለም።  ዕቃዎቻቸውን ባሳረፉ 
ቁጥር በቀን የሚሰላ ክፍያ   ይጠበቅባቸዋል።  ይህን 
ቆጥረው አስልተው ይከፍላሉ።  ይህ የአከራዮቹ   መብት 
የአብዛኛው   ነጋዴ ግዴታ ነው።  

አምባቸው ተወልዶ ያደገው ደቡብ ጎንደር ዞን 
እስቴ ወረዳ ነው።  አዲስ አበባ የመጣው   ከዛሬ አስራ 
ስምንት ዓመት በፊት ነበር።  ከተማ ለመግባት ምክንያቱ 
ሌላ አይደለም የተሻለ ሕይወት ፍለጋ እንጂ።  ቢያድግም 
ከተሜ  ለመሆን  አልዘገየም።  

አይተው ከተጠጉት እሱም  ከቀረባቸው ጋር  
ተወዳጅቶ  መግባባትን  ፈጠረ።   ይህ አጋጣሚ 
እንጀራውን  አሰፋለት።   በውሎው ሰርቶ ከሚገባበት  
የቀን  ሥራ ተገናኘ።  ከሥራ በኋላ ከባልንጀሮቹ ተጋርቶ 
በተከራየው ጠባብ ክፍል ጎኑን ያሳርፋል።  

  እስኪነጋ - ፀሐይ እስክትወጣ …    
አምባቸው   ሰውነቱ   የጠረቃ፣  አቅሙ   የጎለበተ  

አይደለም።   ሲደክም ውሎ ቤት ሲገባ  በድካም  
ይናውዛል።  ሌሊቱን  በወጉ  የማይጠግበው  ዕንቅልፍም  
ሲነጋ  በወፎቹ   ድምጽ   ይቋጫል።  ቀጣዩ ቀን ሌላ ሥራ 
አክሎ ይቆየዋል።  ግዴታውን  አያጣውም።  ጎንበስ ቀና 
ብሎ ትዕዛዙን ይፈጽማል። 

እሱ ከባልንጀሮቹ በዕድሜ ለዓይን ቢያንስም ለሥራው 
አልሰነፈም።  የታዘዘውን በወጉ  እየከወነ፣ በጥንካሬ 
ቀናትን አለፈ።  ውሎ አድሮ ከፍ ካለ ሥራ እየገባ ጉልበቱን 
ፈተሸ።   ያዩት እንደገመቱት አልሆነም።   አልወደቀም፣ 
አልተሰበረም።   ዓመት  አልፎ  ዓመት  ሲተካ   በብርታቱ 
ጸንቶ ቀጠለ። 

ዛሬ አምባቸው እንደትናንቱ አይደለም።   ቤተሰቡን  
ቢናፍቅም በየሰበቡ ሆድ አይብሰውም።   አሁን ልጅነቱ 
አልፏል።   ከወጣትነቱ ዕድሜ ሲቆም ጥሩ የሚባል 
መተዳደሪያ ነበረው።  ይህ   ጊዜ ዓይኖቹ እንዲያማትሩ፣ 
አማራጮች እንዲፈልግ ዕድል ሰጠው።  የቀን ሥራውን 
ትቶ  ከሌላ  መግባት ፈለገ።   ያሰበውን አላጣም ።   

አምባቸው ስለ  ቀጣይ  ሕይወቱ  ጊዜ  ወስዶ አሰበ።  
አሁን ዓመታትን  ከገፋበት  የቀን  ሥራ የተሻለ መተዳደሪያ 
ይፈልጋል።   ከአንድ ሆቴል የመስተንግዶ  ሥራ  
ሲገኝለት  ዓይኑን  አላሸም።  በደስታ ወደ ሙያው  ገባ።  
ቀልጣፋነቱ፣  ከሰው መግባባቱ አግዞት ሁሉን    ተላመደ።  
‹‹አቤት ! ወዴት›› ን አወቀ።  

አምባቸውና የሆቴሉ ሥራ ከልብ ተዋደዋል።  
ከደሞዙ በላይ የሚያገኘው ጉርሻ  ኑሮውን እየደገፈው 

ነው።  ከነበረበት ለቆ ወደ ሌላ ሲዛወር  ልምድን ከችሎታ 
ጨምሮ ነበር።    መስተንግዶው መተዳደሪያው ሲሆን 
አርቆ ማሰብ ያዘ።  የራሱን  ቤት በአቅሙ  ተከራይቶ  
መኖር  ሲጀምር  ብቸኝነቱን የምታስረሳ  የትዳር  አጋር 
አገኘ። 

አሁን አምባቸው እንደ ቀድሞ  ስለራሱ ብቻ 
የሚያድር አልሆነም።  ውሎ ሲገባ ቤት ጎጆውን ያስባል።  
ስለ ነገ ብዙ  ዓላማ ያለው ወጣት  ከአንድ ሁለት  ሲሆን  
ዕቅዱ በረከተ።  ገንዘብ መያዝ ቁጠባን  መልመድ  አወቀ።   
እንዲያም  ሆኖ  ኑሮ  በዋዛ  አልሞላም።  አንዱ ሲሳካ  
ከሌላው እየጎደለ ሕይወት እንደነገሩ ቀጠለ።   

  ጥንዶቹ  በ ‹‹አንተ  ትብስ፣ አንቺ ›› ያቆሙት ጎጆ 
አንድ  ነፍስ  አክሏል።  ቤተሰቡም  ከሁለት ሶስት  ሆኗል።  
እማወራዋ የልጅ  አሳዳጊ  የቤት እመቤት ናት።  ዘንድሮ 
ኑሮ  እንደአምናው  አይደለም።  ለከርሞ  ሕይወት 
በነበረበት  አይቆምም።  

አሁን  የቤት  ኪራዩ፣   የዕለት  ወጪው፣ የቀለብና  
የሌላም ፍላጎት  ማሻቀብ  ይዟል።   ይህ   እውነት  
አምባቸውን   በየቀኑ   እያስጨነቀ   ያስተክዘዋል።  
ሲሰራ  ውሎ  ይዞ  የሚገባው  ገንዘብ   ዋጋ እያጣ ነው።   
የመስተንግዶ   ሥራው  ለዚህ ሁሉ  ቀዳዳ  ሊበቃው  
አይችልም።  ውሎውን   መቀየር  ገቢውን  ማሳደግ  
አለበት።   

አምባቸው  በየቀኑ  ያስባል፣ አንዱን ቋጥሮ  ሌላውን 
ይፈታል።  አሁን ካለበት በተሻለ ቤቱን  የሚመራበት  
ልጁን የሚያሳድግበት  ገቢ ያሻዋል።  እንደፈለገ ገብቶ 
የሚወጣበት፣ የራሱ  አለቃ  የሚሆንበትን  ቀን ተመኘው።  
‹‹አቤት! ወዴት››  የሚልበት  የሆቴል  ሥራ  እየሰለቸው 
ነው።  

አምባቸው እንደሱ ሮጠው ከሚያድሩ አቻዎቹ 
መከረ።  ሁሉም በየራሳቸው ዓለም የሚባክኑ ናቸው።  
ከነዚህ መሀል  የጥቂቶቹን  ሥራ ልቡ ፈቀደው።   የቦንዳ  
ልብስ ገዝቶ  መሸጥ እንደሚያወጣ ሲያወሩ ሰምቷል።  

መኖሪያውን  ወደ ኮልፌ ቀይሮ  እሱን  ሊሞከርው  ቆረጠ።   
ዛሬ  ከጎዳና ጥግ አቁሞ  ከደንቦች  የሚያሯሩጠውን 
የልብስ  ሽያጭ።  

ወደ አወል ኑር ተመልሻለሁ።  የቦንዳ ጫማዎችን 
ወደሚሸጠው  ሳቂታ ወጣት።  ከሰሞኑ አወል ደስታ 
ፈገግታው ከገጽታው  የለም።   ፊቱ ገርጥቷል፣ ድምጹ  
ቀንሷል፣ እንደቀድሞው   ደንበኞቹን በጨዋታ  እያዋዛ 
አይደለም።  የእጁን ጫማዎች  ከፍ አድርጎ  ‹‹ይቺ 
የአሜሪካ፣ ይሄ  የጣልያን፣ ያኛው የሜክሲኮ››  ሲል 
አይጣራም።   አወል  ጥቂት ጫማዎችን ከወለል ዘርግቶ  
አላፊ አግዳሚውን በዝምታ ይቃኛል። 

አሁን የቀድሞ  ልማዱ ከእሱ የለም።   ደንበኞችም  
ስለመኖሩ  ያወቁ አይመስልም።  ከዚህ  በፊት እንዲህ  
ሆኖ  አያውቅም።  የሚገዙትን ጨምሮ  ሳይገዙ  
በጥያቄ  የሚያደክሙትን  ሁሉ ያለመሰልቸት በፈገግታ 
ያስተናግዳል።  በዚህ መሀል ብዙ ክፉ ገጠመኞችን  
አስተናግዷል።  አንዳንዶቹ ብዙ የፈተኑት  ኑሮውን  
ጭምር  ያናጉበት ናቸው።  

ከቀናት በአንዱ  አንድ  ተለቅ  ያለ ሰው  ቀረብ  ብሎ  
ጫማዎች  እንደሚፈልግ ሹክ ይለዋል።  ግርማ  ሞገሱን 
ያስተዋለው  አወል  ደንገጥ ብሎ ፍላጎቱን ሊሞላለት  
ፈቃደኛ  ይሆናል።  አጋጣሚ  ሆኖ ምርጥ  የሚባሉ  
ጫማዎችን ያስገባበት ጊዜ ነበር።  ሰውዬው ተረጋግቶ   
እየቃኘ  ዓይኖቹ  ያረፈባቸውን ጫማዎች  መምረጥ  
ይጀምራል።  

 ሰውዬው አንድ ሁለት እያለ  ከግማሽ  ማዳበሪያ 
የማያንስ  ጫማዎች ይሰበስባል።  ይህን ያስተዋለው 
አወል የምሽቱን ገበያ  እያሰበ ልቡ መደለቅ ይጀምራል።  
ለእያንዳንዱ  ሂሳብ አውጥቶ  ሲያስበው  ደግሞ  ደስታው 
በእጥፍ ጨመረ።  በአንድ ቀን  ይህን    ቁጥር   የሚያህል 
ጫማ  ሸጦ አያውቅም።  ደስ አለው።    ደጋግሞ ፈጣሪውን 
አመሰገነና ወደ ገዢው  አተኮረ።  

ሰውየው  ጫማዎቹን  የሚገዛው  ለባለቤቱ  

እስኪነጋ - ፀሐይ...
እንደሆነ  ነግሮታል።  ለዛሬ  ግን በቂ ገንዘብ ኪሱ የለም።  
ቢሆንም    ለሚስቱ  ለማስመረጥ  አንድ  አንድ እግሩን 
ነጥሎ   ይወስዳል።   አወል  የሞቀው  ልቡ  ላይ  ቀዝቃዛ   
ውሃ  ሲቸለስ ተሰማው።  በዓይኑ ሲዞር የቆየው ገንዘብ  
ወዲያውኑ ሲተን ታየው።  ‹‹እምቢኝ››  ማለት ግን  
አልቻለም።   ነገ የተሻለ  እንደሚሆን  ያውቃል ።  ይህ  
ሲገባው   ጥቂት  አንገራግሮ   በይሁንታ  ተስማማ።  

ሁለቱም ጥንዶቹን   ጫማዎች   በአንድ   እየነጠሉ  
ከማዳበሪያው  ከተቱ።  የዕለቱ   ጫማዎች  ከወትሮው  
የተለዩና  ምርጥ  የሚባሉ ናቸው።  አሁን  በአወልና  
በሰውዬው   እጆች  የአንድ  አንድ  እግር  ጫማዎች ብቻ  
ቀርተዋል።  ስምምነታቸው  በቃል  ታስሮም  በቀጠሮ  
ተለያይተዋል ። 

ሰውየው ለእማኝነት  የሞባይሉን ቁጥር  ሰጥቶታል።  
አወልም ለትክክለኛነቱ  እዛው ደውሎ  አረጋግጧል።  
አወል ሰውዬው ብሩን ይዞ ሲመለስ ቀሪዎቹን ጫማዎች 
ሲሰጠው እያሰበ የሚይዘውን ገንዘብ ያሰላል።  እንዲህ 
በርከት ያለ ብር ሲገኝ በኑሮው ለውጥ ይኖረዋል።  
ያለክፍያ ጫማዎቹን መስጠቱ ትክክል መሆኑን አመነ። 

ሰውየውና አወል  የተቃጠሩበት ቀን ደረሰ።  
በተባለው ቀን አወል በአጠገቡ በሚያልፉ ሰዎች ላይ 
ዓይኑን ሲፈያፈጥ  አመሸ።   እንዳሰበው እሱን  የሚመስል 
ሰው ብቅ  አላለም።  በቀጣዩ ቀን ተስፋ ሳይቆርጥ አፍጥጦ 
አመሸ።  ጀርባውን የሚነካው፣ እጁን የሚጨብጠው ሰው 
እየናፈቀ ዓይኖቹን ተከለ።  አንዳች ሳይፈጠር ገበያው 
ተበትኖ ወደቤቱ ተመለሰ።  አወል ስለ ሰውየው ቢጨነቅ 
ወደ ስልኩ  ደወለ።  መልስ የለም።  ጥሪውን ደጋገመው።  
አሁንም መልስ የለም። 

በሌላ ጊዜ ስልኩን ያለማቋረጥ ሞከረ፣ ሞከረ፣ 
ሞከረ… ‹‹አቤት›› የሚለው ሳያገኝ ቀናት ተቆጠሩ።  አወል  
እጁን  በራሱ ጭኖ  ደጋግሞ አሰበ።  የጫማዎቹ ባለ  
አንዳንድ  እግሮች  በእጆቹ ላይ ይገኛሉ።  ያለአቻቸው፣ 
ያለግጥማቸው  ለእሱም ለሰውዬውም  አይጠቅሙም። 

ምሽት ደርሶ ለገበያ በተቀመጠ ቁጥር ሰውየውን 

እያሰበ ጫማዎቹን እያስታወሰ ይናደዳል፣ ይበሳጫል።  
ድፍን አንድ ዓመት ያስቆጠሩት የጥንድ አልባ ጫማዎች 
ሚስጥር እስካሁን አልገባውም።  ይህን እያሰበ 
የውስጡን በውስጡ አምቆ ፊቱን በፈገግታ  ሲያበራ  
ያመሻል።   እስካሁን ከእሱ  ያሉት  ትርጉም   የለሽ   
ጫማዎች  የሕይወት  ፈተናዎቹ   ምልክቶች   ሆነዋል።  
አልጣላቸውም፣ አይጥላቸውም። 

ሰሞኑን ደግሞ አወል በሌላ ፈተና ተጠለፈ።   ሲሸጥ 
አምሽቶ ጓዙን በክፍያ ከሚያሳድርበት   የአደራ ቤት 
ጫማዎቹ ተሰረቁበት።  150 ጥንድ   የቦንዳ ጫማዎች 
እየተመረጡ መወሰዳቸው  ቢያንገበግብ፣ ቢያናድደው 
ከዝምታ ተዋዶ፣ ከሀዘን ተላምዶ ሰነበተ፣ በትካዜ አንገቱን 
ደፋ።  

የአወልን ሳቅ ነጥቆ ለድብርት የዳረገው ይህ እውነታ 
ባህርይውን ቀይሮታል።  እንደቀድሞው ድምጹ ጎልቶ 
ደንበኞችን አይስብም።  እንደነገሩ ተጎልቶ በሚያመሽበት 
ጎዳና የደንቦች ኮቴ፣ የገበያተኞች ትርምስ አያስደንቀውም።  
አወል በሆነበት እየተናደደ፣ ባጋጠመው እየተገረመ  የነገን 
መንጋት መናፈቅ ይዟል።  ነገ  በአዲስ  ፀሐይ  እስኪደምቅ  
ተስፋው  አይነጥፍም። 

የቦንዳ ልብስ ነጋዴው አምባቸው ልክ እንደ አወል 
ብዙ ገጥሞታል።  ሥራውን የጀመረ ሰሞን  ብዙ የተበላሹ፣ 
የነተቡ ልብሶች ገዝቶ ለኪሳራ ተዳርጓል።  በጎዳና ቆሞ 
ሲሸጥ በውድ የገዛቸው ልብሶች በአጭበርባሪዎች 
ተወሰድውበታል።  ድንገቴዎቹ ደንብ አስከባሪዎች   
ሳያስበው  ደርሰው ሙሉ ንብረቱን ነጥቀውታል።  

ይህ ዓይነቱ  እውነታ የሁለቱ  ወጣቶች ታሪክ ብቻ 
አይደለም።  በየቦታው በየጊዜው ይህን  ሀቅ የሚጋሩ፣ 
በዚህ መንገድ የሚጓዙ አምሳያዎች እልፎች ናቸው።  
‹‹ሸማ በየፈርጁ  ይለበሳል››   እንዲሉ   የሕይወት መልኩ  
ቢለያይም  ነገ ነግቶ ፀሐይ እስክትወጣ  በሻካራማ፣ 
በእሾሃማው መንገድ መመላለስ ግድ ይላል።  እንደ  ሁለቱ  
ነፍሶች…  አወልና  አምባቸው። 

ስፖርት

ዓለማየሁ ግዛው

 የኢትዮጵያ ስፖርት አካዳሚ በይፋ ተመርቆ 
ስራውን ከጀመረ እነሆ አስር ዓመታት ተቆጥረዋል። 
በሀገሪቱ ብቸኛና የመጀመርያው የስፖርት አካዳሚ 
ሆኖ ከተመሰረተበት 2005 ዓ.ም ጀምሮ ኢትዮጵያን 
በዓለም መድረክ በማስጠራትና ውጤታማ የሆኑ 
ወጣት ስፖርተኞችን ማፍራቱን ቀጥላል። በተጨማሪም 
በስፖርቱ የሚታዩ ችግሮችን ለመፍታት የጥናትና ምርምር 
እንዲሁም የባለሙያዎች የአቅም ግንባታ ስልጠናዎችን 
በመስጠት ትልቅ ሚና በመጫወት ላይ ይገኛል። 

   በዘጠኝ የስፖርት ዓይነቶች 172 ሰልጣኞች¬ን 
በመያዝ ስልጠናውን የጀመረው አካዳሚው ከጊዜ ወደ 
ጊዜ የምልመላ ሂደቱን እና የሰልጣኞቹን ቁጥር እየጨመረ 
በመሄድ ውጤታማና ወጣት ተተኪ ስፖርተኞችን እያፈራ 
ይገኛል። 

   በእግር ኳስ፣ ቮሊቦል፣ ቅርጫት ኳስ፣ ወርልድ 
ቴኳንዶ፣ ቦክስ፣ ውሃ ዋና፣ ጠረጴዛ ቴኒስ፣ ብስክሌትና 
አትሌቲክስ ስፖርቶች ውጤታማና የኢትዮጵያን ባንዲራ 
በዓለም አደባባይ ማውለብለብ የቻሉ አትሌቶችን 
አበርክቷል። ለሀገር፣ አህጉርና ለዓለም አቀፍ ውድድሮች 
በአካልና በአእምሮ የላቁ እንዲሁም በስነምግባር የታነፁ 
ወጣት ስፖርተኞችን በማፍራት ተስፋ ሰጪ ቁመና ላይ 
ይገኛል፡፡

  አካዳሚው ከ2008 ዓ.ም እስከ 2012 ዓም በሀገር 
ውስጥ ውድድሮች ባደረገው ተሳትፎ በአትሌቲክስ 268 
ሜዳሊያዎችን እና በርካታ ዋንጫዎችን ወስዷል። በውሃ 

ዋና 97 ሜዳሊያና 2 ዋንጫ፣ በቦክስ 19 ሜዳሊያና 
1 ዋንጫ፣ በወርልድ ቴኳንዶ 5 ሜዳሊያ፣ በጠረጴዛ 
ቴኒስና ብስክሌት 7 ሜዳሊያዎችን መሰብሰብም ችሏል። 
በተጠቀሰው ዓመት  ውስጥ አካዳሚው በእነዚህ የስፖርት 
ዓይነቶች በድምሩ 129 ስፖርተኞችን ለብሄራዊ ቡድን 
ማስመረጥ የቻለ ሲሆን በእስከ አሁኑ ጉዞው በአጠቃላይ 
284 ስፖርተኞችን አስመርጧል። በሁሉም  የስፖርት 
ዓይነቶች በአህጉር አቀፍ ውድድሮች ኢትዮጵያን 
የወከሉት እነዚህ ስፖርተኞች ለኢትዮጵያ በድምሩ 36 
ሜዳሊያዎችን አስመዝግበዋል። በሀገር አቀፍና አህጉር 
አቀፍ ደረጃ ውጤታማነታቸውን ማስመስከር ችለዋል። 
ኦሊምፒክን ጨምሮ በሌሎች ዓለምአቀፍ ውድድሮች 

ደግሞ 21 ሜዳሊያዎችን አስመዝግበዋል።  
    አካዳሚው በአሁኑ ወቅት የስልጠናውን ዘርፍ 

ወደ አስር ስፖርቶች ያሳደገ ሲሆን በዚህም መሰረት 
684 ስፖርተኞችን ሳይንሳዊ ስልጠና በመስጠት 
ለተለያዩ ክለቦች ማስተላለፍ ችሏል። በዘንድሮ ዓመትም 
በአስሩ ስፖርቶች ስልጠናቸውን ያጠናቀቁ ሰልጣኞች 
ለሰባተኛ ጊዜ አስመርቆ ለክለቦች ማስረከቡ ይታወሳል። 
የአሰላውን ጥሩነሽ ዲባባ አትሌቲክስ ማዕከልን ጨምሮ 
በአስሩ የስፖርት ዓይነቶች 614 ሰልጣኞች ሳይንሳዊ 
ስልጠናቸውን በመከታተል ላይ ይገኛሉ። 

   የኢትዮጵያ ስፖርት አካዳሚ የዋና ዳይሬክተር 
ጽህፈት ቤት ኃላፊ አቶ አማረ መኮንን ለአዲስ ዘመን 
እንደገለፁት፣ አካዳሚው የተቋቋመው የተተኪ 
ስፖርተኞችን እጥረት ለመቅረፍ ሲሆን ባለፉት በርካታ 
ዓመታት ታዳጊ ስፖርተኞችን ከተለያዩ አካባቢዎች 
በመምረጥና ስልጠና በመስጠት ለክለቦችና ለብሄራዊ 
ቡድን   ማበርከት ተችላል። አካዳሚው የምልመላ 
ሂደቱን አሳድጎ በሁለት ዙሮች ብቃት ያላቸውን ታዳጊዎች 
መልምሎ ወደ ስልጠና እንዲገቡና ክፍተኛ ጥራት 
ያላቸውን ስፖርተኞች የማበርከቱን ሚና ማሳደጉንም 
ሃላፊው ይገልጻሉ። 

    ብዙ ውጤታማና አንጸባራቂ ኮከቦች መነሻቸው ይህ 
አካዳሚ ሊሆን ችሏል። ከነዚህ ፈር ቀዳጆችና ውጤታማ 
የአካዳሚው ፍሬዎች መካከል በአትሌቲክስ በ3 ሺ ሜትር 
መሰናክል ኢትዮጵያን በመወክል ውጤታማ የሆኑት 
ጌትነት ዋለና ለሜቻ ግርማን መጥቀስ ይቻላል። እነዚህ 
አትሌቶች ኢትዮጵያ በማትታወቅበት ርቀት ውጤት 

ማስመዝገብ እንድትችል በማድረግ የአካዳሚው ድርሻ 
የጎላ እንዲሆን አስችለዋል። ሌሎች ከአካዳሚው የተገኙ 
ምርጥና ኢትዮጵያን ማስጠራት የቻሉ አትሌቶች እአአ 
የ2022 የለንደን ግማሽ ማራቶን አሸናፊና የክብረወሰኑ 
ባለቤት ያለምዘርፍ የኋላው፣ የቶኪዮ ኦሊምፒክ የዓለም 
ከ20 ዓመት በታች አሸናፊና የክበረወሰን ባለቤት አትሌት 
ዘርፌ ወንድማገኝ፣ የ2022 የኮሎምቢያ ካሊ ወጣቶች 
ቻምፒና በ800 ሜትር የወርቅ ሜዳሊያ አሸናፊ ኤርሚያስ 
ግርማ፣ አብረሃም ስሜ፣ መልካሙ ዘገዬ፣ መልኬነህ 
አዘዘንና በፓራሊምፒክ ገመቹ አመኑን የመሳሰሉ 
ኢትየጵያን በዓለም መድረክ ማስጠራት የቻሉ ውጤታማ 
አትሌቶችን ማበርከትም ችሏል። ከአጭር ርቀት እስከ 
ማራቶን ድረስ እጅግ ብዙ ውጤታማ ወጣት አትሌቶችን 
በማፍራት ለክለቦችና ለብሄራዊ ቡድን እየመገበም 
ዘልቋል፡፡

  በወርልድ ቴኳንዶም ኢትዮጵያ ለመጀመርያ ጊዜ 
በተሳተፈችበት የቶኪዮ ኦሊምፒክ  ዲፕሎማ ማስመዝገብ 
የቻለው ሰለሞን ቱፋና የኮንጎ ብራዛቪል መላው 
የአፍሪካ ጨዋታዎች የነሀስ ሜዳለያ ተሸላሚ ናርዶስ 
ሲሳይ ተጠቃሽ ናቸው። ኢትዮጵያ በኦሊምፒክ ደረጃ 
ከምትታወቅባቸው ስፖርቶች አንዱ በሆነው ብስክሌት 
ደግሞ ሄለን ፍሰሃ፣ ስንታየሁ መለስና ሰርካለም ታዬ 
ከአካዳሚው ወጥተው ኢትዮጵያን በብስክሌት በአህጉርና 
ዓለም አቀፍ ውድድሮች መወከል የቻሉ ስፖርተኞች 
ናቸው። በእግር ኳስ ሱሌማን ሀሚድ፣ አረጋሽ ካልሳና 
ሌሎች በርካታ ተጫዋቾች ከአካዳሚው በመውጣት 
በክለብና በብሄራዊ ቡድን ውጤታማ መሆን ችለዋል፡፡

ኮከብ ስፖርተኞችን በየፈርጁ ማፍራት የቻለው አካዳሚ

